
yvarlis municipalitetis `media centris~ gazeTi
2023 weli, 12 dekemberi, #12-13 (6574)

fasi 80 TeTrigamodis 1932 wlidan

საქართველოს კულტურის, სპო-
რტისა და ახალგაზრდობის მინისტრი 
თეა წულუკიანი აგრძელებს სალოტ-
ბარო სკოლების მონახულებას. ამჯერად 
იგი სსიპ ანზორ ერქომაიშვილის სახე-
ლობის ფოლკლორის სახელმწიფო ცენ-

თეა წულუკიანი კახეთში მოქმედი 
სალოტბარო სკოლების საქმიანობას გაეცნო

ყვარლის მუნიციპალიტეტის საკრებულოს 
სხდომაზე მერის ანგარიში მოისმინეს

ტრის სალოტბარო სკოლებს ყვარელსა 
და თელავში ეწვია. სალოტბარო სკო-
ლებში ვიზიტით ასევე იმყოფებოდნენ 
ფოლკლორის სახელმწიფო ცენტრის დი-
რექტორი გიორგი დონაძე და დირექტო-
რის მოადგილე გიორგი გაბუნია.

თეა წულუკიანი გიორგი დონაძესა 
და გიორგი გაბუნიასთან ერთად შეხვდა 
თელავის სალოტბარო სკოლის ლოტბარ 
ბექა ბიძინაშვილსა და ყვარლის სალოტ-
ბარო სკოლის ლოტბარ ირაკლი (უშანგი) 
მათიკაშვილს, ასევე სალოტბარო სკოლე-
ბის მოსწავლეებსა და წარმომადგენლებს.

კულტურის მინისტრი სალოტბარო 
სკოლების მოსწავლეთა შემოქმედებასა 
და მათ საჭიროებებს გაეცნო და სამო-
მავლო გეგმებზეც ესაუბრა საზოგადოე-
ბას. თეა წულუკიანმა შეხვედრისას სკო-
ლების წარმომადგენლებს მადლობა გა-
დაუხადა ქართული ფოლკლორის პოპუ-
ლარიზაციისა და გაწეული შრომისთვის.

ინფორმაციისთვის: ყვარლის სა-
ლოტბარო სკოლა გაიხსნა 2015 წელს. ამ-
ჟამად სკოლაში 30 მოსწავლე ირიცხება. 
სკოლის ლოტბარია ირაკლი (უშანგი) მა-
თიკაშვილი, რეგენტი – ბექა ბიძინაშვილი.

თელავის სალოტბარო სკოლა გაიხ-
სნა 2017 წელს, მასში ამჟამად 11 მოსწა-
ვლე ირიცხება. პედაგოგები: ლოტბარი 
ბექა ბიძინაშვილი და რეგენტი გოჩა ბი-
ძინაშვილი.

სალოტბარო სკოლების შექმნას ქა-
რთველმა მოღვაწემ ანზორ ერქომაიშვი-
ლმა ჩაუყარა საფუძველი. საქართველოს 
კულტურის, სპორტისა და ახალგაზ-
რდობის სამინისტროს მხარდაჭერითა 
და ანზორ ერქომაიშვილის სახელობის 
ფოლკლორის სახელმწიფო ცენტრის ხე-
ლმძღვანელობით დღეს ქვეყანაში 30 სა-
ლოტბარო სკოლა ფუნქციონირებს, სა-
დაც უსასყიდლოდ ისწავლება ქართული 
მრავალხმიანი სიმღერა.

საქართველოს კულტურის სამი-
ნისტროსთვის ქართული ფოლკლორის 
მხარდაჭერა და მისი განვითარების 
ხელშეწყობა პრიორიტეტული მიმართუ-
ლებაა. მიმდინარე წლის ბოლომდე და-
გეგმილია საქართველოს ყველა სალოტ-
ბარო სკოლის მონახულება. კულტურის 
მინისტრი უკვე ესტუმრა მესტიის, ლე-
ნტეხის, ამბროლაურის, ონის, ზესტაფო-
ნის, ხონის, ბორჯომის, ახალციხის, დუ-
შეთის, სამტრედიის, კასპის, ქარელისა 
და გორის სალოტბარო სკოლებს.

ყვარლის მუნიციპალიტეტის მერმა, გივი 
ზაუტაშვილმა, საკრებულოს წევრებს დეტა-
ლური ინფორმაცია მიაწოდა ადგილობრივ 
ბიუჯეტსა და მის შესრულებაზე, სოციალური 
და ჯანდაცვის მიმართულებით გაწეულ საქ-
მიანობაზე, განხორციელებულ და მიმდინარე 
ინფრასტრუქტურულ პროექტებზე, ადგილო-
ბრივ ეკონომიკასა და საანგარიშო პერიოდში 
მოზიდულ ინვესტიციებზე, დონორ ორგანი-
ზაციებთან თანამშრომლობაზე, საგრანტო 
პროექტებზე, განათლებაზე, კულტურისა და 
სპორტის სფეროზე. 

	● ყვარლის მუნიციპალიტეტის მერმა 
ასევე, ისაუბრა მუნიციპალიტეტში არ-
სებულ გამოწვევებსა და პრობლემებზე.
	● ანგარიშის განხილვას ესწრებოდნენ 
ყვარლის მუნიციპალიტეტის მერიისა 
და მუნიციპალური ა (ა)იპ-ების თანამ-
შრომლები.

სინოპტიკოსების პროგნოზით თბი­
ლი შემოდგომა დამთავრდა და ზამთა­
რმა თავისი სუსხი უკვე გვაგრძნობინა.

ცნობილია, რომ ცივი ამინდის პირო­
ბებში იზრდება ინფექციური დაავადებე­
ბის გავრცელების საფრთხე, რომელთა 
გადატანა ხდება წყლით, დაბინძურე­
ბული საკვებით, ტკიპებით, კოღოებით 
და ჰაერწვეთოვანი გზით.

ყვარლის მუნიციპალიტეტში ეპი­
დემიოლოგიური მდგომარეობის გასარ­
კვევად ყვარლის საზოგადოებრივი ჯა­
ნმრთელობის დაცვის სამსახურის ხელ­
მძღვანელს მერაბ სეფაშვილს ვთხოვეთ 
ინტერვიუს ჩასაწერად გამოენახა დრო.

– ბატონო მერაბ, სამედიცინო განმა-
რტებით რას ნიშნავს გრიპი?

– გრიპი, ვირუსით გამოწვეული 
ზემო სასუნთქი გზების ინფექციაა. იგი 
ვირუსული დაავადებაა, რომელიც ჰა-
ერწვეთოვანი გზით ვრცელდება. გრი-
პის ვირუსით ინფიცირება ზრდის სხვა 

 ზამთარში – ვირუსული 
ინფექციების გავრცელების 

ხელსაყრელი პირობებია 
და რა უნდა გაკეთდეს 

პრევენციისთვის

ინფექციების განვითარების რისკს, მა-
გალითად, ვირუსული ან ბაქტერიული 
პნევმონია (ფილტვების ანთება), რომე-
ლიც აზიანებს ფილტვებს და მისი გა-
რთულება შესაძლოა სიცოცხლისთვის 
სახიფათო აღმოჩნდეს. ამგვარი გართუ-
ლების მაღალი რისკის ქვეშ არიან ასა-

იდუმალი და დაბინდული 
ფერებისაა შემოდგომა 

ყვარელში... 
მთელი ჩემი ბავშვობა ყვარელს, 

ილია ჭავჭავაძესა და ყვარლის `ქაჯეთის 
მოედანს`უკავშირდება. სკოლაში მიმა­
ვალს, ილია ჭავჭავაძის მუზეუმი უნდა 
გამევლო. უკან, სახლში დაბრუნებისა­
საც, ისევ ილიას მუზეუმს უნდა შევხვე­
დროდი. სადაც არ უნდა წავსულიყავი 
ყველა გზას მაინც `ილიამდე`მივყავდი 
საბოლოოდ. ახლაც ნათლად მახსოვს, 
მუზეუმის გვერდით მდგარი სამი, მა­
ღალი ნაძვი, თეთრ კედელთან მიდე­
ბული დიდი, ნაცრისფერი ქვა, ილიას 
მუზეუმამდე მისასვლელი კიბეები, მო­
მრგვალებული თეთრი კედლები და გუმ­
ბათივით წვეტიანი სასრული, რომელიც 
ყვარლის ცას ერწყმოდა. ყოველთვის, 
როცა ილია ჭავჭავაძის მუზეუმის წინ ჩა­
ვივლიდი, გული სიყვარულით, სითბოთი 
და სიამაყით მევსებოდა, რადგან მიუხე­
დავად იმისა რომ პატარა ვიყავი, ჩემი 
იმ ბავშვური გადმოსახედიდან, მაინც 
ცხადად და ზუსტად ვგრძნობდი ილიას 
მნიშვნელობას, მის როლსა და ღვაწლს 

საქართველოს ცხოვრებასა და მისი 
ისტორიის განვითარებაში..

მეოთხე კლასამდეც სკოლის ფა­
ნჯრიდან ილია ჭავჭავაძის თეთრ მუზე­
უმს გავცქეროდი. ასე საბოლოოდ და 
სამუდამოდ იჭედებოდა `საქართველოს 
მამის`სახელი ჩემს გულში. 

თხილი პოპულარული 
კულტურა გახდა 

ფერმერებისთვის
თხილის წარმოების ხელშემწყობი 

პროგრამა მომავალ წელსაც 
გაგრძელდება

– საქართველოს მთავრობის გა­
ნკარგულებით `სოფლის მხარდაჭერის 
პროგრამის~ ფარგლებში შემუშავდა 
პროგრამა, რომლის მიზანია საქართვე­
ლოში თხილის პირველადი წარმოების 
ხელშეწყობა თხილის ბაღების მესაკუთ­
რეების (მფლობელების) სტიმულირების 
გზით. ყველა ფიზიკურმა პირმა, რომელ­
საც ფაქტობრივ მფლობელობაში სულ 
მცირე 0,2 დან 3 ჰექტრამდე ფართობი 
აქვს, 1 ჰექტარზე გადაანგარიშებით 500 
ლარის ოდენობით დახმარება მიიღო, 
რაც ქულების სახით ფერმერებს აგრო­

პროექტი რეგიონებში განსახორცი-
ელებელი პროექტების ფონდიდან 1 მი-
ლიონ 20 ათასი ლარით დაფინანსდა.

ახლად რეაბილიტირებული საბავშვო 
ბაღი 3 ჯგუფზეა გათვლილი. ბაღის შე-
ნობა თანამედროვე სტანდარტებთან შე-
საბამისად რეაბილიტირდა და აღიჭურვა. 

სოფელ შილდაში, ახლად რეაბილი-
ტირებული საბავშვო ბაღის გახსნის ღო-
ნისძიებას რეგიონული განვითარებისა და 
ინფრასტრუქტურის მინისტრის პირველი 
მოადგილე ილია ბეგიაშვილი, კახეთის სა-
ხელმწიფო რწმუნებული გიორგი ალადა-
შვილი, ყვარლის მუნიციპალიტეტის მერი 
გივი ზაუტაშვილი და საკრებულოს თავმჯ-
დომარე ილია მზექალაშვილი დაესწრნენ.

`2023 წელი რეგიონებში განსახო-
რციელებელი პროექტების მიმართულე-
ბით მასშტაბური და ნაყოფიერი იყო. 395 

მილიონი ლარის ფონდიდან 53 მილიონი 
ლარის, დაახლოებით, 125 პროექტი მი-
მდინარეობდა კახეთის რეგიონის მუნი-
ციპალიტეტებში. პროექტების სპექტრი 
ფართოა – წყალმომარაგების, გზების, 
ბაღებისა და სპორტული ინფრასტრუქ-
ტურის პროექტები და ფაქტობრივად, 
ყველა პროექტი დასრულების ეტაპზეა~, 
აღნიშნა ილია ბეგიაშვილმა, რეგიონული 
განვითარებისა და ინფრასტრუქტურის 
მინისტრის პირველმა მოადგილემ. 

მან, ასევე, ისაუბრა პრემიერ-მი-
ნისტრის გადაწყვეტილებით დაწყებულ 
საბავშვო ბაღებისა და სკოლების მშე-
ნებლობა-რეაბილიტაციის მასშტაბური 
პროგრამების მნიშვნელობაზე, რომელიც 
ქვეყანაში რამდენიმე ასეული საბავშვო 
ბაღისა და სკოლის მშენებლობასა და რე-
აბილიტაციას ითვალისწინებს.

შილდაში №2 საბავშვო 
ბაღის შენობის სრული 

რეაბილიტაცია დასრულდა

ახალსოფლის 
სპორტული კომპლექსი 

ოფიციალურად გაიხსნა 
ყვარლის მუნიციპალიტეტის სოფელ ახალსოფელში, მრავალფუნქციური სპო-

რტული კომპლექსი ოფიციალურად გახსნეს – რეგიონული განვითარებისა და 
ინფრასტრუქტურის მინისტრის პირველმა მოადგილემ ილია ბეგიაშვილმა, კახეთის 
სახელმწიფო რწმუნებულმა გიორგი ალადაშვილმა, საქართველოს ძიუდოს ფედერა-
ციის პრეზიდენტმა გიორგი ათაბეგაშვილმა, პირველმა ვიცე-პრეზიდენტმა დავით 
ქევხიშვილმა, ყვარლის მუნიციპალიტეტის მერმა გივი ზაუტაშვილმა და საკრებულოს 
თავმჯდომარემ, ილია მზექალაშვილმა.

	● გახსნის ღონისძიებაზე საქართველოს ძიუდოს ფედერაციის ახალგაზრდული 
ნაკრების ძიუდოისტებმა საჩვენებელი შეხვედრა გამართეს.
	● ახალსოფლის მრავალფუნქციური სპორტკომპლექსი მოიცავს სპორტულ 
დარბაზსა და მაყურებლისთვის გათვლილ სივრცეს. ასევე, მოეწყო გასახდელი 
და გუნდების დაბინავებისათვის განკუთვნილი ოთახები. 

სპორტული კომპლექსის მშენებლობა რეგიონებში განსახორციელებელი პრო-
ექტების ფონდის დაფინანსებით განხორციელდა და პროექტის სახელშეკრულებო 
ღირებულებამ 1 მილიონ 788 ათასი ლარი შეადგინა.

ჩვენს საოჯახო ალბომში არის ერთი 
ფოტო, სადაც სამი წლის ბავშვი, ილიას 
მუზეუმის გვერდით დარგულ ასწლოვან 
კაკლის ხესთან ვდგევარ და ხელში სა-
ბავშვო, ფერადი წიგნები მიჭირავს. სა-
მწუხაროდ, ის კაკლის ხე მოჭრეს, აღარ 
არის, მაგრამ იმ წუთების პატარა ნანას 
განცდები მოგონებად და შავ–თეთრ ფო-
ტოდ შემორჩა ჩემს გონებას. ახლა რომ 
ვფიქრობ, თითქოს ჩემი ცხოვრების სიმ-
ბოლოა ეს ფოტო, საწყისი და სასრული 
ჩემი სიცოცხლისა – ილია ჭავჭავაძე და 
წიგნები..

სექტემბერი რომ მიიწურებოდა, 
ჰაერს სიცივე რომ შეეპარებოდა, ხეზე 
ფოთლები რომ გაყვითლდებოდნენ და 
მზეს შემოდგომისფრად გამოუხუნდე-
ბოდა გული, ღამე მესმოდა ბუების, 
`თევდორეს ძახილი`და ძაღლების ვა-
ლმოხდილ შეპარული ხმით ყეფა. ღამესა 
და შემოდგომის სიჩუმეს ჩემს ყურთან 
მოჰქონდა ბაღჩის ბოლოში დარჩენილი 
გამხმარი სიმინდების შრიალის ხმა. მე-
ლიისგან დამფრთხალი ქათმების კრიახი 
და ეზოს წყლის ჩხრიალი. ღამეები იყო 
სხვანაირად ბნელი და სხვანაირად ანთე-
ბული ვარსკვლავთა გულისფეთქვისა-
გან. მაინც სხვანაირად მიყვარდა შემო-
დგომის ის ღამეები. სულ სხვა გრძნო-
ბებსა და ფიქრებს აღმიძრავდა. სხვა 
ენერგიითა და განცდებით მმუხტავდა 
ყვარლური შემოდგომა და მისი იდუმალი 
ღამეები. შობისა და აღდგომის შემდეგ, 
ჩემთვის საყვარელი დღესასწაული იყო 
`ილიაობა`რომელსაც უკვე სექტემბ-
რის დადგომიდან სულმოუთქმელად 
ველოდი და თითებზე ვითვლიდი დღე-
ებს, სანამ რვა ნოემბერი დადგებოდა. 
მართალია საილიაობოდ გამართულ 
ღონისძიებაში მონაწილეობა არასდროს 
მიმეღო, მაგრამ ეს ხელს არ მიშლიდა 
გულისფანცქალით მეთვალა ჩემს ოთა-
ხში კედელზე ჩამოკიდული კალენდრის 
ფურცლები. წინა დღეს ჩვენს ოჯახში 
სადღესასწაულო კერძები მზადდებოდა, 
რომლის თადარიგს მანია ბაბო ერთი 
კვირით ადრე იჭერდა. პაპა ეზოს დაა-
სუფთავებდა, ვარდებს გასხლავდა, ყვა-
ვილების ქოთნებს გაახლებდა, ადგილს 
შეუცვლიდა და უფრო გამოსაჩენ ადგი-
ლას დადგავდა. მერე დერეფანში მე-
ორე მსოფლიო ომიდან, ბერლინიდან 
ჩამოტანილ ხის ჩარჩოში ჩასმულ, უზა-
რმაზარ სარკეს გამოიტანდა, დერეფნის 
მოაჯირის მიაყუდებდა და მაგიდაზე 
ისე დადგავდა. ვერცხლისფერ, რკინის, 
`ჭიქებში`საპონს ააქაფებდა სქელი ყვი-
თელი ფუნჯით და საგულდაგულოდ 
წვერის პარსვას იწყებდა. მიყვარდა მისი 
ამ ერთგვარი, პირის გაპარსვის რიტუა-
ლის ცქერა. ზეპირად ვიცოდი მარჯვენა 
ლოყიდან რომ დაიწყებდა პარსვას, თან 
მარცხენა ხელით რომ გაისწორებდა 
ყურიდან ყბამდე ადგილს. მერე ფუნჯს 
როდის დააწკარუნებდა და ჩააყვინთი-
ნებდა ქაფიან სითხეში. მერე როგორ 
დამივლიდა ჟრუანტელი, როცა ̀ ბრიტვა, 
სახის კანს შეეხებოდა და უცნაურ, ხაო-
იან ხმას გამოსცემდა. მერე, როგორ მო-
უხვდებოდა რომელიმე ყურის ბიბილოზე 
ქაფი. მერე, როგორ დაემსგავსებოდა 
ჰიტლერს მოპარსულ საულვაშეზე და-
რჩენილი ქაფით. მერე, როგორ გაიკრე-
ჭავდა გაბურდულ ვერცხლისფერ წარ-
ბებს და მერე როგორ ეტყოდა ბაბოჩემი: 
– ნიკუშ, კიდევ არ დაგიმთავრებია თავის 
მოწესრიგება?დღეს ეხლა, სარკესთან ნუ 
დააღამებ, სხვა საქმეებიცა გვაქვსო... და 
პაპაც გულმოსული გაუწყრებოდა: – ნო-
რმალურად გაპარსვა მაინც დამაცადე 
ქალოო! მანია ბაბო გამწყრალი შებრუ-
ნდებოდა სამზარეულში და შიგნიდან 
გამოსძახებდა: – მოდი ტოლმა გასინჯე, 
მოხარშვა ხომ არ აკლია, ხვალე იმდენ 
სტუმრებში არ შევრცხვეთ. ხომ იცი, 
შენს შვილს საპატიო ხალხი ეყოლება 
სუფრაზე. ქინძმარაულის მწვანე გრაფი-
ნებში ჩამოსხმაც არ დაგავიწყდეს და სა-
მწვადედ შამფურების გარეცხვაცო... მა-
მას მთელი დღე ყელგამოწეული ვეხვეწე-
ბოდი საილიაობოდ მორთულ ყვარელში 
გავესეირნებინე და ღიმილით თავს თუ 
დამიქნევდა უკვე გამოპრანჭული მანქა-
ნაში ველოდებოდი. ჭადრების ხეივნიანი, 
ილია ჭავჭავაძის სახელობის ყვარლის 
ცენტრალური ქუჩა ილიას გამონათქვა-
მებიანი, სხვადასხვა წარწერიანი ბანე-
რებით დაემშვენებინათ. მათ დანახვაზე 
გული სიხარულით მევსებოდა.ყოფილი 
სახანძროს წინ, მუზეუმამდე მისასვლელ 
გზაზე თეთრ ნაჭრის პლაკატზე წითელი 

ასოებით ეწერა: მას აქეთ, რაკი შენდამი 
ვცან მე სიყვარული, ჰოი მამულო, გა-
მიკრთა მე ძილი და შვება. `ტაატით მი-
უყვებოდა მამა ყვარლის ქუჩებს. მე მან-
ქანის ფანჯრიდან ვკითხულობდი მთელ 
ყვარელში გამოკრულ ილიას სიტყვე-
ბს:`ჩემო კალამო, ჩემო კარგო, რად გვი-
ნდა ტაში, რასაც ვმსახურობთ მას ერთ-
გულად კვლავ ვემსახუროთ...``ჩემო კა-
რგო ქვეყანავ, რაზედ მოგიწყენია, აწმყო 
თუ არა გწყალობს მომავალი შენია..`იმ 
დღეს მამამ ყვარლის შემოსასვლელში 
ჩამიყვანა. ილიას მონუმენტის წინ მან-
ქანიდან გადმოვედით. კარგად მახსოვს 
შვიდი, რვა, წლის ვიქნებოდი.

ქალაქის შემოსასვლელში მდგარ 
თეთრ ტრაფარეტზე შავი წარწერა იყო 
გაკეთებული, რომლის წაკითხვა მამამ 
ხმამაღლა მთხოვა, მეც დავიწყე: `კაცად 

მაშინ ხარ საქები, თუ ეს წესი წესად და-
რგე, ყოველდღესა შენ თავს კითხე:–აბა, 
დღეს მე ვის რა ვარგე.`მამაჩემი კარგა-
ხანს იდგა ჩაფიქრებული და ხმას არ 
იღებდა. ბოლოს მითხრა: – დიდი ილიას 
ეს სიტყვები ცხოვრების არსად დაისახე 
და მერე აღარ გაგიჭირდებაო. მაშინ ბო-
ლომდე ვერ მივხვდი, ვერ ჩავწვდი, ვერც 
ილიას და ვერც მამის ნათქვამს, მაგრამ 
მერე ცხოვრებაში ხშირად მახსენდე-
ბოდა ორივეს ნათქვამი, უკვე კარგად 
გაგებული და გათავისებულიც. მთელი 
ღამე თვალგახელილი ვიწექი. მღელვა-
რებისგან არ მეძინა. ყვარელში `ილია-
ობა`თენდებოდა. მესმოდა ბუს კივილი 
და გვიან შემორჩენილი ხიდან ჩამოვა-
რდნილი ვაშლის ტყაპუნის ხმა, რომე-
ლიც შემოდგომისეულ ღამის სიჩუმეს 
ანაზდად აპობდა. მთელი ღამე მომავალ 
დღეზე ფიქრი არ მასვენებდა. საბო-
ლოოდ, გამთენიისას პირზე ღიმილით 
ვეგებებოდი ძილის სამყაროდან მოსულ 
ლანდებს და მათთან ერთად ვმოგზაუ-
რობდი სამყაროს სხვადასხვა ლაბირი-
ნთებში... დილით საგანგებოდ, სადღე-
სასწაულოდ, გამოგვაწყობდა დედა მე 
და ჩემ ძმას. მახსოვს, თეთრ `რეიტუზ-
სა`და ცისფერ საშემოდგომო `პლაშში~ 
გამოწყობილს, გრძელ თმაზე პეპელა-
სავით დიდ, თეთრ `ბანტს~ მიკრავდა. 
საშემოდგომო, ბეჟი ფერის`ბათინკებს~ 
მაცმევდა და სიყვარულით მეტყოდა: 
ეხლა უკვე, მზად ხარო! პაპაც თავისი სა-
ყვარელი ლურჯი შარვალ –კოსტიუმით, 
ასევე ლურჯი კეპიანი ქუდითა და გერმა-
ნული, ლურჯი `პლაშით`გამოწყობილი 
გამოვიდოდა თავის ოთახიდან ღიმილით 
და მე და ზაურის ხელიხელჩაკიდებულს 
`ილიაობაზე`წაგვიყვანდა. დედა და 
ბებია სახლში რჩებოდნენ სტუმრების 
მისაღებად და სუფრის გასაწყობად... 
იმ დღეს`ქაჯეთის მოედანი`სხვა სიცო-
ცხლით სუნთქავდა. მოედნის შუაგულში 
მდებარე დიდი ოთხკუთხედი, შადრევანი 
წყლის შხეფებს მხიარულად ასხამდა მის 
წინ ჩაცუცქულ ბავშვებს. ნიკუშა პაპას 
მჭიდროდ მოექცია ჩვენი ხელი თავის ფა-
რთო, ძლიერ მტევანში და ამაყად, ბედნი-
ერი სახით ესალმებოდა გზაში შემხვედრ 
ნაცნობებს. მამაჩემი დილიდანვე სახა-
ნძროს წინ იდგა მეგობრებთან ერთად 
და ხალხს თვალს ადევნებდა. ჩვენს და-
ნახვაზე გაეღიმა და სამივეს ხელი აგვი-
წია შორიდან, მერე მოგვიახლოვდა და 
ილიაობა მოგვილოცა. შადრევნის წინ 
ხისგან გაკეთებული`ტრიბუნა`იდგა, 
რომელსაც ერთი კვირის განმავლობაში 
ამ დღისათვის აკეთებდნენ. იოანე ნათ-

ლისმცემლის კარის ეკლესია ღია იყო. 
ასევე კოტე მარჯანიშვილის მუზეუმი 
და მოსწავლე – ახალგაზრდობის, მა-
შინდელი `პიონერთა სასახლე`. ილიას 
მუზეუმში თბილისიდან საპატიო სტუმ-
რებს ხვდებოდნენ: მწერლებს, პოეტებს, 
მსახიობებს...

მუზეუმის ეზოში იწვებოდა მწვადი, 
პატარა ქვევრიდან აჭაშნიკებდნენ ღვი-
ნოს, ათუხთუხებდნენ თათარას და სტუმ-
რები ავლებდნენ ჩურჩხელებს... მოგვია-
ნებით, სცენაზე სიტყვით გამოდიოდნენ 
ყვარლის მაშინდელი რაიკომის მდივანი, 
სკოლის დირექტორები და მასწავლებ-
ლები, მწერლები, მოწვეული სტუმრები, 
რასაც აგვირგვინებდა ყვარლის ცეკვის 
და სიმღერის ანსამბლები.. დასასრულს 
მიყვარდა `ქაჯეთის მოედნის`შემოვლა, 
სადაც ფერად, გემრიელ`მამალოებსა`და 

სხვადასხვა ტკბილეულობას ყიდიდნენ. 
ასევე, სანატრელ საღეჭ რეზინებსა და 
სათამაშოებს. პაპა უარს არაფერზე 
გვეუბნებოდა და ხელდამშვენებულთ 
ღიმილით გვასეირნებდა ხალხმრავალ 
მოედანზე. ილიაობის დასასრულს, ტრა-
დიციულად ფოტოს ვიღებდით სამივე 
შადრევნის წინ, ან ჭავჭავაძის ქუჩაზე. 
საღამოს სტუმრებით სავსე სუფრასთან 
მამა ილია ჭავჭავაძის განვლილ გზას იხ-
სენებდა და მთხოვდა ლექსის წაკითხვას, 
რომლის თქმა ყოველთვის მერიდებოდა 
სტუმრების წინაშე, მაგრამ მამას ხათრს 
ვერ ვუტეხავდი და კრძალვით ვიწყებდი: 
`ტყემ მოისხა ფოთოლი, აგერ მერცხალი 
ჭყივის, ბაღში ვაზი ობოლი, მეტის ლხე-
ნითა სტირის. აყვავებულა მდელო, აყვა-
ვებულან მთები, მამულო, საყვარელო, 
შენ როსღა აყვავდები?!`ბოლოს ისმოდა 
შეძახილები და ტაშის ხმა. მე დარცხვე-
ნილი ვიდექი სუფრასთან სტუმრების 
წინაშე და ერთი სული მქონდა ეზოში 
ჩავსულიყავი, სავსე მთვარისთვის რომ 
შემეხედა, რადგან ბებიაჩემისთვის მომე-
კრა ყური დედას რომ ეუბნებოდა: ქეთო, 
ამაღამ მთვარის დაბნელებააო...

მას შემდეგ ბევრმა წყალმა ჩაიარა, 
მაგრამ ყოველთვის იმ ფიქრებითა და 
განცდებით სავსე ვეგებები შემოდგო-
მასა და ილიაობას, როგორც ოდესღაც 
ბავშვობაში პატარა გოგო. შობისა და 
აღდგომის მერე, ილიაობა, ისევ ჩემი სა-
ყვარელი დღესასწაულია. ისევ ვამაყობ 
ყვარელითა და ილიათი, ყვარლელობითა 
და ილიას ნაფეხურებზე სიარულისთვის. 
კიდევ იმით ვამაყობ, რომ წილად მხვდა 
ილიას, ახლა უკვე ჩემიც, ყვარლის მთებს 
შორის დაბადება და ამ მთების ცქერა. 
ასე ვიქნები ყოველთვის, ვიდრე ვიარსე-
ბებ...

ძალიან ლამაზია შემოდგომა კა-
ხეთში. იდუმალი და დაბინდული ფერე-
ბისაა შემოდგომა ყვარელში, იმ პატარა 
ლამაზ ქალაქში, სადაც ილია ჭავჭავაძე 
დაიბადა და გაიზარდა. იქ,სადაც ჩემი 
მშობლიური ქალაქია, სადაც მეც დავი-
ბადე და გავიზარდე.

ყვარელი, ილია, ჩემი ბავშვობაა, 
ჩემი სიმშვიდისა და ბედნიერების ნავთ-
საყუდელი და რა გასაკვირია ასე მიყვა-
რდეს და ვეტრფოდე მას! ოცი წელია, 
`ილიაობაზე`არ ვყოფილვარ, თუმცაღა 
ჩემი სული და გული მუდამ ყვარელშია 
და მას ეკუთვნის...

ყვარელი ძალიან ლამაზია, განსა-
კუთრებით კი შემოდგომაზე... 

ნანა ნასყიდაშვილი

იდუმალი და დაბინდული ფერებისაა 
შემოდგომა ყვარელში... 

ცნობები აბიბოს ნეკრესელის შესა-
ხებ ჩართულია სხვა ასურელი მამების 
ცხოვრების ტექსტებში. ცალკე თხზუ-
ლებას აბიბოს ნეკრესელზე, რომელიც 
შედგენილი ყოფილა VI-VII საუკუნეებში, 
ჩვენამდე არ მოუღწევია. შემორჩენილია 
ქართლის კათოლიკოს არსენ I დიდის 
მიერ ამ თხზულების საფუძველზე შედ-
გენილი აბიბოს ნეკრესელის `ცხოვრე-
ბის~ ტექსტი. 

`აბიბოს ბრძენსა... ნათლისა ძესა~
VI საუკუნის ივერიაში შუამდინა-

რეთიდან სამოღვაწეოდ მოვლენილ 
ასურელ ბერებს ქრისტეს რჯული უნდა 
განემტკიცებინათ ახლადმოქცეულ 
ქვეყანაში. `ესე ვითარნი ქუეყნისა ანგე-
ლოსნი, ნათელნი სოფლისანი, სავსენი 
ნელ-საცხებელითა, რომლითა თვსთა 
სიმხნითა განაშვენეს სოფელი ჩვენი~, 
– გვაუწყებს მემატიანე წმიდა მამათა 
შესახებ, რომელთა სახელები უკავშირ-
დება საქართველოში დიდი სამონასტრო 
კოლონიზაციის, ინტენსიური მისიონე-
რული მოღვაწეობის დასაწყისს, მძლა-
ვრი სამეცნიერო-კულტურული კერების 
შექმნასა და ორიგინალური აგიოგრაფი-
ული თუ ჰიმნოგრაფიული მწერლობის 
აღმოცენება-განვითარებას.

საქართველოში ჯერ კიდევ I საუ-
კუნეში წმიდა მოციქულების – ანდრია 
პირველწოდებულის, სვიმონ კანანელისა 
და მატათას მიერ იქნა ქრისტიანობა ნა-
ქადაგები და IV საუკუნის 20-იან წლება-
მდე ჩანასახოვან მდგომარეობაში იმყო-
ფებოდა, ვიდრე ქართლში ოფიციალურ 
რელიგიად არ გამოცხადდა მოციქუ-
ლთასწორის წმიდა ნინოს მოღვაწეობით 
და ასევე მოციქულთასწორ მეფე-დედო-
ფლის – მირიანისა და ნანას შემწეობით. 
IV ს-ში ქრისტიანობა საქართველოში 
უკვე ოფიციალურ რელიგიად გამო-
ცხადდა, V საუკუნეში, ვახტანგ გორგას-
ლის მეფობის დროს ქართულმა ეკლე-
სიამ ავტოკეფალობა მოიპოვა, თუმცა ამ 
აღმასვლამ დიდხანს ვერ გასტანა მტრის 
ფიზიკური თუ სულიერი მძლავრობის 
გამო. სპარსელთა შემოსევებმა, რომ-
ლის მიზანი ახალმოქცეულ ქვეყანაში 
ქრისტიანობის აღმოფხვრა და ზორო-
ასტრიზმის აღმოცენება გახლდათ, სე-
რიოზული საფრთხე შეუქმნა ჭეშმარიტ 
აღმსარებლობას. ღმრთისმშობლის წი-
ლხვედრ ივერიაში ისეთი მდგომარეობა 
შეიქმნა, რომ საჭირო გახდა `ასურელ 
მამათა~ საქართველოში მესიანისტური 
მისიით გამომგზავრება.

ძველი წყაროების მიხედვით, მოღ-
ვაწე მამები ̀ ათორმეტნი ან ათსსამეტნი~ 
იყვნენ, ზოგიერთი წყაროს მიხედვით 
უფრო მეტნიც, როგორც ჩანს ქრისტესა 
და მისი 12 მოციქულის ანალოგიით.

ლიტერატურული წყაროებისა თუ 
საისტორიო თხრობათა მიხედვით, ქა-
რთლში სირიელ მოღვაწეთა შემოსვლის 
დროზე, მათ რაოდენობაზე, ეროვნულო-
ბაზე, ქართლში მოსვლის მიზეზებსა და 
მიზნებზე სამეცნიერო ლიტერატურაში 
სხვადასხვა აზრია გავრცელებული. 
მკვლევართა ნაწილი ქართლში მისიო-
ნერ მამათა მოსვლას ათარიღებს VI სა-
უკუნის დასაწყისით, უმრავლესობა – VI 
საუკუნის შუა ხანს უჭერს მხარს. უკანა-

ნეკრესელის ხსენების დღეს აღნიშნავს
სკნელად მამათაგან აბიბოს ნეკრესელი 
შემოსულა – 571 წელს.

ასურელ მამებს წმიდა მამა იოანე, 
შემდეგში `ზედაზნელად~ წოდებული წი-
ნამძღვრობდა, განსწავლული ანტიოქიის 
იმ საგანმანათლებლო სკოლაში, რომ-
ლის თვალსაჩინო წარმომადგენლები 
ქრისტიანულ სამყაროში აღიარებული 
წმიდა მამები კირილე იერუსალიმელი, 
იოანე-ოქროპირი, ნეტარი თეოდორიტე 
კვირელი გახლდნენ.

მემატიანის ცნობით, ქართლის სა-
ზღვრებს მოახლებულმა მამებმა `ფე-
ხდაულტობლად~ გადალახეს მდინარე 
და მცხეთაში შევიდნენ... ქართლის მეფე 
ფარსმან VI-ს და კათოლიკოს ევლავი-
ოზს უფლის ანგელოზის ბაგით ეუწყათ 
შუამდინარეთს `აღმობრწყინებულ~ 
მამათა საქართველოში მობრძანების 
შესახებ და მოწიწებით შეეგებნენ მათ. 
ნეტარმა იოანემ `წამსა შინა ისწავა ენა 
ქართველთა სულისა წმიდისა მიერ~ და 
ქართულად მიესალმა მეფესა და მის თა-
ნმხლებ კრებულს.

უფლის ანგელოზის მიერ ხელდა-
სხმულმა თორმეტმა რჩეულმა მამამ 
(რომელთა შორის მოიაზრებიან: დავით 
გარეჯელი, შიო მღვიმელი, ანტონ მა-
რტყოფელი, ისე წილკნელი, აბიბოს ნე-
კრესელი, იოსებ ალავერდელი, თადეოზ 
სტეფანწმიდელი, ზენონ იყალთოელი, 
პიროზ ბრეთელი, მიქაელ ულუმბოელი, 
სტეფანე ხირსელი და ისიდორე სამთა-
ვნელი) ევლავიოზ კათოლიკოსის (552-
560 წწ.) კურთხევითა და წმიდა იოანე 
ზედაზნელის წინამძღვრობით ზედაზნის 
მთას მიაშურა და იქ დასახლდა, სადაც 
ადრე ზადენის კერპი იყო აღმართული... 
სიმბოლური და ღვთის ნების გამოხატუ-
ლება იყო ქრისტიანული სარწმუნოების 
მცველ მამათა ზედაზენზე დასახლების 
ფაქტი.

ზედაზნის მთაზე მცირე ხნის მოღვა-
წეობის შემდეგ, წმიდა იოანე ზედაზნელს 
ღმრთისმშობლისაგან ეუწყა, მასთან მო-
ღვაწე მამები საქადაგებლად დაექსაქსა 
`ქართლად~ და `კახეთად~. მათ შორის 
ნეტარი მამა აბიბოსი – ნეკრესს. აბი-
ბოსი თავისი ნების წინააღმდეგ დამო-
რჩილდა კათოლიკოსისა და მოძღვრის 
კურთხევას და საეპისკოპოსო ღვაწლით 
შეიმოსა... `იქმნა ეპისკოპოზ, მწყემსი 
გაღმხრისა დიდოთურთ. ამან მოაქცინა 
უმრავლესი მთიულნი~, – ვკითხულობთ 
ვახუშტისაგან `ქართლის ცხოვრებაში~.

ძველი წყაროებით ნეკრესი ქალაქს 
წარმოადგენდა აღმოსავლეთ საქართვე-
ლოში, კახეთს, ყვარლის ახლოს. ლე-
ონტი მროველის ცნობით, ფარნაჯომ 
მეფემ `იწყო შენებად კახეთს ქალაქსა 
ნელქარისსა, რომელ არ ნეკრესი...~ ვა-
ხუშტის ქრონოლოგიით ფარნაჯომი მე-
ფობდა 112-193 წწ. ე.ი. ძველი ისტორი-
ოგრაფიით ნეკრესს საფუძველი ჩაეყარა 
ქრისტიანობის წინარე ხანაში, ნეკრესი 
შემდეგ მეფე არშაკ მირვანის ძეს გაუ-
შენებია. IV ს-ში, მეფე მირიანის მეფო-
ბაში მისმა მამამძუძე `მირვანოზ ჰმატა 
ყოველთა სიმაგრეთა ქართლისათა და 
უმეტეს ყოველთასა მოამტკიცნა ზღუ-
დენი ნეკრესისა ქალაქისანი~ (`ქართლის 
ცხოვრება~).

ქრისტიანობის გავრცელების ახლო 
ხანებში ნეკრესს ეკლესია აუგიათ. 
`თრდატ მეფემ ნეკრესს კახეთისასა ეკ-
ლესიაი აღაშენა განსრულებით~ (`მოქ-
ცევაჲ ქართლისაჲ~). ამ ფაქტს ლეონტი 
მროველიც ადასტურებს. ვახუშტი და-
სძენს: `თრდატმა აღაშენა ეკლესია დი-
დშენ, გუმბათიანი~. ამრიგად, ქართული 
წყაროებით ნეკრესში ეკლესია აუშენე-
ბიათ IV საუკუნის მესამე მეოთხედში. 
დღემდეა შემორჩენილი ნეკრესში ქა-
რთული ქრისტიანული ხუროთმოძღვრე-
ბის ერთ-ერთი უძველესი და უმნიშვნე-
ლოვანესი არქიტექტურული ანსამბლი.

ნეტარი მამის მღვდელმთავრობა 
ნეკრესში მძიმე პერიოდს დაემთხვა. აგი-
ოგრაფის ცნობით: `დაეპყრა ქართლი 
სპარსთა მეფეს და ბილწსა მას მსახუ-
რებასა აღასრულებდა, ვითარცა ესწავა 
ბოროტთა მასწავლელისა მათისა ეშმა-
კისაგან...~ მაზდეანობა ფართოდ იყო მო-
დებული არამარტო ამ კუთხეში, არამედ 
მთელს აღმოსავლეთ საქართველოში. 
ყველგან ბომონები იყო აღმართული 
ჩაუქრობელი სარიტუალო ცეცხლით, 
რომელიც სპარსელებს ღმერთად შეე-
რაცხათ და ქართველებსაც თავიანთ ბო-
როტ მსახურებაში მონაწილეობას აიძუ-
ლებდნენ, ̀ მრავალთა დაუმტკიცებელთა 
სარწმუნოებასა და ნაკლულევანთა გო-
ნებითა შეაცდუნებდეს~, – გვამცნობს 
მემატიანე.

საქართველოში ურჯულო კერპთა-
ყვანისმცემელთა ასეთი მძლავრობა 
ქრისტიანობის დასუსტება-აღმოფხვრა
სა და ზოროასტრიზმის აღორძინებას 
ემსახურებოდა, რაც სერიოზულ საფრ-
თხეს უქმნიდა ივერიელთა ჭეშმარიტ 
აღმსარებლობას. ყოველივე ამის მხილ-
ველი ნეტარი ეპისკოპოსი აბიბოსი `აღი-
ძრა შურითა საღვთოჲთა~. მან მკაცრად 
გაილაშქრა მაზდეანთა წინააღმდეგ: 
`დალეწნა კერპნი და უღმრთოთა მათ 
არწმუნა ქრისტე და ნათელ-სცა მათ~. 
ნეტარმა მღვდელმთავარმა მოგვთა მიერ 
ღმერთად აღიარებული ცეცხლიც შეუ-
რაცყო... `...მივიდა მახლობელად უცხო-
ისა მის სამსახურებელისა მათისა, დაასხა 
წყალი და ხენეში იგი ცეცხლი მათი დაშ-
რიტა...~ ამით მან მაზდეანთა უმეცრება 
და მზაკვრობა ამხილა, რომელიც თავის 
მხრივ, იესოს მიერ უკეთურებისათვის 
მხილებულ მწიგნობართა და ფარისე-
ველთა დარად აღიძრნენ, რათა მოეკლათ 
იგი... აღშფოთებულებმა ნეტარი მამა 
შეიპყრეს და `ესოდენ გვემეს, ვიდრეღა 
სიკვდიდ საგონებელ იყო ნეტარი იგი~. 
ნაგვემი ეპისკოპოსი საპყრობილეში ჩა-
აგდეს, ეს ამბავი კი სპარსეთის მარზპანს 
აცნობეს, რომელიც იმ დროს ზენას სო-
ფელს რეჰხს იმყოფებოდა. მარზპანმა 
აბიბოსის მასთან მიყვანა ბრძანა...

ღირს სვიმეონს – ანტიოქელს, 
მღვდელთმოძღვრის მეგობარს, `რო-
მელთა შორის შესწავება იყო მხოლოდ 
წიგნითა და მოციქულითა...~ ღვთისა-
გან ეუწყა აბიბოსის მომავალი წამების 
შესახებ და გზად, სოფელ იალდოსთან 
წამებად გამზადებულ ნეტარ მამას 
ეპისტოლე, ევლოგია და კვერთხი გაუგ-
ზავნა მოციქულის ხელით. ქრისტესმი-
ერი ძმის ძღვენმა გაახარა და კვალად 

გააძლიერა ტანჯვა-წამებად გამზადე-
ბული ახოვანი მოღვაწე... იქვე, გზად 
ქართველებმა მღვდელმთავარს შესთა-
ვაზეს: `უკუეთუ არა გნებავს წარსვლის, 
უკუნგაქციოთ ყოვლადვე შენდა~. ნეტა-
რმა მამამ უარყო მტარვალთა ხელიდან 
განთავისუფლების იდეა, `...რამეთუ 
სუროდა მარტვილობად ქრისტე~ი~ს-
თვის...~ და ამისათვის მზადაც იყო.

უფლისგან `სუფევად გამზადებუ-
ლმა~ მამამ წმიდა შიოს ნახვის ნება გამო-
სთხოვა მტარვალებს, `რამეთუ იცოდა 
იგი წინაჲთვე და სურვიელ იყო ხილვად 
მისსა~. თანხმობის მიღების შემდეგ, მი-
ვიდა `უდაბნოდ და იხილა ნეტარი იგი 
ბერი~. წმიდა მამებმა ურთიერთმოკი-
თხვის შემდეგ, ილოცეს. წმიდა ეპისკო-
პოსმა სასწაულმოქმედ მეუდაბნოეს 
სთხოვა ელოცა მისთვის, `რამეთუ უს-
ჯულონი ესე სპარსნი განძვინდეს... ამპა-
რტავნებითა თვისითა... ბადე განაგდეს 
და შეაყენეს კაცნი და თაყვანიაცემინეს 
ცეცხლსა...~

`არაუმეცარ არს სიწმიდეჲ შენი, 
რამეთუ მრავლითა ჭირითა გვიღირს შე-
სვლად სასუფეველსა ღმრთისასა... ნუ 
შეძრწუნდები მათისა მისგან მძლავრე-
ბისა, ვინაითგან იტყჳს მოციქული მაჭირ-
ვებელთა თქვენთა – ჭირი, და თქვენ ჭირ-
ვეულთა – ლხინი, უწყოდი, რამეთუ მათი 
შენ დიდება გექნეს წარუვალ და ჭირი ეგე 
შენი მათ – დაცემა და განბნევა~.

წმიდა ბერისაგან ამ სიტყვებით 
სულიერად კიდევ უფრო განმტკიცე-
ბული ნეტარი აბიბოსი მხნედ წარსდგა 
უსჯულო მარზპანის სამსჯავროზე. 
`რაისათვის უვარ-ჰყავ უფლებაჲ მეფე-
თ-მეფისაჲ და მოჰკალ ღმერთი ჩვენი?~ – 
მრისხანედ ჰკითხავდა მარზპანი ნეტარ 
მღვდელთმსახურს. `მე არავინ ვიცი მე-
უფედ, გარნა უფალი ჩვენი იესო ქრისტე, 
ხოლო ცეცხლი იგი, რომელ დავშრიტე, 
რაითამცა საცთური განვაქარვე ეშმაკი-
საჲ~, – არ შეუშინდა ნეტარი აბიბოსი გა-
მძვინვარებულ მარზპანს. უფრო მეტიც, 
წმიდა მოწამემ არ უარყო თავისი მოქმე-
დება, პირიქით, მოუწოდა მარზპანს: 
`გლოცავ რაჲთა განეყენენ უნდოსა მას 
მსახურებასა და ქვეყნის შემოქმედი ღმე-
რთი მხოლოჲ იცანთ... რამეთუ წერილ 
არს – უფალსა ღმერთსა თაყვანისსცე და 
მას მხოლოსა ჰმსახურებდეთ...~

ასეთი პასუხით გაგულისებულმა მა-
რზპანმა მიმართა აბიბოსს: `მე გკითხავ 
რაჲსათვის მოჰკალ ღმერთი ჩვენი და 
შენ გნებავს, რაჲთამცა შენისა ღმრთისა 
წარგჳიყვანე?~ ნეტარი მამა მშვიდად 
უხსნის მაზდეანს, რომ მას ღმერთი არ 
მოუკლავს, მხოლოდ ცეცხლი ჩააქრო. 
`არა არს იგი ღმერთი, არამედ სხვა ბუ-
ნებათაგანი არს, ერთისა ნივთისაგანნი 
მცირედ ნაწილი, რომლითგან აღჰმა-
რთნა ღმერთმან სოფელი ესე~. აღნიშ-
ნულ საკითხზე გამართული მსჯელობა 
ჭეშმარიტ ქრისტიანსა და წარმართ მო-
ძალადეს შორის დიდ ფილოსოფიურ და 
რელიგიურ დატვირთვას იძენს იმ იდე-

ოლოგიურ ბრძოლაში, რომელიც გააფ-
თრებით მიმდინარეობდა იმ პერიოდის 
საქართველოს სინამდვილეში, ახალფე-
ხადგმულ ჭეშმარიტ სარწმუნოებასა და 
ზოროასტრიზმს შორის.

`აწ მიკჳრს თქვენი ესევითარი სი-
ცოფე, ვითარ არა სირცხვილ გიჩნს სა-
ხელის დებად ღმრთად, რომელსა ესეო-
დენი სული აქუს?!~ – მიმართა ნეტარმა 
ეპისკოპოსმა უსჯულოთ. ქრისტეს `უში-
შარი მხედარი~ მრავლისა გვემისა და 
საკვირველითა ტანჯვისათაჲთა `ქვითა 
განტვინეს~, როგორც ზაქარია წინასწა-
რმეტყველი, წმიდა იოანე ნათლისმცე-
მლის მამა...

ოდითგანვე დიდი იყო საზოგადო-
ებრიობის ინტერესი მისიონერი მამების 
ცხოვრება-მოღვაწეობისადმი. აგიოგრა-
ფები, ჰიმნოგრაფები და მემატიანეები 
ხოტბას ასხამენ `ღვაწლთა~ და `ვაე-
ბათა~ წმიდა მღვდელმოწამე აბიბოს 
ნეკრესელისას. სამწუხაროდ, უადრესს 
ტექსტებს ჩვენამდე არ მოუღწევია, სა-
ქართველოს ავბედითი ისტორიის გამო.

ცალკე თხზულებას აბიბოს ნე-
კრესელზე, რომელიც VI-VII სს. უცნობ 
ავტორს ეკუთვნის, ჩვენამდე არ მოუღ-
წევია. შემორჩენილია ქართლის კათო-
ლიკოსის არსენ დიდი საფარელის (IX ს.) 
მიერ ამ თხზულების საფუძველზე შედ-
გენილი აბიბოს ნეკრესელის ცხოვრე-
ბისა და მარტვილობის ტექსტი.

* * *
`ვაქებდეთ კაცთა დიდებულთა მა-

მათა ჩუენთა~, – შეგვაგონებს ანტონ I 
თავის სიტყვაში: შესხმა `ღუ[ა]წლთა და 
ვებათა წმიდისა აბიბოს ნეკრეს ქალაქის 
ეპისკოპოსისა~-დმი~.აბიბოს ბრძენსა, 
მცხინუარედ აღმომზესა,

ნათლისა ძესა, ვნებათა ზესთა ზესა,
გონება დღესა, ცნობათა

განმადღესა,
ბრკმულთა მაგესა, მადლ

მადენს ბაგესა,
მმარხუიელთა მზერა, უძღუნი დღეს
შესხმა ლექსსა~.

* * *
უბიწო მღვდელთმთავრობისა და 

მხნე მოწამის ღვაწლით `ორითა გვირ-
გვინითა~ გამშვენებული ჰბრწყინავს ნე- 
ტარი ეპისკოპოსი აბიბოს ნეკრესელი 
ქართველ მოწამეთა დასში. იგი მარადის 
მეოხია სრულიად საქართველოს კათო-
ლიკე-სამოციქულო ეკლესიისა, სამთა-
ვროს წმიდა ნინოს დედათა მონასტრისა, 
რომლის საკურთხევლის წმიდა ტრაპე-
ზის ქვეშ განისვენებს ნეტარი მოწამის 
უხრწნელი ნაწილები, `ვითარცა ძღვენი 
სამსხვერპლოჲ~ და მისგან მომდინარე 
კეთილსუნნელება ნელსაცხებელივით 
ეფინება მოწამეთა სისხლით გაჟღენთილ 
საქრისტიანო საქართველოს მადლმო-
სილ მიწას.

მოამზადა
ია გიგიაშვილმა

გზა ღმერთიდან სიყვარულამდე

ადგილობრივები ქრისტეს 
სასწაულს უწოდებენ

13 დეკემბერი წმინდა
ვახტანგ გორგასალის ხსენების დღეა

დრაგონი – ჩვენს პლანეტაზე ერთა-
დერთი და უნიკალური ხეა, რომელიც 
გახმობის დროს სისხლს გამოყოფს. 
იგი ცოცხლობს ზუსტად 133 წელი, 
არც მეტი და არც ნაკლები. ისტორიას 
არ ახსოვს, რომ დრაგონს ეცოცხლა 
133 წელზე მეტი, ან იგი გამხმარიყო 
133 წელზე ნაკლებ დროში. თუ რათქმა 
უნდა, არ მოხდა ხის ხელოვნური ხმობა. 
გარდა ამისა, ერთადერთი ხეა, რომე-
ლიც გადარგვის დროს გამოყოფს შხამს 
და 133 მეტრში ანადგურებს ყველა 
ცოცხალ არსებას, რომელიც მას მიეკა-
რება. სწორედ ამიტომ მისი გადარგვა 
აკრძალულია კანონით.

ეს საოცარი ხე მსოფლიოს მხოლოდ 
ერთ კუთხეში, არაბეთის ზღვის მახლო-
ბლად ხარობს, ის წარმოადგენს ინდო-
ეთის ოკეანის ნაწილს. დრაგონის ხის 
უნიკალურობა იმაშიც გამოიხატება, 
რომ როგორც ერთი მთლიანი ტომი ისე 
ხარობს. თქვენ ვერასოდეს შეხვდებით 
ერთ დრაგონს და რაოდენ გასაკვირიც 
არ უნდა იყოს, მათი ტომი 133 ხისგან 
შედგება.

სიმბოლურია რიცხვი – 133, რომე-
ლიც მის ყველა თვისებას თუ უცნაურო-

ბას უკავშირდება. დრაგონი გახმობის 
დღეს გამოყოფს ზუსტად 133 ლიტრ 
სისხლს, რომელიც მედიკოსების კვლე-
ვებითა და ლაბორატორიული დასკვნით 
იდენტურია ადამიანის სისხლის AB nhp 
(AB+) – მეოთხე დადებითი ჯგუფისა. 
იგი უკვე შეიცავს ერითროციტებს, 
თრომბოციტებსა და ლეიკოციტებს რო-
გორც ცოცხალი არსება.

მიუხედავად ამისა, მისი სიცო-
ცხლის არსებობის დროს ვერცერთმა 
მეცნიერმა ვერ აღმოაჩინა დრაგონის 
ორგანიზმში სისხლი, ის მხოლოდ და 
მხოლოდ 133 წლისთავზე ხდება.

ეს მოვლენა დღემდე ამოუცნობ 
ფენომენად ითვლება ბუნებაში, რასაც 
ადგილობრივები ქრისტეს სასწაულს 
უწოდებენ და ხეს სასწაულმოქმედ 
ძალას მიაწერენ. მათი რწმენით, დრა-
გონი იცავს მათ და აძლევს ყველანაირ 
უფლებას აიხდინონ სურვილები!...

ამ მხარეში დრაგონს ყველა ისეთ 
პატივს სცემს, როგორც უზენაეს ღვთა-
ებას. არსებობს უამრავი ლეგენდა დრა-
გონზე, რომლისაც ადგილობრივ მოსა-
ხლეობას სწამს და სჯერა.

/მსოფლიოს გარშემო/

ადამიანმა იარა... იარა...
და როცა ცხრამთა გადაიარა,
უკან მოიხედა და მთელი ცხოვრება,
ტანჯვად დაინახა, ლხენად კი არა.

თმაში ჭაღარა გამორეულმა,
სასო დაკარგა, რწმენა კი არა,
კარგად იარა თუ ცუდად იარა,
აღმართზე აიარა, დაღმართზე ჩაიარა
და ყველა უფსკრულის კიდეზე გაიარა.

სიყვარულისთვის, ერთგულებისთვის,
დედისთვის, ძმისთვის, დისთვის,
	 შვილისთვის,
განსაცდელიდან _ განსაცდელამდე ყველა
სიძნელე გამოიარა,

თან ისე რთულად, ისეთი გრძნობით
და ისე მძაფრად გამოიარა,
რომ ბოლოს სიმწრით დაღარულ მკერდში,
ქვის ლოდი დახვდა, გული კი არა...

მერე სინანულს დაუმეგობრდა,
არცერთი ცოდვა არ იუარა,
ყველა სიტყვა და ყველა ნაბიჯი
უფალს და სანთელს გაუზიარა,

დაცარიელდა, გადაიღალა,
თვალებზე ლიბრი ჩამოეფარა,
მთვლემარე სხეულს ისე უჩუმრად

და უხმაუროდ გამოეპარა,
რომ უკანასკნელ ამოსუნთქვამდე
სიკვდილის შიშსაც არ აზიარა...

გაორდა გრძნობა ცისა და მიწის,
ყოფნა არყოფნის გამო კი არა,
მადლობელია მაინც ყველაფრის,
ამის თქმა სურდა, სხვა რამ კი არა...

დიანა ლომიძე

ქართველი ხალხის ცხოვრება თავაუღებელი შრომის, შთაგო-
ნებული შემოქმედების და თავისუფლებისთვის გმირული ბრძო-
ლების მრავალსაუკუნოვანი ისტორიაა.

ადრეფეოდალური ხანის საქართველოს ისტორიაში დიდ 
პოლიტიკურ მოღვაწეთა შორის განსაკუთრებული ადგილი უჭი-
რავს ვახტანგ გორგასალს. მისი მეფობა დაემთხვა ქართლის სა-
მეფოსათვის მეტად მძიმე ხანას.

უნდა აღინშნოს, რომ ამ უმნიშვნელოვანესი პერიოდის შესა-
ხებ არასაკმარისი ცნობებია ჩვენამდე მოღწეული. მწირ ინფორ-
მაციას გვაწვდის `მოქცევაი ქართლისა~-ის ქრონიკა, რომელიც 
მოკლედ გადმოგვცემს საქართველოს ისტორიას უძველესი დრო-
იდან IX საუკუნემდე. 

ვახტანგ გორგასალის ცხოვრებისა და მოღვაწეობის აღწე-
რას მიეძღვნა XI საუკუნის ქართველი ისტორიკოსის ჯუანშერის 
შედარებით ვრცელი ნაშრომი – `ცხოვრება ვახტანგ გორგასა-
ლისა~. მართალია ჯუანშერის თხზულების ცალკეული ადგილები 
მეტისმეტად ზღაპრული შინაარსისაა და ბევრი აშკარად დაუჯე-
რებელი ამბავია მოთხრობილი, მაგრამ იგი მაინც უმთავრესი და 
ძირითადი დოკუმენტია ვახტანგ გორგასალის ცხოვრებასა და 
მოღვაწეობაზე.

ვახტანგ გორგასალის ეპოქის მეტად მნიშვნელოვანი წყაროა 
იაკობ ცურტაველის `შუშანიკის წამება~, მაგრამ ქვეყნის პოლი-
ტიკურ ვითარებაზე მასში ცოტა რამაა ნათქვამი. ამ მხრივ ასევე 
საყურადღებოა არაქართული, უცხოური წყაროებიც.

ზუსტი მონაცემები იმის შესახებ, თუ როდის დაიბადა ან გა-
მეფდა ვახტანგ გორგასალი, არ მოგვეპოვება. ჯუანშერის თხზუ-
ლების თანახმად, მამის, მირდატის გარდაცვალებისას, ვახტანგი 
შვიდი წლის ყოფილა. არსებული მოსაზრებებით ვახტანგი V სა-
უკუნის 40-იანი წლების ბოლოს უნდა გამეფებულიყო. ვახტანგს 
`გორგასალი~ (სპარსულად – მგლისთავა) იმიტომ შერქმევია, 
რომ მუზარადზე მგელი ჰქონია გამოსახული.

ვახტანგ გორგასალი მეტად ჭკვიანი, წინდახედული და გა-
მჭრიახი პოლიტიკოსი, დიდი სახელმწიფო მოღვაწე და სწორუ-
პოვარი სარდალი იყო. მან მთელი თავისი ბობოქარი ცხოვრება 
ბრძოლაში გაატარა. იგი ღვთისგან დაჯილდოებული ყოფილა 
გოლიათური აღნაგობითა და ზღაპრული ძალით. `და იყო იგი 
უმაღლეს კაცთა მის ჟამისათა, და უშვენიერეს სახითა და ძლიერი 
ძალითა, რომელ ჭურვილი ქუეითი ირემსა მიეწიოს, უპყრის რქა 
და დაიჭირის, და ცხენი ჭურვილი აღიღოს მხართა ზედა და მცხე-
თით აღვიდის ციხესა არმაზისასა~ – გადმოგვცემს `ქართლის 
ცხოვრება~.

ფრიად მნიშვნელოვანი ამბები ხდება V საუკუნის მეორე ნახე-
ვარში, როდესაც ირანელებმა განიმტკიცეს პოზიციები ამიერკა-
ვკასიაში და ისევ დაიწყეს დამორჩილებულ ქვეყნებში ქრისტია-
ნობის დევნა და ცეცხლთაყვანისმცემლობის გავრცელება. ამ 
დროს ქართლის მდგომარეობა ძალიან დამძიმდა და გართულდა.

აღნიშნულ პერიოდში ირანის მეფე პეროზი ხანგრძლივ და 
სისხლისმსმელ ომს აწარმოებდა შუა აზიაში. ̀ მოქცევაი ქართლი-
სა~-ის მიხედვით ირანელებს იძულებით ვახტანგ მეფეც წაუყვა-
ნიათ საომრად. ̀ და მის შემდგომად მეფობდა დიდი ვახტანგ გორ-
გასალი, მაშინ წაიყვანეს ვახტანგ სპარსთა და შემდგომად რაო-
დენისამე ჟამისა მოიქცა~... ამავე წყაროში აღწერილია ის დიდი 
ომები, რობლებიც ვახტანგს წლების განმავლობაში გადაუხდია 
შუა აზიასა და ინდოეთში, შემდეგ კი ბიზანტიასთან.

იმ დროს ქართლის მდგომარეობა გაუარესებულია ჩრდი-
ლოეთის საზღვრებთანაც. ჩრდილოეთიდან მტრის შემოსევის 
ამბავი ჯუანშერსაც აქვს აღწერილი. მისი ცნობით, ჯერ კიდევ 
ვახტანგის ყრმობისას, კავკასიონზე გადმოსასვლელებით ოსები 
შემოჭრილან და ქართლი დაულაშქრავთ. მათ აგრეთვე დაუტყვე-
ვებიათ მეფის და მირანდუხტი.

შემდეგში ჩრდილო კავკასიაში ვახტანგის მიერ ჩატარებული 
ძლევამოსილი სამხედრო ოპერაცია ამ ლაშქრობის საპასუხო მა-
ნევრი უნდა იყოს. `ხოლო დაიმორჩილნა ოვსნი და ყივჩაყნი და 
შექმნა კარნი ოვსეთისანი, რომელთა ჩუენ დარიალისად უწოდთ~ 
– მოგვითხრობს ჯუანშერი.

ვახტანგ მეფეს მდგომარეობა გართულებული ჰქონდა ქვე-
ყნის შიგნითაც. ირანელთა გამთიშველი პოლიტიკის წყალობით, 
დიდებულთა ერთი ნაწილი არ ეპუებოდა მეფეს. ამის ნათელი 
მაგალითია ვარსქენ პიტიახში, რომლის აღვირახსნილი და უზნეო 
მოქმედება გადმოცემულია `შუშანიკის წამებაში~. უნდა ვივა-
რაუდოთ, რომ ვარსქენი მეფის ოპოზიციაში მდგომი გათავხე-
დებული ფეოდალების ერთ-ერთი მეთაურია. საფიქრალია, რომ 
ირანელები ხელს უწყობდნენ ბრძოლას თვით სამეფო სახლის 
შიგნითაც.

V საუკუნის 60 – იანი წლებიდან იწყება ვახტანგ გორგასა-
ლის მოღვაწეობის უმთავრესი პერიოდი, რომლის წარმატებული 
სახელმწიფოებრივი პოლიტიკა სამ ძირითად მიმართულებად 
შეიძლება ჩამოვაყალიბოთ. ესენია: 1. სასტიკი ბრძოლა ფეო-
დალების თვითნებობის ასალაგმად – ქვეყნის ერთიანობისა და 
თავისუფლების განმტკიცებისათვის. 2. შეურიგებელი პოზიცია 
მაზდეანური სარწმუნოების წინააღმდეგ – რაც უპირველეს ყო-
ვლისა ირანისაგან ქართლის დამოუკიდებლობისათვის ბრძოლას 
მოასწავებდა. 3. ფართო მასშტაბის მშენებლობები – ქალაქებისა, 
ციხე-სიმაგრეებისა, ეკლესიებისა, რაც ამავე დროს კულტურის 
კერებს წარმოადგენდა.

ვახტანგ მეფემ ქვეყნის შინაგანი სტაბილიზაციისა და სი-
მტკიცისათვის პირველ რიგში მიზნად დაისახა საეკლესიო საქმე-
ების მოგვარება. ამ მხრივ საინტერესო ცნობები აქვს ჯუანშერს, 
რომლის თანახმად ვახტანგს ადრევე გადაუწყვეტია ქართლის ეკ-
ლესიის რეორგანიზაცია, კერძოდ კი, კათოლიკოსობის დაწესება. 
მანამდე ქართლის ეკლესიას განაგებდა მღვდელმთავარი მთავა-
რეპისკოპოსის წოდებით.

ქართლის მართლმადიდებელი სამოციქულო ეკლესიის 
კათოლიკოსად ვახტანგ გორგასალმა მოიწვია ღრმად განსწავ-
ლული და დიდი ავტორიტეტის მქონე პიროვნება – პეტრე, რო-
მელსაც იგი ჯერ კიდევ ბიზანტიასთან ომის დროს გაეცნო. ამრი-
გად, საეკლესიო რეფორმის შედეგად მთავარეპისკოპოსის წოდე-
ბის ნაცვლად კათოლიკოსობა იქნა დაწესებული, რაც ქართული 
ეკლესიის ავტოკეფალიას გულისხმობდა. ეს კი თავისთავად ხელს 
უწყობდა ქვეყნის დამოუკიდებლობის მოპოვებას.

სამხედრო ძლიერების გაზრდას და ცენტრალური ხელი-
სუფლების განმტკიცებას ისახავდა მიზნად ის დიდი აღმშენებ-
ლობითი მუშაობა, რომელიც ვახტანგ გორგასალს ჩაუტარებია 

ქართლში. ̀ აღაშენა ნაშენებითა უზომოთა~ –ბრძანებს ჯუანშერი. 
ვახტანგის სახელთან არის დაკავშირებული სამეფო რეზიდენ-
ციის აშენება უჯარმაში, რასაც დიდი სამხედრო-სტრატეგიული 
მნიშვნელობაც ჰქონდა. ამ ნაგებობის შემორჩენილი ნაშთებიც კი, 
დამანგრეველი ქარტეხილების მიუხედავად, დღესაც გვხიბლავს 
და გვაოცებს თავისი გრანდიოზულობითა და სილამაზით.

აქვე არ შეიძლება არ აღინიშნოს სვეტიცხოვლის ტაძარი. რო-
გორც ცნობილია, მირიან მეფემ თავის დროზე ააშენა ხის პატარა 
ეკლესია, რომელიც შემდეგ ჟამთა სიავემ იმსხვერპლა. ვახტანგმა 
სვეტიცხოვლის ახალი ტაძრის აგება გადაწყვიტა და იქვე ააშენა 
ქვის ტაძარი, იმ დროისათვის ერთ-ერთი ყველაზე დიდი და მშვე-
ნიერი ნაგებობა. სამწუხაროდ, ეს ტაძარიც დროთა ქარტეხილებს 
შეეწირა. ამჟამად იმ ადგილას აღმართულია ქართველი ერის სა-
ამაყო ქმნილება, თანამედროვე სვეტიცხოვლის კათედრალური 
ტაძარი. ვახტანგის დროსვე აშენდა ცნობილი ბოლნისის სიონი, 
ისტორიულ კლარჯეთში ოპიზის მონასტერი, არტანუჯის ციხე; 
კახეთში ჭერემის, ხორნაბუჯის ციხე-ქალაქები და სხვა. ყველას 
ვერ ჩამოთვლი.

უნდა გავიხსენოთ ისიც, რომ ამ ტაძრებს მხოლოდ რელიგი-
ური მნიშვნელობა არ ჰქონდა. ეს ტაძრები ცვლიდა სკოლებსაც, 
ბიბლიოთეკებსაც, სამეცნიერო და ხელოვნების დაწესებლებე-
ბსაც. აქ, წიგნები იწერებოდა, ითარგმნებოდა, ახალ მშენებლო-
ბათა პროექტები დგებოდა, ამა თუ იმ საკითხებზე ცხარე პა-
ექრობები იმართებოდა. ჩვენამდე მოღწეული პირველი ლიტერა-
ტურული ძეგლიც ხომ ვახტანგის დროს დაიწერა. ეს ყველაფერი 
ერთად კი ქართული სულის ზეიმი გახლდათ.

ვახტანგ გორგასალის აღმშენებლობით საქმიანობაზე როცა 
ვსაუბრობთ, არ შეიძლება ცალკე არ გამოვყოთ ჩვენი ქვეყნის 
დედაქალაქი თბილისი, რომელიც ხალხმა საუკუნეების განმა-
ვლობაში სამართლიანად დააკავშირა ვახტანგის სახელს. აქვე 
გავიხსენოთ მართლაც და ხოხობივით ლამაზი ძველი ლეგენდა, 
რომელიც თბილისის დაარსების ისტორიას მოგვითხრობს.

და მაინც, შეიძლება იგი ნამდვილიც იყოს!?
`ერთხელ ვახტანგ მეფე თბილისის მიდამოებში ნადირობდა. 

იქ მაშინ ჯერ კიდევ უსიერი ტყე იყო. უცებ ბუჩქიდან ულამაზესი 
მამალი ხოხობი აფრინდა. მეფემ მას თავისი სანადიროდ გაწ-
ვრთნილი მიმინო დაადევნა. ჰაერში გაიმართა ბრძოლა მიმინოსა 
და ხოხობს შორის. ბოლოს ორივე სადღაც გაუჩინარდა. დიდი 
ძებნის შემდეგ ნახეს, რომ ბრძოლით დაღლილი მიმინოც და ხო-
ხობიც წყალში ჩაცვივნულან. წყალი ცხელი იყო და ორივე შიგ 
ჩაფუფქულიყო. ცხელი წყალი დედამიწიდან ამოდიოდა. მეფეს 
მოეწონა ეს ადგილი, ბუნებრივი ცხელი წყალი და ბრძანა აქ ქა-
ლაქის გაშენება. თბილი წყლების გამო ქალაქსს თბილისი ეწოდა~.

ამ ლეგენდაში ასახულია ვახტანგ გორგასლის დამსახურება 
თბილისის გაშენებისა და დედაქალაქის აქ გადმოტანის საქმეში, 
რაც შემდეგ განახორციელა მისმა ღირსეულმა შვილმა დაჩიმ.

ვახტანგ მეფე თავდაუზოგავად იღვწოდა ქართლის დამოუკი-
დებლობისათვის. ხანგრძლივი ბრძოლების შემდეგ ირანიდან და-
ბრუნებულ ვახტანგ მეფეს უსიამოვნო ამბები დახვდა ქვეყანაში. 
მტრულად განწყობილმა ფეოდალებმა თავი აიშვეს, ირანელებიც 
უკვე აშკარად და აქტიურად ქადაგებდნენ ცეცხლთაყვანისმცე-
მლობას. ვახტანგი შორსმჭვრეტელი და ბრძენი მმართველი იყო. 
იგი კიდევ ერთხელ დარწმუნდა, რომ ირანთან დიდი კონფლიქტი 
გარდაუვალი იყო და ომისთვის მზადება დაიწყო. `ამაგრებდა 
ციხეთა და ქალაქთა, და ჰკაზმიდა მხედართა და განამზადებდა 
ბრძოლად სპარსთა~ – მოგვითხრობს `ქართლის ცხოვრება~.

ვახტანგ გორგასალის ბიოგრაფი არ ამბობს, მაგრამ სხვა 
ცნობებით ვახტანგს აჯანყება მოუწყვია ირანის წინააღმდეგ. 
აჯანყება დაიწყო იმით, რომ მოღალატე ფეოდალებს გაუსწორდა. 
`ქართლის ქვეყანაში მოხდა შფოთი და არეულობა. ვახტანგმა მო-
კლა ურჯულო ბადეშხი ვაზგენი~ – ამბობს სომხური წყარო.

ქრისტიანობის უარმყოფელი, გამაზდეანებული ვარსქენის 
მოკვლით ვახტანგმა მეტი იდეური სიცხოველე შემატა ირანელებ-
თან ბრძოლას. ამით ხაზი გაუსვა იმას, რომ ბრძოლა წარმოებდა 
არა მარტო პოლიტიკური თავისუფლებისთვის, არამედ საწრმუ-
ნოებისთვისაც.

მიუხედავად იმისა, რომ აჯანყება დამარცხდა და ვახტანგმა 
ვერ შეძლო საბოლოოდ გაენთავისუფლებინა ქართლი ირანული 
უღლისაგან, მის აჯანყებას და ხანგრძლივ წინააღმდეგობას და-
დებითი გავლენა მაინც მოუხდენია. ირანელებს ნაწილობრივ 
უკან დაუხევიათ და უფრო ლოიალურ პოლიტიკას დასდგომიან.

საგულისხმოა, რომ ვახტანგ გორგასალი ამის შემდეგაც 
განაგრძობდა ომს ირანელების წინააღმდეგ. მისი სულიერი სი-
მტკიცე, შემოქმედებითი ნიჭი და შინაგანი რწმენა ამოუწურავი 
იყო. მას კარგად ჰქონდა შეგნებული, რომ ამ ომზე მნიშვნელო-
ვანწილად იყო დამოკიდებული ქართლის მომავალი სვე-ბედი. იგი 
ხედავდა, რომ ეს იყო უთანასწორო ომი. ამიტომ განსაკუთრებით 
ფრთხილობდა და ფხიზლობდა.

უძველესი ქართული წყაროების მიხედვით ვახტანგ გორ-
გასალი ბოლოს შეეწირა კიდეც ამ უთანასწორო ბრძოლას. იგი 
გარდაცვალებისას დაახლოებით სამოცი წლის ყოფილა. ვახტანგ 
მეფე დაუკრძალიათ მცხეთაში, მის მიერ აშენებულ სვეტიცხო-
ვლის საკათოლიკოსო ტაძარში. ქვეყნის დამოუკიდებლობისათ-
ვის თავდადებულმა ბრძოლამ ვახტანგი ერონვულ გმირად აქცია.

ქართველმა ხალხმა ვახტანგ გორგასალს დიდებული ლექსი 
მიუძღვნა:

`ვახტანგ მეფე ღმერთს უყვარდა,
ციდან ჩამოესმა რეკა;
იალბუზზე ფეხი შესდგა,
დიდმა მთებმა იწყეს დრეკა~.
ერისა და ეკლესიის წინაშე გაწეული დიდი ღვაწლისათვის 

საქართველოს მართლმადიდებელმა სამოციქულო ეკლესიამ ვა-
ხტანგ გორგასალი წმინდანად შერაცხა. 13 დეკემბერი მისი ხსე-
ნების დღეა.

ძვირფასო მკითხველო, ამ საგაზეთო სტატიას ვახტანგ გორ-
გასალის ცხოვრებისა და მოღვაწეობის სრული ასახვის პრეტენ-
ზია არ გააჩნია. ჩემი მოკრძალებული ნაჯახირევი მხოლოდ და 
მხოლოდ მოწიწება და პატივისცემაა სახელოვანი წინაპრისადმი.

დიდება შენდა, ღმერთო ძლიერო!

ოთარ დავითაშვილი
ფაზისის აკადემიის კახეთის მხარის

რეგიონული ცენტრის ხელმძღვანელი

(დასაწყისი წინა ნომერში) 

ჩემი ბიოგრაფია

მეოთხე ნაწილი

ბევრი ახალგაზრდა მუშაობდა ყვარ-
ლის კოტე მარჯანიშვილის სახელო-
ბის სახელმწიფო თეატრში. 1941წელს 
დაიწყო თუ არა მეორე მსოფლიო ომი, 
ბევრმა დატოვა თავიანთი შემოქმედე-
ბითი სამსახური და კომისარიატში გამო-
ცხადდა. 

ომიდან ბევრი აღარ დაბრუნებულა. 
ერთი ასეთი შემთხვევაც იყო. რა 

დღისითაც უნდა წასულიყვნენ, სწორედ 
იმ ღამეს სპექტაკლი იყო დანიშნული. 
მაინც მიიღეს იმ ღამეს მონაწილეობა, 
ითამაშეს თავიანთი როლები. სანამ 
სპექტაკლი დამთავრდებოდა ერთ-ერთი 
მონაწილის მამა ცხენშებმული `ტაჭკით 
`იცდიდა გარეთ. 

დასრულდა წარმოდგენა, გამოვიდ-
ნენ გარეთ ყვარლელი ვაჟკაცები და, ტა-
ჭკით `გაუყვნენ გზას მუკუზნამდე. 

ესენი იყვნენ: – სანდრო ბაბუხაძე, 
გოგია მამულაშვილი, გიორგი ცირიკა-
შვილი, გოგია ხომეზური და სხვები. 

თავში როგორც მოგახსენეთ და-
ვიბადე 1917წლის 26თებერვალს ყვა-
რელში, გლეხის ოჯახში. 

იმ წლებში ყვარელში გაიხსნა 
გლეხთა ახალგაზრდობის სკოლა, რომე-
ლიც შემდგომ შვიდწლედად და მერე კი 
საშუალო სკოლად გადაკეთდა. 

მე რომ შვიდ კლასს ვამთავრებდი, 
სწორედ მაშინ გაიხსნა საშუალო სკოლა, 
სადაც უპრობლემოდ ჩავირიცხე. 

ჯერ კიდე მეშვიდე კლასში ჩემთან 
ერთად სწავლობდა აწ უკვე ჩემი მე-
უღლე, ნიკო ნასყიდაშვილი. 

ეს ბიჭი იყო მამით ობოლი, ძალიან 
ღარიბი ოჯახის შვილი. მაგრამ ლამაზი, 
ძალიან კარგი ხასიათის, კარგი ფეხბუ-
რთელი, ორძელზე და ტურნიკზე მოვარ-
ჯიშე და ასევე ძალიან კარგი მოჭიდავე. 
რომ იტყვიან, რაიონის პირველობაზე 
ბეჭდაუდებელი ფალავანი. 

ჩვენ ერთმანეთი სკოლიდანვე შეგვი-
ყვარდა. 

ნიკო ჩემს აჩრდილად იქცა. დამყვე-
ბოდა ყველგან. ყოველთვის. 

ერთ საღამოს ჩემს სანახავად ამო-
სულა ყვარლის ცენტრიდან მათიკაანთ 
უბანში. ძაღლების ხროვას არ გამოუ-
ტარებია ჩემს ქუჩაზე და ესეც გამწარე-
ბული ცხრა ძაღლს შერკინებია, მაინც 
მოუღწევია ჩემს სახლამდე. 

დავოჯახდით. 
არ შევუშინდით სიღარიბეს. 
სახლში დამხვდა სამი მული. ერთი 

ჩემი ტოლი და ორი პატარა: – ანიკო, 
ნადია და ნინო ნასყიდაშვილები, რო-
მელნიც ჩვენ სამივე დავაოჯახეთ. ერთი 
გარდაიცვალა, ორი კი ისევ აგრძელებს 
სიცოცხლეს. ერთი შილდაში ცხოვრობს, 
მეორე ყვარელში ჩემთან ახლოს, რომე-
ლიც დიმიტრი ნემსაძეს მეუღლეა. არიან 
კარგი დედები და მეუღლეეები. მათ გა-
ზარდეს ასევე კარგი შვილები. 

ჩვენ ორი ვაჟი შეგვეძინა: – ზელი-
მხანი და ზაური. (შუათანა გოგო მყავდა, 
რომელიც ფილტვების ანთებით დაიღუპა 
რვა თვისა. )

დიდი სამამულო ომის დაწყებისთა-
ნავე, არც ჩემი მეუღლე ჩამორჩა სხვებს 
და 1941წელს თავის მეგობრებთან 
ერთად ფეხით ჩავიდა მუკუზანში. 

დავრჩი ასეთ ღარიბ ოჯახში მარტო 
ორი შვილით. მაგრამ საქართველოში რა 
გამოლევს კეთილ ადამიანებს! მთელი 
უბანი, ნათესაობა და მშობლები ამომიდ-
გნენ მხარში. და გადავრჩით. მაინც, ღირ-
სეული შვილები გავზარდე. 

ფრონტიდან, ჩემი მეუღლისაგან წე-
რილი ხან მოდიოდა, ხან არა. ეს იყო ჩემ-
თვის უმძიმესი, აგონიის წლები. 

საბოლოოდ დამიბრუნდა ჩემი ნი-
კუშა და ჩვენ შევუდექით ახალ ცხოვრე-
ბას. 

`. ჟურნალისტის ბლოკნოტი ვერა-
ვითარ შემთხვევაში ვერ დაიტევს ნიკო-
ლოზ ნასყიდაშვილის ფრონტული ცხო-
ვრების ყველა ეპიზოდს. 

მისი საბრძოლო სვლა დაიწყო ქა-
ლაქ კრასნოიარსკიდან 1942 წლის 
მიწურულს. დივიზია, რომელშიც იგი 
ირიცხებოდა განაწილებით მოხვდა ლე-
ნინგრადის ბლოკადაში სადაც იბრძოდა, 
როგორც არტილერისტი ერთ წელი-
წადზე მეტ ხანს. 1945წლის 15იანვრი-
დან დაიწყო შეტევები წელში გატეხილი 
გერმანელთა ჯარების საბოლოო განად-

გურებისათვის. ბალტიისპირეთის რეს-
პუბლიკების განთავისუფლების შემდეგ 
დივიზია გადასროლილ იქნა ბელორუ-
სიის ფრონტზე, რომელსაც მარშალი ჟუ-
კოვი ხელმძღვანელობდა. 

შემდეგ პოლონეთის დედაქალაქი 
ვარშავა და ბოლოს გერმანელ ფაშისტთა 
ბუნაგი – ბერლინი. 

ბერლინის აღებისათვის გააფთრე-
ბულ ბრძოლაში გამოჩენილი მამაცობი-
სათვის ნიკოლოზ ნასყიდაშვილი დაჯილ-
დოვდა ̀ წითელი ვარსკვლავის ორდენით. 

მამაცურად იარა ბერლინამდე ყვარ-
ლელმა ვაჟკაცმა და მშობლიურ კერასაც 
`ხელხვავიანი `დაუბრუნდა. 

 `წითელი ვარსკვლავის `ორდენი, 
15მედალი, მათ შორის მედალი მამაცო-
ბისათვის და მედალი ვარშავის გათავი-
სუფლებისათვის, აგრეთვე უმაღლესი 
მთავარსარდლის მადლობები სხვადას-
ხვა ქალაქების აღებისათვის. 

ასეთია ნიკოლოზ ნასყიდაშვილის სა-
ბრძოლო ნადავლი. 

ნაფრონტალი ვაჟკაცის ოჯახში არ 
ჩამქრალა მებრძოლი სული. ამას ისიც 
ადასტურებს რომ ნიკოლოზის უმცროსი 
ვაჟი ჯემალი, რომელიც დაიბადა მეორე 
მსოფლიო ომის დამთავრების შემდეგ, 
ყვარლის საღამოს საშუალო სკოლაში სა-
მხედრო – პატრიოტული აღზრდის მასწა-
ვლებელია და ენთუზიაზმით შთააგონებს 
მომავალ ჯარისკაცებს სამშობლოსადმი 
თავდადებას. 

ნიკოლოზის მეუღლე მანია მათი-
კაშვილი არ ჩამორჩება მეუღლეს. სამა-
მულო ომის პერიოდში თავდადებული, 
კეთილსინდისიერი შრომისათვის და-
ჯილდოებულია ორი მედლით, მიღებული 
აქვს აგრეთვე `შრომის ვეტერანის `მე-
დალი. 

ამ დამსახურებისათვის სახელმწი-
ფომ მისი პენსია გაუთანაბრა სამამულო 
ომის ვეტერანთა პენსიას.  `

წერდა გაზეთი `ყვარელი `1988წ, 
9მაისს

ავტორი გიორგ ხორნაული 
იგი ასევე მოხსენიებულია 1946წელს 

გამოცემულ წიგნში,  ̀ ომის გზებზე ̀ რომ-
ლის ავტორია გიორგი ლომიძე (ეს წიგნი 
მოგვეპოვება ჩვენს საოჯახო არქივშიც. )

 `– ნასყიდაშვილმა მაჯის საათს და-
ხედა და ამხანაგებს მიმართა: – ძმებო, 
ოცი წუთიღა დაგვრჩა, მერე წინა ხაზზე 
უნდა გავემგზავროთ, მოდი, გამომშვი-
დობების სიმღერა შემოვძახოთ, გულს 
გაგვითბობს. 

ნასყიდაშვილმა წამოიწყო. ჯერ დუ-
ნედ. თანდათან მოემატა ძალა, ლაღად 
გაშალა ფრთები და მსუბუქად აიტაცა 
სიმღერის სიტყვები: 

– გუშინ შვიდნი გურჯანელნი 
სანადიროდ წასულიყვნენ, 
იქ მოეკლათ თეთრი ტახი
ხორცი მოემრავლებინათ.
– . ეჰ საქართველო მენატრება. ნე-

ტავ მეღირსოს სამშობლოს ნახვა! ამბობს 
ნასყიდაშვილი. სამშობლოსადმი ჩვენი 
გრძნობა ურყევი და მუდმივია. რაც ჩვენ 
გადაიტანეთ გერმანელი ვერ გადაიტა-
ნდა. 

ასეთი იყო ჩემი მეუღლის, საფრო-
ნტო ისტორია `. 

აღსანიშნავია, მე როდესაც სკოლის 
მოსწავლე თეატრში გადამიყვანეს სამუ-
შაოდ, ნიკოლოზმაც თეატრში დაიწყო 
კონტროლიორად მუშაობა. შემდგომ 
ტექნიკურ რეჟისორად. ასევე მონაწი-
ლეობას იღებდა სხვა მოსწავლეებთან 
ერთად მასიურ სცენებშიც. 

მანია ბებოს მონაყოლიდან: 
 `გავიხსენებ ერთ ეპიზოდს ჩვენი 

ერთობლივი თეატრალური ცხოვრები-
დან. 

ვდგამდით სპექტაკლს,  `ვინ არის 
დამნაშავე `. (მე;– რეჟისორისა და მსახი-
ობების გვარ– სახელები არ მახსოვს)

ჩემი მეუღლე ტექნიკური რეჟისორი 
იყო. ზეპირად იცოდა ყველას როლი, 
ასევე მათი გასვლის დრო. 

სცენაზე კაცს საწამლავით სავსე კო-
ვზი უჭირავს ხელში და ელოდება პარტ-
ნიორს როდის შევა და დაუძახებს: –  `არ 
დალიო!  `

მსახიობი ქალი სცენაზე გასვლის 
მაგივრად შედის საგრიმიოროში, ხოლო 
კოვზით ხელში სცენაზე ბოლთას ცემს. 

თურმე პაპა აფრთხილებს ამ ქალბა-
ტონს, რომ მისი გასვლის დროა, მაგრამ 
იგი გაჯიუტებით იწყებს თავის მორთვას. 

მაშინ კი გამძვინვარებული პაპა-
ჩემი ძალით მიიყვანს მას კულისებამდე 
და ძლიერი ბიძგით გაისვრის სცენაზე, 
რომელიც იმდენად ბუნებრივად და ამა-

ღელვებლად გამოჩნდება მუხლებზე 
სცენაზე შესრიალებული, მაყურებელთა 
წინაშე რომ დარბაზი მქუხარე ტაშით და-
აჯილდოებს მას. 

თუმცა, შემდგომ ეს ქალბატონი 
მუდმივად იხსენებდა, თუ რა  `დამართა ` 
`ბნელამ `რომელსაც პაპაჩემს `ზედმეტ-
სახელად ეძახოდა. 

მე თეატრის ბევრ დირექტორთან 
მომიწია მუშაობა. სახელმწიფო თეატრში 
მხოლოდ ორი, სამი შემთხვევა იყო, როცა 
რეჟისორმა არ აიღო თავის თავზე დი-
რექტორის რთული პასუხისმგებლობა. 
მახსოვს ერთი ამათგანი ერასტი ტყაბ-
ლაძე. ერთხელ ჩხუბიც მოხდა თეატრში 
მსახიობებსა და მის შორის. მან ვერ გა-
უძლო თავს დაკისრებულ მოვალეობას 
და საბოლოოდ დატოვა დირექტორის 
პოსტი. 

მახსოვს ასტრონომი და მათემატი-
კოსი ვარლამ კობახიძე. იგი თეატრში 
უფრო მეტად იყო ჩვენი მეგობარი, ვი-
დრე სკოლაში მოსწავლეების. 

მესამე იყო დავით ტყეშელაშვილი, 
რომელიც დიდი ხანი მუშაობდა დი-
რექტორად. ვინაიდან ესკაცი ტანით 
იყო ძალიან პატარა ჩვენ ყველა მას `წე-
რტილს `ვეძახოდით. 

რამეს თუ ვთხოვდით, მაშინვე წე-
რტილს დაიძახებდა. 

ესენი იყვნენ სახელმწიფო თეატრის 
გაუქმებამდე, ხოლო სახალხო თეტრის 
დირექტორები კი იყვნენ: – ნიკო ჯაფოშ-
ვილი, ქართლოს ბალიაური, შალვა ქა-
ფიანიძე, ნიკო ჟამუტაშვილი, რომელნიც 
წლების მანძილზე ერთგულად ემსახურე-
ბოდნენ ყვარლის თეატრს. 

სახალხო თეატრის დადგმულ პიე-
სებზე იწერებოდა რეცენზიები. 

ვინაიდან მხატვრებთან და გრიმი-
ორებთან დიდი შეხება არ მქონდა, არც 
მახსოვს ბევრის გვარ – სახელები. მხო-
ლოდ მაგონდება მხატვარი ვასია მაიდა-
ნიკოვი და გრიმიორი, პარიკების მქსო-
ველი მარია რიბაკოვა. ასევე უნიჭიერესი 
მხატვრები: – ალექსი დენტოშვილი და 
ალბერტ რუსიაშვილი. 

საჭიროების შემთხვევაში თბილი-
სიდან იყო მოწვეული გრიმიორი მირიან 
დედანაშვილი. 

დიდი პოპულარობით სარგებლობდა 
მაშინ საქართველოში ყვარლის სახალხო 
თეატრი. ყოველი სპექტაკლი მიდიოდა 
ანშლაგით. ვიყავით ცნობილი საამაყო 
დასი ყველა დროს. 

ერთხელ მეზობელთან სამძიმარზე 
ვიყავი გასული. უბნის ქალები მოვიდნენ 
და მითხრეს, რომ ჩემთან უცხო მანქანით 
სტუმრები იყვნენ მოსული, რომელნიც მე 
მეძებდნენ. 

გამოვედი. სტუმრები სახლში შევი-
პატიჟე. ერთი იყო ელდარ შენგელაია მე-
ორე ჩვენი თაობის მსახიობი ქალი. 

მითხრეს: – თქვენ, ალბათ გვიცნობთ 
ვინცა ვართ. 

ბევრი საუბრის შემდეგ ბატონმა 
ელდარმა მითხრა: – მე კარგად ვიცნობ 
თქვენს პიროვნებას ქალბატონო მანია 
და იმედია უარს არ მეტყვით, რასაც ახლა 
მე შემოგთავაზებთ. 

– წითელწყაროში კინოსურათს ვი-
ღებთ და ერთი მთავარი, დედის როლი 
უნდა შემოგთავაზოთ. ჩვენ წაგიყვანთ 
და მოგიყვანთ, ანაზღაურებაც ძალიან 
კარგი გექნებათ. თქვენს მეუღლესაც 
რამეში დავასაქმებთ. გთხოვთ, უარს ნუ 
გვეტყვითო. 

მე შვილი მყავდა ახალი მკვდარი და 
არავითარ შემთხვევაში ამ როლზე არ 
დავთანხმდი, თუმცა იგი ჯიუტად ელო-
დებოდა ჩემგან დადებით პასუხს. 

ეს ამბავი თვითონაც ეხსომება. 
ბებიაზე სხვადასხვა დროს სხვადას-

ხვა გამოცემებსა, თუ წიგნებში წერდნენ. 
გაგაცნობთ ამონარიდს ეკა ავაზაშვილის 
წიგნიდან  `ყვარლის თეატრი წარსული, 
აწმყო, მომავალი `.  `. ყვარლის ძველი 
თეატრალური დასის ზოგიერთმა წარმო-
მადგენელმა სამსახიობო კარიერას თავი 
მიანება და სხვა სფეროში განაგრძო მუ-
შაობა. მანია მათიკაშვილი ბოლომდის 
სცენის ერთგული დარჩა, ფიქრშიაც კი 
არასოდეს გაუვლია სცენის ღალატი. 
სიცოცხლეშივე ჰპოვა დაფასება, გან-
საკუთრებით სპექტაკლ  `ოთარაანთ 
ქვრივში, დედის როლის საუკეთესოდ 
შესრულების შემდეგ. თავად საქართვე-
ლოს დამსახურებულმა არტისტმა ვე-
რიკო ანჯაფარიძემ აღიარა მისი ეს 
როლი, როგორც უძლიერესად შესრულე-
ბული. 

მის შესახებ მესხეთის დრამატული 
თეატრის მსახიობი ეთერ ავაზაშვილი 

წერდა: –  `არის სახელები, რომლებიც 
თავიანთი სოფლისა თუ ქალაქის ახალ 
მოვლენებთან ერთად იბადებიან. ვინც 
კი ყვარელში გაზრდილა, ვისთვისაც კი 
საინტეტესო ყოფილა ყვარლის თეატ-
რალური ცხოვრება, შეუძლებელია იგი 
მანია მათიკაშვილის გარეშე წარმო-
იდგინოს. მისი სახელი ხომ ყვარლის 
თეატრალურ სიცოცხლესთან ერთად 
დაიბადა.  `

1960 – 61წლების თეატრალური სე-
ზონი მეტად მნიშვნელოვანია მანია მათი-
კაშვილის შემოქმედებაში. 

მასმედია სხვადასხვა დროს წერდა: –  
`სპექტაკლში `ჯადოს `როლს მართლაც 
დამაჯერებლად ასრულებს მანია მათიკა-
შვილი. მისი სახით მაყურებელმა შეიცნო 
შავბნელ რელიგიურ საქმეში გაქნილი, 
გაიძვერა, დედაკაცი, რომელიც ჯერ კი-
დევ პოულობს უნებისყოფოა ადამიანებს 
და ძარცვავს მათ. , ესტონელი დრამატუ-
რგის ეგონ რანეტის პიესაში `გზააბნე-
ული შვილი `, მანია მათიკაშვილი ლენა 
ტუისკის როლის შემსრულებელია. მის 
მიერ შესრულებული ლენა დამაჯერებე-
ლია, მოკლებულია ყოველგვარ ტრაფა-
რეტულობას. მისი თამაში მაყურებელს 
ხიბლავს და თითქმის უშუალო მონაწი-
ლეს ხდის. 

სამმოქმედებიან სატირელ კომე-
დიაში  `სად იყო ჭკუა?!  ` (რეჟისორი 
ილია ჯაქაია)შესანიშნავად წარმოგვი-
დგინა იმერული ოჯახის დიასახლისის 
სტუმართმოყვარე, შორსმჭვრეტელი, 
ერთგული მეუღლის სახე მანია მათიკა-
შვილმა. 

ილია ჭავჭავაძის სამმოქმედებიან 
კომედიაში `კეთილი მეზობლები ` (1967, 
68წწ. )სცენაზე განსაკუთრებით მოსა-
წონი იყო მანია მათიკაშვილი, პირამიდას 
როლის შემსრულებელი. 

თეატრი მისი მეორე განუშორებელი 
ოჯახი იყო, რომლის გარდერობსაც ისე 
უვლიდა, რომლის ფოიესა და დარბაზს 
ისე გვიდა, როგორც საკუთარი სახლი-
სას. 

მისი სახელი განუყოფელია ყვარლის 
თეატრალურ ცხოვრებასთან  `. ასეთ შე-
ფასებას აძლევს დამსახურებული მსახი-
ობი ეთერ ავაზაშვილი. 

. თეატრისა და მსახიობობის გარდა 
ძალიან მიზიდავდა პოლიტიკა. რაც შე-
მეძლო ვკითხულობდი და ვეცნობოდი იმ-
დროინდელ პოლიტიკურ – კულტურულ 
ვითარებას. ყოველთვის საქმის არსში 
მომზადებული ვიყავი. 

ამიტომ, არ არსებობდა ყვარელში 
რაიმე ღონისძიება ჩატარებულიყო მო-
სწავლეთა სახელით სიტყვით არ გამოვ-
სულიყავი ყოველგვარი მომზადების გა-
რეშე. ეს იციან ჩემი დროის და შემდგომი 
თაობის წარმომადგენლებმა. ყველას 
ახსოვს ჩემი გამოსვლები, მათ შორის 
ბატონ სოსო ხარატიშვილს, რომელიც 
მაშინ კომკავშირის კომიტეტის მდივანი 
იყო სკოლაში. 

მე და ჩემი მეუღლე (ის როგორც 
დიდი სამამულო ომის ვეტერანი)ძალიან 
ხშირად ვიყავით მიწვეულნი სხვადასხვა 
ღონისძიებებზე. მას ასევე უწყობდნენ 
საზეიმო შეხვედრებს. 

მესამე ვაჟი შეგვეძინა ნიკოს ომიდან 
დაბრუნების შემდეგ. 

ჩემი ცხოვრება ხან რომანტიკულ 
დრამას მაგონებს, ხანაც ტრაგიკულს. 
როცა ჩემმა

ზაურიმ  `გვიღალატა `, მეც ხელი 
ავიღე შემდგომ ჩემს საყვარელ საქმია-
ნობაზე და ცოცხალ– მკვდარი დავრჩი 
პენსიონერი. 

ცხოვრებაში კარგი სამსახური გა-
ვუწიე, როგორც ყვარლის სახელმწიფო, 
შემდგომ სახალხო თეატრს, ისე ჩემს 
ოჯახს, ჩემს შვილებსა და შვილიშვი-
ლებს. ამჟამად 60წლის შვილი მყავს (ჯე-
მალი)და მე და ჩემი მეუღლე ჯერ კიდევ 
რაც შეგვიძლია ერთსულოვნად ვშრო-
მობთ რძლის, შვილის, შვილიშვილების 
გვერდით. 

ომის დროს ჩემი რაიონის ხელმძღვა-
ნელობამ მომაკუთვნა მედალი `კეთილ-
სინდისიერი შრომისათვის `შემდგომ 
ომის დამთავრების ორმოცი წლისთა-
ვისთვის და მერე შრომის ვეტერანის მე-
დალი. 

მე და ჩემს მეუღლეს 83წელი გვის-
რულდება (იგი სამი თვით დიდია ჩემზე)
ვალმოხდილნი ვართ სამშობლოს, ყვარ-
ლის თეატრის, ოჯახის წინაშე და ველო-
დებით  `უფრო დიდი გზის გავლას.  `

ეს არის უნიკალური შემთხვევა, რომ 
მეუღლეები ასე, ჩვენნაირად შებერებოდ-
ნენ ერთმანეთს. 

მე ვუსურვებდი საქართველოს 
ყველა ახალგაზრდას ჩვენ ასაკამდე მი-
ეღწიოთ და კიდევ უფრო მეტიც. 

ჩემს მეხსიერებას შემორჩნენ ყვარ-
ლის მკვიდრნი, ვინც ყვარლის სახელ-
მწიფო თეატრში მუშაობდნენ და მონაწი-
ლეობდნენ: 

1 რიონა ვაჭარაძე – ცეკვავდა `არ-
სენაში, 

2 ანიკო ელიოზაშვილი 
3 შალვა ავაზაშვილი, მსახიობი 
4 ალიხან ავაზაშვილმა – თამაშობდა 

ბარონის როლს  `არსენაში `
5 იაშა მათიკაშვილი– მონაწილე-

ობდა ბევრ პიესაში 
6 იულონ სეფაშვილი, მსახიობი 
7 ვანო ნაპირელი, მსახიობი 
8 სანდრო ბაბუხაძე, მსახიობი 
9 ნადია ზაუტაშვილი, მსახიობი 
10 სარა ჩუბინაშვილი, მსახიობი 
11 თამარა მახარაძე, მსახიობი 
12 მარო რატიშვილი, მსახიობი 
13 მანია მათიკაშვილი `–  `
14 ომარ მათიკაშვილი, მსახიობი 
15ფაცია კოპლატაძე
16 თამარ ჩერქეზიშვილი, მსახიობი 
17 მელო ყარალაშვილი, მსახიობი 
18 ელიზავეტა ბარათაშვილი, მსახი-

ობი 
19 გოგია ხომეზური, მსახიობი 
20 ბაია შოთაძე, მსახიობი 
21 ბიჭიკო ვაჩნაძე, 
22 თამაზ კიკნაძე 
23 თენგიზ ჯაფარიძე 
24 დარეჯან ბაბოევა – ჯაფარიძე 
25 ნიკოლოზ ფეიზოღლი
26 თენგიზ ოთარიშვილი 
27 ავთანდილ ჩოხელი, მომღერალი, 

მსახიობი 
28 ფეიქრიშვილი ვენერა, მსახიობი 
29თოდაძე ლეილა
30 ოთარიშვილი ვალიკო, ქორეოგ-

რაფი 
31 ბუჯიაშვილი მირიანი, მსახიობი, 

კულტურის განყოფილების გამგე
32ბუჯიაშვილი ლეო, მსახიობი 
33გუბელაძე ხარება, მსახიობი 
34ფრეწუაშვილი ნოდარი, მსახიობი 
35 ღონიაშვილი დათო, მსახიობი 
36მათიკაშვილი იაშა, მსახიობი 
ჯერ კიდევ 1984წელს (5/1)ილო ბე-

როშვილი წერდა: – 
პატივცემულ მათიკაშვილ მანიას! 
 `კარგა ხნის ისტორია აქვს ყვარ-

ლის თეატრს. მისი სათავეები საძება-
რია ხალხურ სანახაობებში, აგრეთვე 
საოჯახო ლიტერატურულ საღამოებში, 
ეგრეთ წოდებულ, სახალხო სერობებში. 

შემდეგში ყვარელში დაარსდა სახე-
ლმწიფო თეატრიც, რომელშიაც თქვენ 
აქტიურად მონაწილეობდით. 

გთხოვთ მოგონებების სახით მოგვა-
წოდოთ რომელ წლებში მოღვაწეობდით, 
ვინ იყო რეჟისორი, რა პიესები იდგმე-
ბოდა და საერთოდ, თუ რამ გსმენიათ 
ყოველივე იმ საკითხზე, რაც ჩვენ გვა-
ინტერესებს. ეგებ, შემონახული გაქვთ 
აფიშები, ფოტოსურათები. 

ჩვენი მიზანია არავისი ამაგი არ და-
იკარგოს ამ მიმართებით და, რაც მთა-
ვარია, იცოდნენ შთამომავალთ, რანი 
იყვნენ მამაპაპანი.  `

მანია ბებომ თავისი ბიოგრაფია 
83წლის ასაკში დაწერა. 

ვგონებ მოგვიანებით, მაგრამ მაინც 
შეასრულა ბატონ ილო ბეროშვილის ეს 
თხოვნაც. და ვხედავ თითქმის არც ერთი 
ადამიანის ღვაწლსა და ამაგს უკვალოდ 
არ ჩაუვლია, არ დაკარგულა! მანია ბაბოს 
ხელნაწერების მეშვეობით. 

ვფიქრობ, თქვენთვისაც საინტე-
რესო იყო ყვარლის თეატრალურ ცხო-
ვრებაში მოგზაურობა. იმ წლებში, რო-
დესაც სხვა ფერი და სუნი ჰქონდა, სხვა 
სიყვარულით იყო გაჟღენთილი დიდი 
ილიასა და კოტეს სამშობლო.

ეს იყო საოცარი, განუმეორებელი, სასიამოვნო სანახაობა...
ყოველი სპექტაკლი ანშლაგით მიდიოდა

კოვანი ადამიანები, მცირეწლოვანი ბა-
ვშვები, ფილტვის ან გულის ქრონიკული 
დაავადების მქონე და დასუსტებული 
იმუნური სისტემის მქონე პირები, ჯანმრ-
თელი ორსული ქალები, განსაკუთრებით 
ორსულობის მეორე ნახევრიდან, დიაბე-
ტით და თირკმლის უკმარისობით დაავა-
დებულებები. 

გრიპს ხშირად უწოდებენ ნებისმიერ 
რესპირატორულ ინფექციას, მაგალითად 
`გაციებას~, მაგრამ უნდა ვიცოდეთ, 
რომ ესენი სხვადასხვა დაავადებებია და 
გრიპისგან განსხვავდებიან, როგორც 
მიმდინარეობით, გართულების გაცილე-
ბით მსუბუქი ფორმით და მათზე არ არის 
ეფექტური არც გრიპის ვაქცინა და არც 
ანტივირუსული თერაპია. 

– როგორ ვრცელდება გრიპი? 
– გრიპის ვირუსი ვრცელდება ხველე-

ბის, დაცემინების, ლაპარკის ან უშუალო 
კონტაქტის დროს. ამ დროს ავადმყოფის 
გარშემო 1 მეტრის რადიუსში ვირუსების 
დიდი რაოდენობა იფრქვევა, წვეთები 
ხვდება სხეულის სხვადასხვა ზედაპირზე, 
ვირუსი შეიძლება გარკვეული პერიოდით 
დაყოვნდეს ჰაერში, საიდანაც შესაძლოა 
დაინფიცირდეს ჯანმრთელი ადამიანი. ინ-
ფიცირებული ადამიანი შესაძლოა გადა-
მდები იყოს დაავადების გამოვლენამდეც. 

გრიპის გავრცელების თვალსაზრი-
სით, ყველაზე საშიშები არიან მსუბიქი 
ფორმით დაავადებული ადამიანები, რომ-
ლებიც აგრძელებენ აქტიურ ცხოვრებას 
და გარშემო მყოფებს ასნებოვნებენ. გრი-
პის სეზონური მატების პერიოდში უნდა 
მოვერიდოთ ხალხმრავალ ადგილებს. 
კარგი დამცავი ეფექტი აქვს სამედიცინო 
ნიღაბს. საჭიროა ხშირად და საფუძვლია-
ნად ხელების დაბანა საპნით და წყლით და 
ჯანსაღი ცხოვრების წესით ცხოვრება. 

– როგორია გრიპის სიმპტომები? 
– გრიპის სიპტომებია: მაღალი ტემპე-

რატურა – როგორც წესი შემცივნებით, 
საერთო სისუსტე, ოფლიანობა, კუნთებში 
და სახსრებში ტეხვის შეგრძნება, თავის 
ტკივილი, სურდო, ხველება, ყელის ტკი-
ვილი. 

სიმპტომების გამოვლენისთანავე სა- 
ჭიროა: 

	●დარჩეთ სახლში მოსვენებულ 
მდგომარეობაში 
(ნახევარ წოლითი რეჟიმი)
	● იზოლაცია გარშემომყოფებთან.
	●დიდი რაოდენობით სითხის 
მიღება. (ცხელების გამო სითხის 
დანაკარგის შევსების მიზნით)

ისუნთქოთ ტენიანი ჰაერი, დახშული 
ცხვირის ღრუს გასაწმენდათ. ამისათვის 
ცხელი წყალი ჩაასხით რეზერვუარში და 
ისუნთქეთ ორთქლით. 

სიპტომების გამოვლენიდან პირ-
ველი 48 საათის განმავლობაში მიიღეთ 
ანტივირუსული პრეპარატი, ტამიფლუ 
ან `გაციების და ხველის’’ საწინააღმდეგო 
მედიკამენტები (მაგ. ტაინელონი ან იბუ-
პროფენი). იბუპროფენის მიღება ექვს 
წლამდე ბავშვებში უნდა მოხდეს მხოლოდ 
პედიატრთან კონსულტაციის შემდეგ. 

დაუშვებელია 18 წლამდე ასაკის პა-
ციენტებისათვის ასპირინის მიღება, რო-
მელიც ჯანმრთელობის მნიშვნელოვანი 
გაუარესების მიზეზი შეიძლება გახდეს და 
შეიძლება ავადმყოფს დაემართოს (კრუნ-
ჩხვები, ძილიანობა, ძლიერი ღებინება, დი-
არია, კუჭის აშლილობა, ჰალუცინაციები 
და ა.შ.)

ასევე საჭიოროა შესაძლებლობიდან 
გამომდინარე იკვებოთ ახალი ხილით და 
ბოსტნეულით, მიიღოთ `ც~ ვიტამინი. 

გრიპის სიპტომების დაწყებისას სამედი-
ცინო დაწესებულებას დაუყოვნებლივ 
უნდა მიმართონ მაღალი რისკის ჯგუფში 
მყოფმა პირებმა. ასევე იმ შემთხვევაში 
თუ პაციენტის მდგომარეობა უარესდება, 
კერძოდ: ეწყება ქოშინი, ჰაერის უკმარი-
სობა, ტკივილი გულმკერდის არეში, გაუ-
წყლოვნების ნიშნები – შარდის რაოდენო-
ბის შემცირება ან თავბრუსხვევა. 

– რით განსხვავდება გრიპი გაციები-
საგან? 

– გაციების და გრიპის განმასხვავე-
ბელი ნიშნებია: 

გაციების დროს თავის ტკივილი იშვი-
ათად, კუნთების ტკივილი – მსუბუქი, 
საერთო სისუსტე – მსუბუქი `გაჭედილი 
ცხვირი ‘’ – ხშირად, ცემინება – ხში-
რად, ყელის ტკივილი – ხშირად, ხველა, 
დისკომფორტი, გულმკერდში ხანდახან, 
გართულებები – სინუსიტი ან ოტიტი. 

გრიპის დროს: თავის ტკივილი ხში-
რად, ზოგჯერ ძლიერი, გაჭედილი ცხვირი 
– ხანდახან, პნევმონია, სუნთქვის უკმარი-
სობა. 

მკურნალობა უნდა ჩატარდეს ანტი-
ვირუსული მედიკამენტებით. 

– რა არის გრიპის ვაქცინა?
– გრიპის პროფილაქტიკის ყველაზე 

ეფექტური და უსაფრთხო მეთოდია გრი-
პის ყოველწლიური ვაქცინაცია. აცრის 
დროს ადამიანის ორგანიზმში შეჰყავთ 
გრიპის არააქტიური (მკვდარი) ვირუსი, 
რაც ბუნებრივია ვერ იწვევს დაავადებას, 
მაგრამ განაპირობებს ორგანიზმის მიერ 
გრიპის საწინააღმდეგო ანტისხეულების 
წარმოქმნას. 

ამჟამად, ყვარლის მუნიციპალიტე-
ტის საზოგადოებრივი ჯანდაცვის ცე-
ნტრში გვაქვს გრიპის საწინააღმდეგო 
ოთხკომპონენტიანი ვაქცინა, ანუ საქა-
რთველში ყველაზე მეტად გავრცელე-
ბული ოთხი სხვადასხვა ტიპის ვირუსის 
საწინააღმდეგო ვაქცინა. ეს ვაქცინა იწა-
რმოება ნიდერლანდებში და აქვს შესანიშ-
ვნავი ეფექტი. 

– ასაცრელი მასალით მომარაგებაში 
ხომ არ არის შეფერხებები? 

– ასაცრელი მასალის მომარაგებაში 
არ არის არავითარი შეფერხება.სულ შე-
მოტანილი გვაქვს და ყვარლის მუნიციპა-
ლიტეტის სამედიცინო დაწესებულებებს 
გადაეცა 1410 დოზა გრიპის ვაქცინა. 

ვაქცინაციის პირველ ეტაპზე აიცრ-
ნენ რისკ ჯგუფის წარმომადგენლები. 
ესენი იყვნენ: ორსულები, დიაბეტით და-
ავადებულები, სამედიცინო სფეროს წა-
რმომადგენლები, პედაგოგები, (სკოლა, 
ბაღი) 60 წელზე მეტი ასაკის პიროვნე-
ბები. ვეტ სამსახურის წარმომადგენლები 

და ა.შ. მეორე ეტაპზე იცრება ყველა მსუ-
რველი. უკვე აცრილია ათასორასზე მეტი 
პიროვნება.

– რა არგუმენტებს ეყრდნობიან ვაქ-
ცინაციის ჩატარების მოწინააღმდეგენი?

– გრიპის საწინააღმდეგო ვაქცი-
ნაციის ჩატარების მოწინააღმდეგები 
ფიქრობენ, რომ ვაქცინამ შეიძლება გა-
მოიწვიოს გვერდითი მოვლენები, მათ 
არანაირი რეალური არგუმენტი არ გააჩ-
ნიათ. ვაქცინაცია ნებაყოფილობითია და 
თუ პიროვნებას არ სურს აცრა (თანაც, 
ის თუ რისკ ჯგუფს მიეკუთვნება) ეს მისი 
დაბალი სამედიცინო განათლების და 
ინტელექტის ბრალია. 

ვაქცინაცია ეს არის წინასწარი, 
საპროფილაქტიკო დაცვა დაავადებისგან, 
ხოლო უკვე დაავადებულს ვმკურნალობთ 
ანტივირუსული პრეპარატით. 

– რა არის აქლემის გრიპი? 
– აქლემის გრიპი, ანუ MERS CoV-ი 

არის რესპირატორული დაავადება, რო-
მელსაც იწვევს კორონა ვირუსი და ცნო-
ბილია, როგორც კოვიდ-19-ის ნათესავი 
და სიმპტომებით ძალიან ჰგავს SARS 
(COVID)-ის ვარიანტს; იგი პირველად სა-
უდის არაბეთში გამოვლინდა 2012 წელს. 
დაავადება ვრცელდება ვირუსის მატარე-
ბელ აქლემებთან კონტაქტით, აქლემის 
დაუმუშავებელი ხორცის ან აქლემის რძის 
მოხმარებით. სხვადასხვა დროს ვირუსი 
დაფიქსირდა არაბეთის გაერთიანებულ სა-
ამიროებში, სამხრეთ აზიასა და აფრიკაში. 
2022 წლის მონაცემებით მთელ მსოფლი-
ოში აქლემის გრიპით გარდაიცვალა 858 
ადამიანი. დღეისათვის ამ გრიპის საწინა-
აღმდეგო ვაქცინა არ არსებობს. ვირუსის 
თავიდან აცილება შესაძლებელია ზოგადი 
ჰიგიენურის ნორმების დაცვით. 

– ღორის გრიპი თუ არის საქართვე-
ლოში გავრცელებული და როგორ ვებ-
რძოლოთ მას?

– ღორის გრიპის ეპიდემია დაიწყო 
2009 წელს მექსიკის სამ რეგიონში სეზო-
ნური გრიპის კლინიკური ნიშნების გამო-
ვლენით და სწრაფად გავრცელდა ადამი-
ანთა შიორის. ღორის გრიპის გამონწვევია 
ვირუსი H1 N1. 

ღორებში ვირუსი პირველად აღმოა-
ჩინეს 1918-1919 წლებში, ხოლო ადამიანე-
ბიდან პირველად გამოიყო 1974 წელს. მას 
ახასიათებს ადამიანიდან ადამიანზე გადა-
ცემის უნარი. დაავადება შესაძლოა შეგ-
ვხვდეს ნებისმიერ ასაკში, თუმცა მცირე 
ასაკის ბავშვებსა და მოხუცებში უფრო 
მძიმედ მიმდინარეობს. 

ვირუსის გავრცელება ხდება ცემი-
ნების და ხველის დროს ჰაერწვეთოვანო 
გზით. მისთვის დამახასიათებელია ჩვეუ-
ლებრივი გრიპის სიმპტომები: ცხელება, 
ხველა, ყელის ტკივილი, თავის ტკივილი, 
ასევე ღებინება და დიარია, ასევე შესაძ-
ლებელია გამონაყარი, კუნთების და სა-
ხსრების ტკივილი. სამკურნალო პრეპა-
რატებია ოსელტამივირი და ზანამივირი, 
თუმცა მათი გამოყენება უნდა მოხდეს 
პედიატრის და თერაპევტის კონსულტა-
ციის შემდეგ. 

ღორის გრიპის პანდემია დაიწყო 2009 
წელს და დასრულდა 2010 წელს. პანდე-
მიის დროს საქართველოში 120 შემთხვევა 
დაფიქსირდა, საიდანაც 18 გარდაიცვალა. 
შემდგომ წლებში პანდემია სეზონურ 
გრიპად იქცა, ხოლო 2010 წლის შემდეგ 
მისი ქვეტიპებისგან გარდაიცვალა 133 
ადამიანი, საიდანაც ყველაზე მეტი – 46, 
2015-2016 წლების გრიპის სეზონს უკავ-
შირდება.

– რით განსხვავდება ქათმის გრიპი 
აქლემისა და ღორის გრიპისაგან? 

– საქართველოში ფრინველის გრიპი 
დაფიქსირდა 2006 წელს აჭარაში სოფელ 
ადლიის მიდამოებში. მისი სიმპტომებია 
ბუმბულის ცვენა, კვერცხის დების შემცი-
რება, წონაში კლება, მსუბუქი რესპირა-
ტორული სიმპტომატიკა. 

ადამიანებში აღნიშნული ვირუსის გა-
ვრცელება ხდება ფრინველთან უშუალო 
კონტაქტით (დახარისხება, დაკვლა, გა-
პუტვა, დამუშავება). 

ფრინველის (ქათმის) გრიპის კლინი-
კური ნიშნები დაახლოებით იდენტურია 
ღორის გრიპის და აქლემის გრიპის ნიშ-
ნებთან. დიაგნოსტირების ჩატარება შე-
საძლებელია მხოლოდ ლაბორატორიული 
კვლევის შედეგად. 

– მწვავე ვირუსული ინფექციები რომ-
ლებია და მათი პრევენციისათვის რა უნდა 
გაკეთდეს? 

– მწვავე ვირუსულ ინფექციებს მი-
ეკუთვნება: გრიპი, კორონა ვირუსით 

გამოწვეული ინფექციები, ადენოვირუ-
სული ინფექცია და რესპირატორული 
ვირუსული ინფექციები. მათი პრევენციი-
სათვის საჭიროა ყველა ზემოთ აღწერილი 
ღონისძიებები და მოსახლებოის ცნობიე-
რების ამაღლება, ასევე ცხოვრების ჯან-
საღი წესის გატარება. 

– კორონავირუსული ინფექციების 
როგორი სურათია საქართველოში და 
ჩვენთან? 

–კორონავირუსული ინფექციები 
ჩაჯდა ჩვეულებრივი, სეზონური ვირუ-
სული ინფექციების ჩამონათვალში. ჩვენმა 
მუნიციპალიტეტმა, ისე როგორც საქა-
რთველომ, გადაიტანა ეს საშინელი დაა-
ვადება. საქართველოში 2023 წლის ნოემბ-
რის მონაცემებით დადასტურებულია კო-
რონა ვირუსული ინფექციის 1655221 შემ-
თხვევა ბოლო 24 საათის განმავლობაში 
– 51 გარდაცვლილია, ხოლო სტაციონა-
რში მეთვალყურეობის ქვეშ იმყოფება 286 
პაციენტი. ყვარლის მუნიციპალიტეტის 

ტერიტორიაზე 2023 წლის განმავლობაში 
დაფიქსირდა 140 დადებითი შემთხვევა, 
რომელთა რიცხვიც კლებულობს. 

– დენგეს ცხელებით ბანგლადეშში 
1000 ადამიანი გარდაიცვალა. ხომ არ 
ემუქრება საქართველოს აღნიშნული ინ-
ფექციის გავრცელების საშიშროება და 
როგორია მისი სიმპტომები? 

– დენგეს ცხელება არის ინფექცია, 
რომლის გადამტანი კოღო გვხვდება 
ტროპიკულ და სუბტროპიკულ რეგი-
ონებში. დაავადება იწყება მაღალი ტე-
მპერატურით, რომელიც 5-7 დღე გრძე-
ლდება, აღინიშნება საერთო სისუსტე, გუ-
ლის რევა, პირღებინება, სახსრების ტკი-
ვილი, თრომბოციტოპენია. შემდეგ იწყება 
სისხლდენა ღრძილებიდან ან კუჭიდან, 
ლიმფური გამონადენი და ა.შ დაავადება 
საქართველოში შემოიტანა მეორადმა სა-
ბურავებმა, რომელსაც შემოჰყვნენ დაავა-
დების გამომწვევი კოღოები. სპეციფიური 
მკურნალობა არ არსებობს. ამ ეტაპზე სა-
ქართველოში დაავადების გავრცელების 
საშიშროება არ არსებობს. 

– უკანასკნელ პერიოდში მუნიციპა-
ლიტეტის ტერიტორიაზე და განსაკუთრე-
ბით ყვარელში მნიშვნელოვნად მოიმატა 
მაწანწალა, ანუ უპატრონო ძაღლების 
რაოდენობამ, ხომ არ არის დაკბენის, ან 
ცოფის გამოვლენის შემთხვევები? 

– ყვარლის მუნიციპალიტეტის ტერი-
ტორიაზე თვითეული დაკბენის შემთხვე-
ვის შესახებ შემოსული შეტყობინება აყვა-
ნილია კონტროლზე და ტარდება შესაბა-
მისი ღონისძიებები. 2023 წელში სულ და-
ფიქსირებულია 270 დაკბენის შემთხვევა, 
აქედან უპატრონო ძაღლის მიერ დაკბე-
ნილია 53 პიროვნება. ყველა უპატრონო 
ძაღღლის მიერ ადამიანის დაკბენისას 
პაციენტს ენიშნება ანტირაბიული ვაქცი-
ნაციის სრული კურსი, რომელიც მოიცავს 
5 აცრას, საბედნიეროდ ყვარლის რაიონში 
ცოფის შემთხვევა არ დაფიქსირებულა. 

 ზამთარში – ვირუსული ინფექციების 
გავრცელების ხელსაყრელი პირობებია და რა 

უნდა გაკეთდეს პრევენციისთვის

– თქვენი აზრით რა ღონისძიებები 
უნდა გატარდეს უპატრონო ძაღლების 
რაოდენობის შესამცირებლად?

საქართველო, ცხადია, არ არის ერთა-
დერთი ქვეყანა, რომელსაც მიუსაფარი 
ცხოველების პრობლემა აქვს.

დემოკრატიული ქვეყნების დიდმა ნა-
წილმა ქუჩის ძაღლების და კატების პრო-
ბლემა მეტ-ნაკლებად მოაგვარა. ამ მხრივ, 
ბოლო დროს ჰოლანდიის მაგალითი 
მოჰყავთ, სადაც ქუჩაში უპატრონო ძა-
ღლს ვერ შეხვდებით – ბოლო მიუსაფარი 
ცხოველი 2019 წელს `იშვილეს~.

ჰოლანდია გახდა პირველი და ჯე-
რ-ჯერობით ერთადერთი ქვეყანა, რომე-
ლმაც მიუსაფარი ძაღლების პრობლემა 
მათი მასობრივი დაჭერის და დახოცვის 
გარეშე მოაგვარა. ზოგადად პრობლემა 
ქვეყანამ მასობრივი სტერილიზაციის 
პროგრამით გადაჭრა. ამას მთელი რიგი 
წესების შემოღებით და კანონით გამყარე-
ბული რეგულაციებით მიაღწია.

ჰოლანდიის მთავრობის გეგმა ოთხ 
ძირითად პრინციპს ეყრდნობოდა:

1. უფასო სავალდებულო სტერილი-
ზაცია – კასტრაციით, რომელიც პოპულა-
ციების მართვის ერთადერთი ჰუმანური 
მეთოდია.

2. მეტი კონტროლისა და სამუდამოდ 
პრობლემის მოსაგვარებლად, მთავრო-
ბამ მიიღო კანონი, რომელიც იცავს ცხო-
ველებს და მოუწოდებს მეპატრონეებს, 
უზრუნველყონ შინაური ცხოველების 
სათანადო მოპყრობა და აღმოიფხვრას 
ძალადობა. სასჯელი სამ წლამდე პატი-
მრობას და 1600 დოლარზე მეტ ჯარიმას 
ითვალისწინებს. ასევე კანონი მკაცრად 
სჯის მათ, ვინც საკუთარ ძაღლს ქუჩაში 
მიატოვებს.

3. სახელმწიფომ საგრძნობლად გაზა-
რდა გადასახადები შემჯვარებლებისგან, 
მაღაზიებიდან ძვირადღირებული ლეკვე-
ბის ყიდვაზე, რამაც ხელი შეუწყო მოსა-
ხლეობას დაეწყო ფიქრი ძაღლის ყოლის 
სურვილის შემთხვევაში სხვა გზებისთვის 
მიემართა. ამან მნიშვნელოვნდა გაზარდა 
მიუსაფარი ძაღლების ქუჩიდან აყვანის 
მაჩვენებელი.

4. სახელმწიფომ წამოიწყო ფართო 
პროპაგანდა, რომელიც მოსახლეობის 
ცნობიერების ამაღლებას ემსახურებოდა. 
მისცეს შესაძლებლობა ოჯახებს ქუჩი-
დან აეყვანათ ლეკვები და ეპატრონათ 
მათთვის. ამ გზით მილიონზე მეტმა უპა-
ტრონო ლეკვმა იპოვა უსაფრთხო საცხო-
ვრებელი ადგილი მზრუნველ პატრონებ-
თან ერთად.

– უპატრონო ძაღლების რაოდენობის 
შესამცირებლად საჭიროა ჰოლანდიის 
გამოცდილების გათვალისწინებით სათა-
ნადო კანონის მიღება და ღონისძიებების 
გატარება. 

ესაუბრა
ალექსანდრე გიგილოშვილი

dasawyisi 1-el gv.-ze



7
სამშაბათი ,  12  დეკემბერი ,  2023 weli

`ხერხი სჯობია ღონესა,
თუ კაცი მოიგონებსა~.
		  ხალხური

საქართველოს და ქართველი ერის 
ისტორიის შეცნობისა და საფუძვლიანი 
შესწავლისთვის უდიდესი მნიშვნელობა 
აქვს ისტორიულ წყაროებში დაცულ 
მრავალ საინტერესო წერილობით ცნო-
ბას, თხზულებას, მხატვრულ ტილოსა 
თუ ქანდაკებას სხვადასხვა ქართულ 
ასპარეზობებზე.

საქართველოში ჭიდაობა ქართულ 
ასპარეზობათა შორის პოპულარობით 
ოდითგანვე გამოირჩეოდა. იგი ხალხში 
დაიბადა და ხალხმავე განავითარა საუ-
კუნეების განმავლობაში.

ქართული ჭიდაობა, როგორც თა-
ვისი სულისკვეთებით, ისე ხერხებისა 
და ილეთების მრავალფეროვნებით მიმ-
ზიდველ, რაინდულ სანახაობას წარმო-
ადგენდა. იგი თაობათა ფიზიკური და 
სულიერი წრთობის ძლიერი საშუალება 
იყო.

თამარ მეფის ეპოქის ერთ შესანიშ-
ნავ მხატვრულ ძეგლში, სახელდობრ, 
მოსე ხონელის `ამირანდარეჯანიანში~ 
დაცულია ქართული სპორტის, მათ 
შორის ფალავანთა შერკინების კვალი. 
ეს რაინდული რომანი კარგად ასახავს 
მოწინავე ქართველი სამხედრო–ფეო-
დალური საზოგადოების სოციალურ 
სულისკვეთებასა და საყოფაცხოვრებო 
მოვლენებს.

აკადემიკოს ალექსანდრე ბარამიძის 
შეფასებით – `ეს თხზულება აიდეალებს 
ვაჟკაცობასა და ფალავნობას, ფიზიკურ 
ძალ-ღონეს, ოღონდ ჭეშმარიტ ფალა-
ვანს `ამირანდარეჯანიანის~ მიხედვით, 
ვჟკაცობასა და ძალ-ღონესთან ერთად 
ამკობს სამაგალითო ზნეობრივი თვისე-
ბებიც~.

ალავერდის ტაძრის მთავარი შესას-
ვლელის ზედა ნაწილში, ფრესკაზე გამო-
სახულია ქართულ საჭიდაო ჩოხაში გა-
მოწყობილი ორი ფალავნის შერკინება. 
გამოკვლევებმა ცხადყო, რომ ფრესკაზე 
გამოსახული პოზა წარმოადგენს ქა-
რთული ჭიდაობის ერთ-ერთ ფანდს – 
`გდება ღოჯური ჩავლებით~.

ის ფაქტი, რომ ქართულ ჭიდაობას 
წმინდა ტაძრის კედლებზეც კი გამოსა-
ხავდნენ, შესანიშნავი დასტურია მისი 
დიდი პოპულარობისა და აღიარების.

მე-13 საუკუნის ქართველი ისტორი-
კოსი ჟამთააღმწერელი თავის ბრწყინ-
ვალე თხზულებაში `მონღოლთადრო-
ინდელი მატიანე~ – საუბრობს მისივე 
ეპოქის გამოჩენილ სახელმწიფო მოღ-
ვაწეზე, რომელიც ჭაბუკობაში მთელ 
აღმოსავლეთში სახელგანთქმული ფა-
ლავანი ყოფილა.

ისტორიკოსი მანკაბერდელს მო-
რკინალს უწოდებს, ეს ტერმინი გამოხა-
ტავს მოჭიდავეს. `შერკინება~, `მორკი-
ნალი~, წმინდა ქართული ტერმინებია, 
ქართული სპორტის ისტორიაში ხმარე-
ბული.

ჟამთააღმწერელი სადუნ მანკაბე-
რდელზე ამბობს, რომ იგი იყო: `კაცი 
ბრძენი და გონიერი, და კეთილის გამ-

ფრაგმენტები ქართული ჭიდაობის ისტორიიდან

ამბების კრიალოსანისაზიანოა თუ არა კონტაქტური 
ლინზებით ძილი?

ზრახავი და ჰაეროვანი, ძალითა ფრიად 
ძლიერი და მორკინალი რჩეული~...

ძველი სომეხი ისტორიკოსი გრი-
გოლ აკანეცი მოგვითხრობს სადუნ მა-
ნკაბერდელისა და მონღოლთა ყაენის 
ფალავნის ორთაბრძოლის ამბავს. ამ 
შერკინებაში სადუნ მანკაბერდელმა 
სრულიად დამსახურებულად გაიმარჯვა 
და აღიარებულ იქნა ფალავნების ფალა-
ვნად.

მე-16 საუკუნის 70-იანი წლების მი-
წურულს ოსმალეთის სულთან მურად 
მესამის მიწვევით სტამბულში პოლიტი-
კური მისიით ჩავიდნენ სამცხის ათაბაგი 
ყვარყვარე მეოთხე ჯაყელი და მისი ძმა 
მანუჩარი. ყვარყვარე ათაბაგი და მანუ-
ჩარი სულთანმა კარგად მიიღო და დიდი 
პატივი მიაგო.

მოლაპარაკების დამთავრების 
დროს სულთანმა ყვარყვარეს უთხრა, 
რომ ბევრი სმენოდა მასზე, როგორც გა-
მოჩენილ მოჭიდავეზე. ამასთან, სთხოვა 
პატივი დაედო და მის ფალავანს დასჭი-
დებოდა. ყვარყვარე ჯაყელმა სულთა-
ნის თხოვნა ჯერ შორს დაიჭირა, მაგრამ 
ბოლოს, სხვადასხვა გარემოებათა გამო, 
დაეთანხმა.

სულთანი ამ ამბით გახარებული 
დარჩა და ბრძანა ასპარეზი მოეწყოთ. 
პირველ მისვლაზე ორივე ფალავანი 
ფრთხილობდა, მაგრამ მალე ერთმანეთს 
დაეძგერნენ. ყვარყვარემ ქართული 
ჭიდაობის ილეთი გამოიყენა და შუაკა-
ურით ოსმალეთის სახელგანთქმული 
ფალავანი ბეჭებზე დასცა. ყვარყვარეს 
გამარჯვება უდავო იყო და სულთანმა 
ეს აღიარა, ასპარეზობა ამით დამთავ-
რდა. ქართველები შინ გამარჯვებული 
დაბრუნდნენ.

მეფე-პოეტი არჩილი საქვეყნოდ გა-
ნთქმული მოასპარეზე გახლდათ. ალბათ 
ესეც იყო ერთ-ერთი მიზეზი იმისა, რომ 
თავის ნაწარმოებებში მან განსაკუთრე-
ბული ადგილი დაუთმო ქართულ თამა-
შობებსაც. `არჩილიანში~ ჭიდაობაზე 
და მის ხერხებზეც არის ლაპარაკი, მა-
გალითად: ხარდიორდა ანუ მოგვერდი, 
ფანდი და სხვა. არჩილი ბრძანებს:

`ხარდიორდა და ჩალიჩი,
სევდისა დასადუმარი,
ხტომა, ქვის გდება, რკინობა;
მოგვერდი, ფანდიც რამ არი~...
ჩვენ გაგვიჭირდება ქართული კლა-

სიკური ლიტერატურიდან რომელიმე 
ძეგლის დასახელება, დაწყებული `ქა-
რთლის ცხოვრებიდან~ და დამთავრე-
ბული მე-18 საუკუნის დასასრულის 
ნებისმიერი თხზულებით, რომელშიც 
ქართულ ჭიდაობაზე არ იყოს საუბარი.

ჭიდაობის დიდი ქომაგი იყო ქა-
რთველი ერის სულიერი მამა ილია ჭა-
ვჭავაძე. იგი გაზეთ `ივერიაში~ ვრცელ 
ადგილს უთმობდა ქართულ ჭიდაობას. 
თბილისში ქართული ჭიდაობის ცენ-
ტრებად დიდუბე და მთაწმინდა ითვლე-
ბოდა. თბილისი იყო მასპინძელი ქალაქი 
1882 წელს, როდესაც ილია ჭავჭავაძის 
ინიციატივით ჩატარდა ჭიდაობა კულა 
გლდანელსა და ნესტორ ესებუას შორის. 
სპორტულ ღონისძიებას უამრავი მხა-
რდამჭერი და გულშემატკივარი ჰყავდა. 

ამ შეხვედრამ დიდი ინტერესი გამოიწვია 
საქართველოში.

ქართულ ჭიდაობას დიდი სიყვარუ-
ლით ეკიდებოდა აკაკი წერეთელი. იგი 
თავის წერილებს ჭიდაობასთან დაკავში-
რებით `ივერიაში~ ხშირად აქვეყნებდა.

ცნობილია, რომ აკაკიმ პოემა `გლ-
დანელი და ესებუა~ (`ჭიდაობა~) მიუ-
ძღვნა სახელგანთქმულ ფალავნებს – 
კულა გლდანელსა და ნესტორ ესებუას. 
პოემაში გადმოცემულია ფალავანთა 
შერკინების საინტერესო სურათები.

ქართული პოეზიის რაინდს ვაჟა-ფ-
შაველას ვიცნობთ, როგორც დიდ პო-
ეტს, მწერალს, საზოგადო მოღვაწეს, მა-
გრამ შეიძლება ბევრმა არც კი იცოდეს, 
რომ იგი ახალგაზრდობაში კარგი მოჭი-
დავე და მოკრივე გახლდათ.

ღვაწლმოსილი მკვლევარის სოლო-
მონ ყუბანეიშვილის ნაწარმოებში ასახუ-
ლია ვაჟას სპორტული ცხოვრების არაე-
რთი საინტერესო ეპიზოდი.

სარწმუნო წყაროებით დასტუ-
რდება, რომ ვაჟა-ფშაველა თავის ტო-
ლამხანაგებში დაეუფლა ჭიდაობას. 
მისი წამქცევი ბევრი როდი იყო. მას 
თურმე ხშირად ეჭიდავებოდა ცნობილი 
ქართველი მწერალი იროდიონ ევდოშ-
ვილი, მაგრამ ვაჟა ამ ორთაბრძოლებში 
ყოველთვის დამსახურებულად იმარ-
ჯვებდა.

ვაჟა-ფშაველას არც თავისი მარცხის 
დამალვა უყვარდა და არც სხვისი. მა-
რთალი კაცის სახელს იგი ღირსეულად 
ატარებდა.

მე-19 საუკუნესა და მე-20 საუკუ-
ნის დასაწყისში ქართულმა ჭიდაობამ 
მთელი რიგი სახელგანთქმული ფალა-
ვნები მოგვცა. მათი სახელები დიდი სი-
ყვარულით გადაეცემა თაობიდან თაო-
ბას. ამ ფალავნებმა დიდი ამაგი დასდეს 
ქართული ჭიდაობის განვითარებასა და 
პოპულარობას.

ქართული ჭიდაობის მატიანეში 
ოქროს ასოებითაა ჩაწერილი დავით 
ხიზამბარელის, თედო ლილოელის, ია-
კობ ეგნატაშვილის, კულა გლდანელის, 
ნესტორ ესებუას, სანდრო კანდელაკის, 
მიხა ქურხულის, შაშო ვერელის, ირაკლი 
ვაჩნაძის, ყანო ქიზიყელის და სხვათა 
სახელები.

ქართული საბრძოლო ხელოვნების 
ოსტატი და მკვლევარი იური ყეინა-
შვილი თავის შესანიშნავ ნაშრომში `რა-
ინდულო საქართველოვ, აღსდექ!~ გა-
დმოგვცემს: `1958 წელს საქართველოს 
ეწვია იაპონელ მოჭიდავეთა გუნდი. 
ყველასათვის ცნობილია ამომავალი 
მზის ქვეყანაში თუ რაოდენ განვითარე-
ბულია ჭიდაობის რამდენიმე ეროვნული 
სახეობა, მათ შორის ძიუდომ მსოფლიო 
აღიარება მოიპოვა. გუნდს ჩამოჰყვა 
ოლიმპიური ჩემპიონი – სასახარა.

იაპონელები ეწვივნენ მეჯვრისხევს. 
კვირა დღე იყო, ხალხი შეკრებილიყო ნა-
ხერხმოყრილი სარბიელის ირგვლივ და 
თვალს ადევნებდნენ სოფლის ბიჭების 
ჭიდაობას. სასახარა ასეთ სიურპრიზს 
არ მოელოდა. პატარა ბიჭები წრეში 
ისეთ ელვისებურ ილეთებს ასულებ-
დნენ, რომ სასახარა და იაპონელთა 

ბორჯღალი – ქართული ეროვნული სიმბოლო
`ბორჯღალი~ წარმოადგენს თავისი ღერძის, ანუ 

მკლავების გადაკვეთის წერტილის გარშემო მბრუ-
ნავ სვასტიკურ ჯვარს. სვასტიკა რომ თავისი ღერ-
ძის გარშემო დავაბრუნოთ, ბორჯღალს მივიღებთ. 
გავრცელებული შეხედულებით ამგვარად შექმნილი 
ეს მოძრავი, დინამიური ფიგურა არის სიცოცხლის, 
მარადიულობის, მარადი განახლების სიმბოლო.

ბორჯღალი მიჩნეულია ქართულ ხალხურ სიმბო-
ლოდ, მას ვხვდებით საქართველოს თითქმის ყველა 
კუთხეში დარბაზული სახლების დედაბოძებზე, კი-
დობნებზე და სხვა ნივთებზე. ბორჯღალი განსაკუთ-
რებით გავრცელებულია სვანეთსა და ხევსურეთში. 
ხევსურულ ყოფასა და ცხოვრებაში ხშირი იყო წრეში 
ჩახატული ბორჯღალები, რომელთაც ხევსურულ 
დიალექტზე ̀ ბორჯღლიან მირგვალაი~-ს უწოდებენ.

ბორჯღალის სახეცვლილება გამოსახულია ქა-
რთული ფულის ნიშნებზეც – ლარზე და თეთრზე, 
როგორც ქართული ეროვნული სიმბოლო.

ფერების სიმბოლიკა
დედამიწა ფერების გარეშე წარმოუდგენელია. იგი 

ღარიბი და უბადრუკი იქნებოდა ამ უთვალავი ფერის 
გარეშე. სამყაროს საოცრებაა ისეთი არაჩვეულებ-
რივი, ღვთიური მოვლენა, როგორიც ცისარტყელაა. 
მისი შვიდი ფერი ყველა სხვა ფერის საფუძველია.

გარდა იმისა, რომ ფერები ახარებენ თვალს და 
ემოციურად ზემოქმედებენ ადამიანის ბუნებაზე, 
ბევრი მათგანი სიმბოლური მნიშვნელობის შემცვე-
ლიც არის. წარმოგიდგენთ ორ მათგანს:

ადამიანების დაახლოებით მესამედს, ვინც ატა-
რებს კონტაქტურ ლინზებს, ერთხელ მაინც დაავი-
წყებიათ მათი ამოღება ღამით.

თვალის ინფექცია შეიძლება განვითარდეს იმის 
და მიუხედავად, ატარებთ თუ არა კონტაქტურ ლინ-
ზებს. თუმცა, ლინზებში ძილი ზრდის თვალის ინ-
ფექციის ალბათობას ექვს-რვაჯერ.

მეორეს მხრივ, თვალის სერიოზულმა ინფექცი-
ებმა შეიძლება გამოიწვიოს რქოვანას დაზიანება, 
ოპერაცია და, იშვიათ შემთხვევებში, მხედველობის 
დაკარგვა.

რატომ ზრდის ლინზებით ძილი ინფექციის 
რისკს?

რქოვანას ბაქტერიები ყოველდღე ხვდება, მა-
გრამ ინფექციები იშვიათია. ეს იმიტომ ხდება, რომ 
ჯანსაღი რქოვანა არის თქვენი თვალის დაბინძურე-
ბისგან ბუნებრივი დაცვის ნაწილი. მაგრამ ნორმა-
ლური ფუნქციონირებისთვის რქოვანას სჭირდება 
როგორც დატენიანება, ასევე ჟანგბადი.

სანამ ფხიზლად ხართ, თვალების ხამხამი 
თვალს ატენიანებს. კონტაქტური ლინზები ეკვრის 
თქვენი თვალის ზედაპირს, რაც მნიშვნელოვნად 
ამცირებს ჟანგბადსა და დატენიანებასთან ხელმი-
საწვდომობას. როცა იძინებთ, ამ ორ მნიშვნელოვან 
ელემენტზე წვდომა კიდევ უფრო მცირდება. საკმა-
რისი ჟანგბადის გარეშე, რქოვანას უჯრედები კა-
რგავენ უნარს ეფექტურად ებრძოლონ ბაქტერიებს.

მთელი გუნდი გაკვირვებულნი შესცქე-
როდნენ მათ.

სასახარამ ამ ბიჭების მწვრთნელი 
ანუ `სენსეი~ მოიკითხა, უთხრეს, რომ ამ 
ბავშვებს მწვრთნელი არ ჰყავთო, რომ 
ქართული ჭიდაობა საქართველოში თა-
ობიდან თაობაში გადადის, რომ ხალხია 
მწვრთნელიც, მასწავლებელიც და პატ-
რონიც.

მაშინ ოლიმპიურმა ჩემპიონმა გა-
ნაცხადა: `ეხლა ჩემთვის გასაგებია, 
რატომ არის მაღალ დონეზე თქვენთან 
ჭიდაობა და რატომ აღწევენ ასეთ წარ-
მატებებს ძიუდოში თქვენი ქართველი 
ფალავნები. ქართულ ჭიდაობას ალბათ 
ანბანთან ერთად ითვისებენ ბავშვები, 
თავისი ძმების, მამების და პაპებისა-
გან~.

საყურადღებოა ის ფაქტიც, რომ ია-
პონიაში ძიუდო, როგორც აუცილებელი 
საგანი, შეტანილია სასკოლო პროგრა-
მაში.

ძიუდოზე ჩვენ იმიტომ გავამახვი-
ლეთ ყურადღება, რომ საერთაშორისო 
ასპარეზზე ქართული ჭიდაობის ილე-
თები უფრო მეტად ძიუდოს ჩარჩოებში 
არსებობს.

ჩვენში, როგორც ჩანს ძევს ქა-
რთული ჭიდაობის ისეთი ამოუცნობი 
ფენომენი, რომელსაც ვერ ხსნის მეც-
ნიერულად შესწავლილი იაპონური სა-
ბრძოლო ხელოვნება.

თუ გსურს რომელიმე ერის საგან-
ძური შეიმეცნო, მაგალითად, ქართული 
ჭიდაობის ხელოვნება, ამ შემთხვევაში 
აუცილებლად უნდა დაეუფლო ჩვენი 
ერის ენას, ადათ-წესებს, ისტორიას, 
სულიერ სამყაროს, სარწმუნოებას – ეს 
ჭეშმარიტებაა.

საერთოდ, შემთხვევითი არ უნდა 
იყოს, რომ ჭიდაობა საქართველოში ყვე-
ლაზე მეტად იმ რეგიონებში გავრცელდა 
და განვითარდა, რომლებიც მტრებისგან 
გამუდმებულ თავდასხმებს განიცდიდ-
ნენ, სადაც მცირერიცხოვან ხალხს თავი 
უნდა დაეცვა ურიცხვი მოძალადეებისა-
გან – ასეთი რეგიონები უფრო ქართლი 
და კახეთი იყო.

ამიტომაცაა, რომ ქართული ჭიდა-
ობის სამშობლოდ მიჩნეულია აღმოსა-
ვლეთ საქართველო – ქართლი და კა-
ხეთი, თუმცა დასავლეთ საქართველო-

დანაც გამოსულა მრავალი სახელოვანი 
ფალავანი.

ქართული ჭიდაობის მდიდარი ტრა-
დიციებისა და ტექნიკური არსენალის 
საფუძველზე ჩვენმა სახელოვანმა ფალა-
ვნებმა თავისუფალ, კლასიკურ, სამბოსა 
და ძიუდოს ჭიდაობაში წარმატებებს მიაღ-
წიეს და დიდი წვლილი შეიტანეს საერთა-
შორისო ჭიდაობის განვითარების საქმეში.

ქართული ჭიდაობის ილეთები და 
ხერხები: კისრული, ცერული, შუასარმა, 
გარესარმა, მოგვერდი, შუაკაური, გა-
რეკაური, ღოჯური, ბრუნი, ნამგალა და 
სხვა – ცნობილი გახდა მთელ მსოფლი-
ოში ქართველი ფალავნების მეშვეობით 
და მტკიცედ დამკვიდრდა ჭიდაობის 
საერთაშორისო სახეობებში. ჭიდაობის 
ქართული სკოლა მსოფლიოში ერთ-ერთ 
საუკეთესოდ იქნა აღიარებული.

მკითხველი ალბათ დაგვეთანხმება, 
რომ ჭიდაობა ხელს უწყობს ახალგაზ-
რდობის არა მარტო ფიზიკურ განვითა-
რებას, იგი ასევე კეთილისმყოფელ გა-
ვლენას ახდენს მათ სულიერ ჩამოყალი-
ბებაზე, განუმტკიცებს პირდაპირობას, 
ვაჟკაცობას, თავმდაბლობას, თავაზია-
ნობის გრძნობას.

ღვთის წყალობით საქართველოში 
ჭიდაობა მარტო სპორტი არ არის, იგი 
ერთ-ერთი ნაწილია ერის სულიერი 
ყოფის ჩამოყალიბების საქმეში. ქა-
რთული ჭიდაობა ისეთივე ეროვნული 
საუნჯეა, როგორიც ქართული ენა, ქა-
რთული მწერლობა, ქართული ხალხური 
სიმღერა, ქართული ცეკვა, ქართული 
ხუროთმოძღვრება და ასე შემდეგ. ეს 
ყველაფერი ღმერთის მიერ ქართველე-
ბისათვის ბოძებული ნიჭია.

ძვირფასო მკითხველო, მგონი ღირს 
მასზე დაფიქრებაც, რომ გაფრთხილება 
და მოვლა უნდა ამ ნიჭს. დღევანდელმა 
თაობამ კი, ჩვენ, ვალი ღირსეულად 
რომ მოვიხადოთ სამშობლოსა და ერის 
წინაშე, მაქსიმალურად უნდა შევინა-
რჩუნოთ და სრულყოფილად გადავცეთ 
ქართველი ხალხის სპორტული ტრადი-
ციები მომავალ თაობებს.

ჩვენთან არს ღმერთი!

ოთარ დავითაშვლი
ფაზისის აკადემიის კახეთის მხარის

რეგიონული ცენტრის ხელმძღვანელი

თვალის ინფექციის ნიშნები:
	● ბუნდოვანი მხედველობა;
	●თვალებიდან გამონადენი;
	● სიწითლე;
	● გადაჭარბებული ცრემლდენა.

უნდა მოიხსნათ თუ არა კონტაქტური 
ლინზები ძილის წინ?

კონტაქტური ლინზებით ძილი შეიძლება სა-
ზიანო იყოს, რადგან ზრდის თვალის ინფექციის 
რისკს. ძილის დროს ლინზები ხელს უშლის თვალებს 
მიიღოს ჟანგბადი და დატენიანდეს, რომელიც მას 
სჭირდება ბაქტერიებისა და მიკრობების წინააღ-
მდეგ საბრძოლველად.

თუ დაიძინებთ და არ მოიხსნით კონტაქტურ 
ლინზებს, დაუყოვნებლივ ამოიღეთ ისინი გაღვიძე-
ბის შემდეგ და დღის განმავლობაში თვალები დაა-
სვენეთ. თუ შეამჩნევთ ინფექციის რაიმე ნიშანს, 
მიმართეთ ექიმს.

ლალი ჩხიკვაძე

ლურჯი ფერი, როგორც მისი მეორე სახელწოდება 
ცისფერი მოწმობს, სულიერების, სულიერი სამყაროს 
ფერია, რადგან ცა სულიერებას განასახიერებს.

ლურჯი ფერი ფიქრის, განჭვრეტის, ოცნების, 
ერთგულების სიმბოლოა. მაგალითისათვის შეგახ-
სენებთ ცისფერით გამოწვეულ ნიკოლოზ ბარათა-
შილის შთაგონებას ლექსში `ცის ფერს~.

`ცისა ფერს, ლურჯსა ფერს,
პირველად ქმნილსა ფერს,
და არ ამ ქვეყნიერს,
სიყრმიდგან ვეტრფოდი~.
მწვანე ფერი სიცოცხლის, იმედის, განახლების 

ფერია. დედამიწის მწვანე ფერი სიხარულს ანიჭებს 
ადამიანს, ამიტომაც მწვანე სიხარულის, ბუნების 
ზეიმის, გაზაფხულის სიმბოლოც არის. გავიხსენოთ 
დიდი შოთა რუსთაველის უკვდავი სტრიქონები:

`მოწურვილ იყო ზაფხული, ქვეყნით
	 ამოსვლა მწვანისა,
ვარდის ფურცლობის ნიშანი, დრო მათის
	 პაემანისა,
ეტლის ცვალება მზისაგან, შეჯდომა სარატანისა.
სულთქვნა, რა ნახა ყვავილმან, უნახავმან ხანისა~.
გაზაფხულის მწვანე ფერი ბიბლიაში აღდგო-

მისა და განახლების სიმბოლოა. მწვანე ფერი აღ-
დგომის ფერია – გაზაფხულზე ახლადამოსული ჯე-
ჯილი აღდგომის სახეს წარმოადგენს.

ჩვენთან არს ღმერთი!

ისტორიულ წყაროებზე დაყრდნობით მოამზადა
ოთარ დავითაშვილმა

ბარათებზე დაერიცხათ. ამავე დროს 
მიმდინარე წელს ყვარლის მუნიციპალი­
ტეტის ტერიტორიაზე განხორციელდა 
თხილის ბაღების კადასტრში დარეგისტ­
რირება.

მეთხილე ფერმერებთან მუდმივ 
კომუნიკაციას ახორციელებდა სამუშაო 
ჯგუფი, რომელსაც ხელმძღვანელობდა 
საქართველოს გარემოს დაცვისა და სო­
ფლის მეურნეობის სამინისტროს, ა (ა)იპ 
სოფლის განვითარების სააგენტოს ყვარ­
ლის საინფორმაციო-საკონსულტაციო 
სამსახური.

თუ რა შედეგი გამოიღო თხილის 
პირველადი წარმოების პროგრამამ და 
როგორი მაჩვენებლებით დაამთავრეს 
სამეურნეო წელი მეთხილე ფერმერებმა 
საქართველოს გარემოს დაცვისა და სო­
ფლის მეურნეობის სამინისტროს, ა (ა)
იპ სოფლის განვითარების სააგენტოს 
ყვარლის საინფორმაციო-საკონსულტა­
ციო სამსახურის ხელმძღვანელს თამაზ 
ხატიაშვილს ვთხოვეთ ინტერვიუს ჩაწე­
რისთვის გამოენახა დრო.

– ბატონო თამაზ, ყვარლის მუნიცი-
პალიტეტში სულ რამდენ ჰექტარზეა გა-
შენებული თხილის პლანტაციები?

– ყვარლის მუნიციპალიტეტის ეკო-
ნომიკურ განვითარებაში მნიშვნელოვან 
როლს ასრულებს თხილის წარმოება, 
რაც საექსპორტო პოტენციალის ზრდის 
შესაძლებლობას იძლევა. თხილს კაკლო-
ვან კულტურებს შორის წამყვანი ადგილი 
უკავია. მეთხილეობა საქართველოს სო-
ფლის მეურნეობის უძველესი ტრადიციე-
ბის მქონე სტრატეგიული მნიშვნელობის 
დარგია. ისტორიულ წყაროებზე დაყრ-
დნობით, თხილის კულტურის გავრცე-
ლება ჩვენს წელთაღრიცხვამდე, მეექვსე 
საუკუნეში დაიწყო. მუნიციპალიტეტის 
მოსახლეობისთვის თხილს განსაკურე-
ბული ეკონომიკური მნიშვნელობა ჰქო-
ნდა და დღესაც, შემოსავლის მნიშვნე-
ლოვანი წყაროა. 2013 წლიდან ქართულ 
თხილზე გაჩნდა მზარდი მოთხოვნა, 
რომლის შესაბამისად საქართველოში, 
ყვარელში დაიწყო თხილის ახალი ბაღე-
ბის გაშენება. 2010 წლამდე თხილის ფა-
რთობი მუნიციპალიტეტში შეადგენდა 
1200-მდე ჰექტარს და იწარმოებოდა 
მცირე ფერმერების მიერ ერთეული ნა-
რგაობის სახით.2013 წლიდან ქართულ 
თხილზე გაჩნდა მზარდი მოთხოვნა, რომ-
ლის შესაბამისად საქართველოში, ყვა-
რელში დაიწყო თხილის ახალი ბაღების 
გაშენება და ამ კულტურამ მნიშვნელო-
ვანი სამრეწველო ფუნქცია დაიბრუნა. 
თხილის პლანტაციების ფართობი ყვარ-
ლის მუნიციპალიტეტში დღეისათვის შე-
ადგენს 3400 ჰექტარს.

– რომელი ჯიშებია გაშენებული ფა-
რთობების მიხედვით?

– ყვარლის მუნიციპალიტეტში ფა-
რთოდ გავრცელებული ადგილობრივი 
ჯიშებია: `ათა-ბაბა~ (გავაზურა), რომე-
ლიც გაშენებულია დაახლხოებით 2040 
ჰექტარზე, `ანაკლიური~, რომელიც გა-
შენებულია 1020 ჰექტარზე და თხილის 
იტალიური ჯიში `ტონი დე ჯიფონი~, რო-
მელიც გაშენებულია დაახლოებით 340 
ჰექტარზე.

– თხილის ხელშეწყობის პროგრამით 
რამდენმა ფერმერმა ისაგებლა?

– თხილის წარმოების ხელშეწყობის 
პროგრამის ფარგლებში გასულ წელს 
ისარგებლა 2500-მა ფერმერმა.

– მიმდინარე წელს რამდენი ტონა 
თხილის მოსავალი იქნა მიღებული და სა-
ჰექტარო მოსავლიანობამ რა შეადგინა?

– თხილის წარმოების ხელშეწყობის 
პროგრამით მიღებული თხილის მოვ-
ლა-მოყვანისთვის საჭირო აგროქიმიკა-
ტების გამოყენებით მნიშველოვნად გაი-
ზარდა ყვარლის მუნიციპალიტეტში თხი-
ლის მოსავლიანობა, ასევე გაუმჯობესდა 
თხილის მოსავლის ხარისხი. 2023 წელს 
თხილის მოსავლიანობამ შეადგინა 6120 
ტონა. ერთ ჰექტარზე გადაანგარიშებით 
მიღებულია 1800 კილოგრამი თხილი, 

ხოლო წინა წელთან შედარებით 60 პრო-
ცენტით გაიზარდა მოსავლიანობა.

– თხილის სარეალიზაციო ფასით თუ 
არიან კმაყოფილი ფერმერები?

– თხილის ფასი რეგულირდება ხა-
რისხიდან გამომდინარე. 2023 წელს მნიშ-
ვნელოვნად გაიზარდა თხილის სარეალი-
ზაციო ფასი წინა წელთან შედარებით 
და 1 კილოგრამი თხილის გულის ფასი 
შეადგენს 15-17 ლარს (გასულ წელს შე-
ადგენდა 12-13 ლარს).

– რომელი ჯიშის თხილია უფრო პო-
პულარული და რის მიხედვით ანიჭებენ 
უპირატესობას?

– თხილის კულტურა თავისი ეკო-
ნომიკური მნიშვნელობით და საერთა-
შორისო ბაზარზე ყოველწლიურად მზა-
რდი მოხმარებიდან გამომდინარე დიდ 
ინტერესს იწვევს. ყვარლის მუნიციპალი-
ტეტში პოპულარული და ფართოდ გავ-
რცელებული ჯიშებია: `ათა-ბაბა~ (`გა-
ვაზურა~), რომელიც გამძლეა სოკოვანი 
და მავნებელი დაავადებების მიმართ, 
გულის გამოსავლიანობა შეადგენს 45-48 
პროცენტს, მოსავლიანობა ერთ ჰექტა-
რზე შეადგენს 3000-3500 კილოგრამს; 
`ანაკლიური~ – გულის გამოსავლიანობა 
48-52 პროცენტს შეადგენს, ხოლო მო-
სავლიანობა ერთ ჰექტარზე შეადგენს 
3500-4000 კილოგრამს. მოსავლის აღე-
ბის პერიოდია ივლისის ბოლოს და გრძე-
ლდება აგვისტოს პირველ ნახევრამდე. 
ასევე გავრცელებულია მცირე ფართო-
ბებზე სხვადასხვა ჯიშები.

– ვენახისა და თხილის შეფასებით, 
რომელი უფრო მომგებიანია და რის გათ-
ვალისწინებით?

– თხილის კულტურის გაშენება გა-
ცილებით ნაკლებ ხარჯიანია ვენახთან 
შედარებით, გარდა ამისა თხილის ბაღის 
გაშენება შესაძლებელია ფერდობებზე, 
ტექნიკისთვის მიუვალ ადგილებზე და 
საკარმიდამო ნაკვეთებში.

– მომავალ წელს თხილის ხელშეწყო-
ბის პროგრამა თუ გაგრძელდება?

– გარემოს დაცვისა და სოფლის მე-
ურნეობის სამინისტროს ინიციატივით, 
თხილის წარმოების ხელშემწყობი სახე-
ლმწიფო პროგრამა მომავალ წელსაც 
გაგრძელდება. მეთხილე ფერმერებმა, 
ფინანსური დახმარების მისაღებად 
2023 წლის 4 დეკემბრიდან 2024 წლის 
29 მარტამდე უნდა მოახხდინონ თხილის 
ბაღების რეგისტრაცია თხილის კადას-
ტრში.

თხილის კადასტრის სამუშაო ჯგუ-
ფის წარმომადგენელთა ვიზიტი სო-
ფლებში დაგეგმილია შესაბამისი გრაფი-
კით. უახლოესი ერთი კვირის გრაფიკის 
შესახებ ინფორმაცია, კონკრეტული 
რეგიონის, სოფლისა და ვიზიტის თარი-
ღის მითითებით, ხელმისაწვდომია სო-
ფლის განვითარების სააგენტოს ვებგვე-
რდებზე. აღნიშნული ინფორმაცია განა-
ხლებადია ყოველ პარასკევს. სუბსიდიის 
მისაღებად, საქართველოს მოქალაქე 
ფიზიკურ პირს საკუთრებაში ან ფაქტო-
ბრივ მფლობელობაში უნდა გააჩნდეს 
თხილის ბაღი ჯამურად არანაკლებ 0,2 
ჰექტარისა და არაუმეტეს 3 ჰექტარზე. 
სუბსიდიის მოცულობა განისაზღვრება 
500 ლარით 1 ჰექტარ თხილის ბაღზე გა-
დაანგარიშებით. პროგრამაში ჩართულ 
ბენეფიციარებზე სუბსიდიის გაცემა მოხ-
დება ლიბერთი ბანკის აგრობარათზე, 
შესაბამისი ქულების დარიცხვით. ქულე-
ბის დარიცხვა დაიწყება 2024 წლის გაზა-
ფხულზე. სპეციალიზებულ აგრომაღაზი-
ებში დარიცხული ქულების გამოყენების 
ბოლო ვადაა 2024 წლის 31 აგვისტო.

პროგრამა ხორციელდება საქართვე-
ლოს ყველა მუნიციპალიტეტში, გარდა 
თვითმმართველი ქალაქებისა.

– ყურძნის სარეალიზაციო ფასით 
უკმაყოფილო ფერმერების გარკვეული 
ნაწილი თხილის პლანტაციის გაშენებაზე 
ფიქრობს და საჭირო იქნება შევახსენოთ 
რა სახის სამუშაოები უნდა ჩაატარონ მი-
მდინარე ეტაპზე?

– ადამიანი თხილის ნაყოფს უხ-
სოვარი დროიდან მოიხმარს, როგორც 
ძვირფას კვებით და სამკურნალო პრო-
დუქტს, ამიტომ აქტიურად მიმდინა-
რეობდა და ამჟამადაც მიმდინარეობს 
მისი სელექცია, ახალი ყინვაგამძლე 
ფორმების მისაღებად და მათი არეალის 
გაფართოების მიზნით. ამის გამო დიდია 
მათზე მოთხოვნილება, რომელიც ყოვე-
ლწლიურად იზრდება, არა მარტო საქა-
რთველოში, არამედ მთელ მსოფლიოში.

ჩვეულებრივი თხილი გავრცელებუ-
ლია თითქმის მთელ ევროპაში: სკანდი-
ნავიის ნახევარკუნძულზე, გვხვდება და-

ნიაში, დიდ ბრიტანეთში, პირინეის ნახე-
ვარკუნძულზე, მცირე აზიაში, კავკასიაში 
და ყოფილი საბჭოთა კავშირის ევროპულ 
ნაწილში.

საქართველოში ბუნებრივად თხი-
ლის ექვსი სახეობაა გავრცელებული, 
რომელთაგან ორი იმერეთის და კოლხე-
თის – საქართველოს ენდემებს წარმოა-
დგენს.

ქართული თხილი გავრცელებულია 
მთის ქვედა და შუა სარტყლის ტყეებში. 
როგორც ამიერ, ისე იმიერ კავკასიაში. 
ჩვენში იგი გვხვდება აფხაზეთის, რა-
ჭა-ლეჩხუმში, ქართლში.

თხილის საბაღე ფორმების გავრცე-
ლების ოპტიმალური პირობებია ზღვის 
დონიდან 600 მეტრ სიმაღლეზე და ყვა-
ვილობა-დამტვერვა იწყება ბუჩქების 
შეფოთვლამდე, როცა ჰაერის ტემპერა-
ტურა დღისით 12 გრადუსს მიაღწევს 
ცელსიუსით.

იგი შეიძლება გაშენდეს როგორც 
სახნავ, ისე სოფლის მეურნეობისათ-
ვის ნაკლებად ვარგის ფართობებზე. ამ 
დანიშნულებით ვარგისია: ხევები (არა 
ქვიშიანი), მდინარის ნაპირები, სარ-
წყავი არხების განმხოლოების ზოლები, 
აგრეთვე დაბალი ღირსების ტყებუჩქნა-
რებით დაკავებული ფართობები.

ჩვენთან ასეთი ფართობები უამრა-
ვია, რომელთა ამოძირკვა-გაწმენდისა და 
ნიადაგის მომზადების სრული ციკლის 
ჩატარების შემდეგ, ასობით ჰექტარზე 
შეიძლება თხილის პლანტაციის გაშე-
ნება, რაც დიდად შეუწყობს ხელს ქვეყ-
ნის ეკონომიკის განმტკიცებას.

აღმოსავლეთ საქართველოში თხი-
ლის სანაყოფე პლანტაციების გასაშე-
ნებლად ოპტიმალურ პირობებად უნდა 
ჩაითვალოს მდინარე ალაზნის მარცხენა 
სანაპირო, ყვარლისა და ლაგოდეხის 
ნახევრად სუბტროპიკული რაიონები 
და სხვა რაიონების ტენიანი და თბილი 
მიკრო ფართობები.

თხილის როგორც გარეული, ისე 
საბაღო ფორმები მრავლდება: თესლით 
და ვეგეტატურად, მაგრამ თესლით გა-
მრავლების შემთხვევაში ადგილი აქვს 
შთამომავლობით ნიშანთვისებების ე.წ. 
`გათიშვას~.

ის ადვილად კარგავს დედის თვისე-
ბებს, ამიტომ, საბაღე ფორმებით პლა-
ნტაციის გაშენება უკეთესია ვეგეტატი-
ურად გამოყვანილი სარგავი მასალით. 
საამისოდ იყენებენ ნამყენ, გადაწვენით 
დაფესვიანებულ ნაბარტყს, დაკალმებისა 
და ბუჩქის დაყოფით მიღებულ ნერგებს.

– როგორ ხდება თხილის ნერგების 
წარმოება?

– თხილის ვეგეტატიური გამრა-
ვლება ხდება სხვადასხვა მეთოდით, რო-
მელთაგან ყველაზე მისაღებია:

გადაწვენით გამრავლება, ფესუ-
რებით გამრავლება, ბუჩქის დაყოფით 
გამრავლება, დაკალმებით გამრავლება, 
მყნობით გამრავლება.

გადაწვენით გამრავლება
ბუჩქის ძირის ამონაყარს ან ტოტებს, 

მათი დაფესვიანების მიზნით ბუჩქიდან 
აუჭრელად აფესვიანებენ თხრილებში. 
დასაფესვიანებლად გადაწვენა შეიძლება 
მთელი ვეგეტაციის განმავლობაში. 
ყველაზე უკეთეს შედეგს იძლევა ვეგე-
ტაციის დაწყების ან სრული შეფოთ-
ვლისთანავე გადაწვენა.

ბუჩქთან ახლოს თხრიან 10-15 სმ სი-
გრძისა და 40-50 სმ სიგანის თხრილებს. 
ამონაყრებს ან ტოტებს ხრიან თხილის 
ფსკერამდე და ამაგრებენ ხის კაუჭით. 
ამონაყრის (ტოტის) წვერს ამაგრებენ 
ამოსწევენ თხრილის მაღლა, არანაკლებ 
10 სმ სიმაღლეზე, ამაგრებენ ვერტიკა-
ლურ ჩხირზე, თხრილს ავსებენ მიწით 
და რწყავენ. ჰორიზონტალური გრძელი 
ამონაყრიდან შეიძლება აღვზარდოთ 3-5 
ნერგი.

ამისათვის შემოდგომაზე ან ადრე 
გაზაფხულზე, ჰორიზონტალური ამო-
ნაყარი უნდა მივამაგროთ უმნიშვნელო 
(3-5 სმ) სიღრმის თხრილის ფსკერზე. მა-
გრამ, მიწით არ ფარავენ მას. ამონაყარი 
მიმგრდება ფრთხილად, რომ კვირტები 
არ დაზიანდეს. ჰორიზონტალურად და-
მაგრებული ამონაყარის თითქმის ყველა 
კვირტიდან წამოიზრდება ვერტიკალური 
ყლორტი. როცა ის სიმაღლეში 10-16 სმ-ს 
მიაღწევს, ძირზე რბილ მავთულს უჭერენ 
(2-3 გადაგრეხვით). თითოეულ ყლორტს 
სიმაღლის 2/3-ზე შემოეყრება მიწა.

ყლორტის ზრდის პარალელურად, 
ზაფხულის განმავლობაში 2-3-ჯერ ემა-
ტება მიწა. ყლორტების იმ ნაწილზე, რო-

მელიც მიწაში უნდა მოექცეს აწყვეტენ 
ფოთლებს. დაფესვიანება ხდება და მთა-
ვრდება 1-2 წელიწადში.

დაფესვიანებულ ჰორიზონტალურ 
ღეროს მთლიანად იღებენ და ჭრიან და-
ფესვიანებული კვირტების მიხედვით, 
ამასთან, ყლორტებს მოეხსენება დაფე-
სვიანების ადგილზე შემოჭერილი მა-
ვთული.

ფესურებით გამრავლება
როგორც, ტყის ისე საბაღე ფორმე-

ბის თხილის ბუჩქი დიამეტრში მატუ-
ლობს, მიწის ქვეშ მოქცეული ძირითადი 
ღეროების მძინარე კვირტების ხარჯზე.

საბაღე ფორმებს, როგორც წესი, ნა-
ბარტყის მძინარე კვირტებიდან დაფესვი-
ანება ეწყება მეორე–მესამე წელს, რომე-
ლიც გადასარგავად ვარგისია, როგორც 
მუდმივ ფართობებზე, ისე სკოლაში სტა-
ნდარტულ ზომებამდე. აღსაზრდელად 
იშვიათად ერთწლიანი ნაბარტყიც ფესვი-
ანდება, მაგრამ სუსტი და გადასარგავად 
უვარგისია.

არის შემთხვევები, როცა თხილის 
ხნიერ ბუჩქს აქვს 100-150 ნაბარტყი. რო-
გორც ზევითაც იყო აღნიშნული, ეს არის 
ფესვის ყელთან არსებული კვირტებიდან 
მოცემული ფესურები.

ბუჩქის დაყოფით გამრავლება
ხშირად თხილის საბაღე პლანტაცი-

აში, ბუჩქების პირველადი განლაგება 
ხშირია, რის გამოც იწყება ბუჩქების 
კალთის სწრაფი შეკვრა. აღნიშნული კი 
ამცირებს მოსავლიანობას. ამ შემთხვე-
ვაში, პლანტაციაში ბუჩქების ოპტიმა-
ლური რაოდენობის შენარჩუნების მიზ-
ნით ახდენენ ნარგაობათა გამოხშირვას.

მოთხრილი ან ამოძირკული ბუჩქი 
შეიძლება გამოყენებულ იქნას სარგავ 
მასალად. ამისათვის ბუჩქი იყოფა იმდენ 
ნაწილად, რომ თითოეულ ჩამონაცალს 
მოჰყვეს საკუთარი ფესვთა სისტემა, შე-
მწოვი ფესურებით.

ღერო უნდა გაისხლას მჭრელი ია-
რაღით, უკეთესია ვენახის მაკრატლით. 
ბუჩქის დაყოფით მიღებული სარგავი 
მასალა ჯობია დაირგას ამოღებისთანავე 
ან შეიკრას პატარ-პატარა კონებად და 
შეიხვიოს სველ ნაჭერში, ხავსში ან თი-
ვაში, რომ არ მოხდეს ფესვების გამოშ-
რობა.

დაკალმებით გამრავლება
გამერქნებული კალმების დაფესვია-

ნება ხდება თხილის ყვავილობის დროს, 
ანუ ადრე გაზაფხულზე. ახალგაზრდა 
ერთწლიანი ტოტებიდან იჭრება 20-25 
სმ სიგრძის კალმები. მათი დარგვა-დაკა-
ლმება უკეთესია სადედე პლანტაციაში 
ბუჩქის საბურველქვეშ, მაღალიტენია-
ნობის პირობებში. კალამი ნიადაგში ჩა-
ისმება დახრილად.

მომდევნო წელს დაფესვიანებული 
კალმები აღსაზრდელად გადააქვთ სა-
სკოლე განყოფილებაში. სკოლაში ნე-
რგები ირგვება 30-60 სმ განლაგებით და 
რეგულარულად ირწყვება.

მყნობით გამრავლება
მყნობა შეიძლება, როგორც გაზა-

ფხულზე, ისე ზაფხულში. გაზაფხულზე 
მყობა წარმოებს კალმებით: საძირის 
გაპობილში ქერქთან ჩასმით ან საძირის 
გაუპობლად ქერქთან ჩასმით, აგრეთვე 
კვირტით, რომელსაც მოჰყვება ქერქის 
ნაწილი.

საგაზაფხულო მყნობისათვის საკა-
ლმე მასალას ამზადებენ ზამთარში და 
ინახავენ თოვლში ან მაცივარში, ხოლო 
ზაფხულის მყნობისათვის კალმები მზად-
დება და მყნობა მიმდინარეობს ერთდ-
როულად ან, უკიდურეს შემთხვევაში, 
მეორე დღეს მეორე დღისათვის კალამი 
ინახება საყინულეში, წყლის ჭურჭელში, 
დასველებული ტილოში ან სველ ხავსში 
გახვეული.

თხილის მყნობა უკეთეს შედეგს 
იძლევა გაზაფხულის წვენთმოძრაობის 
დროს, ძირითადად ივლისში. სჯობს სანა-
მყენე კვირტები ავიღოთ ერთწლიანი, გა-
მერქნებული ყლორტებისაგან. მყნობის 
წარმატებით ჩატარებისათვის მთავარია, 
საძირე აქტიური ზრდის პერიოდში იყოს 
და მას კანი ადვილად სცილდებოდეს.

ძლიერ ცხელ ამინდში მყნობა დი-
ლასა და საღამოს სჯობს. ღრუბლიან, 
გრილ ამინდში მყნობა შეიძლება მთელი 
დღის განმავლობაში. წვიმიან ან ქარიან 
ამინდში კი მყნობა დაუშვებელია, რადგან 
ჭრილში მოხვედრილი წვიმის წვეთი ხელს 
უშლის შეხორცებას. ხოლო ძლიერი ქარი 

ჭრილობას მალე აშრობს. მყნობის წინ 
უნდა შემოწმდეს საძირე: თუ კანი ცუდად 
ეცლება, სანერგე უნდა მოირწყას.

ნამყენს აუცილებლად ესმება ბაღის 
მალამო. შესახვევ მასალად გამოიყენება 
პოლიეთილენის აფსკი და ამ აფსკითვე 
კალამს უკეთდება ხუფი (ჩაჩი). ახალი 
ამონაყრის გარემოსთან შეგუების მიზ-
ნით: ამონაყრის ზრდის მე-7-8 დღეს 
იხსნება ჩაჩის თავი, ხოლო 10-15 დღის 
შემდეგ მთლიანად მოეხდება.

როგორც ზევით იყო აღნიშნული, 
სუსტი და არა სტანდარტული სარგავი 
მასალა აღსაზრდელად გადააქვთ `სა-
სკოლე~ განყოფილებაში. განლაგებით 
30-60 სმ-ზე. მექანიზირებული მოვლის 
შემთხვევაში რიგში 30 სმ, ხოლო რიგ-
თაშორისების სიგანე დამოკიდებულია 
გამოყენებულ მექანიზმებზე.

– რა უნდა გავითვალისწინოთ თხი-
ლის სამრეწველო პლანტაციის გაშენე-
ბის დროს?

– როგორც ზევით იყო აღნიშნული 
თხილი განსაკუთრებულ მოთხოვნებს 
უყენებს ნიადაგსა და ტენს, ამიტომ მისი 
სამრეწველო (სანაყოფე) პლანტაციები 
უნდა გაშენდეს, სპეციალურად შერჩეულ 
ნაყოფიერ ნიადაგებზე, სასურველია 
სარწყავში. ამასთან უნდა გავითვალისწი-
ნოთ გრუნტის წყლის დონე, რომელიც 
მიწის ზედაპირიდან ერთ მეტრზე ახლოს 
არ უნდა იყოს.

თხილის პლანტაციების გაშენება 
შეიძლება, როგორც გაზაფხულზე ისე 
შემოდგომაზე.

პლანტაციების გასაშენებლად შე-
რჩეული ფართობები დაცული უნდა იყოს 
ქარებისაგან, რადგან დამტვერიანების 
დროს ქარს მტვრიანები გააქვს ფართო-
ბიდან და საგრძნობლად მცირდება ნა-
ყოფმსხმოიარობა.

თხილის პლანტაციებისათვის ნია-
დაგი 50-60 სმ სიღრმეზე მუშავდება. 
გაშენებამდე 1-2 წლის განმავლობაში 
უმჯბესია ფართობი გამოვიყენოთ სა-
სოფლო-სამეურნეო კულტურების სათე-
სად.

თხილის საგაზაფხულო დარგვა 
უნდა ჩატარდეს ადრე გაზაფხულზე, 
სასოფლო სამეურნეო სამუშაოების და-
წყებამდე 3-5 დღით ადრე, ხოლო საშე-
მოდგომო დაახლოებით 20 დღით ადრე 
უნდა უსწრებდეს ყინვების დაწყებას. პე-
რიოდულობა ადგილობრივ მცხოვრებთა 
ან მეტეო სადგურების მრავალწლიანი 
დაკვირვებით დგინდება. მართალია იგი 
ყოველთვის ზუსტი არ იქნება, მაგრამ 
ხშირად გაამართლებს.

თხილის ნერგებს რგავენ 70X70X50 
სმ ზომის ბაქნებსა და ორმოებში 2-4 ძი-
რის ოდენობით. სამთო მეტყევეობის ინ-
სტიტუტმა (ჯუმბერ ლომიძე) მიაკვლია, 
რომ ჩვენი წინაპრები, თხილის ბუჩქის 
დროულად ჩამოყალიბების მიზნით ბა-
ქანზე რგავდნენ ორ ძირს, რომელთაც 
აწვენდნენ ერთმანეთის საწინააღმდეგო 
მიმართულებით მორკალვით.

ნიადაგზე დაწვენილ-დამაგრებული 
ნერგი კვირტებიდან იწყებდა დაფესვია-
ნებას და ამონაყრის მოცემას. დაახლო-
ებით ისე, როგორც ეს აღნიშნული იყო 
გადაწვენით გამრავლების დროს. ამ 
შემთხვევაში ბუჩქის ჩამოყალიბებასთან 
ერთად, შეიძლება აღზრდილი იქნას სა-
რგავი მასალაც.

საგაზაფხულო დარგვისათვის ნია-
დაგს ამზადებენ შემოდგომით, ხოლო 
დარგვისათვის დარგვამდე 1.5 – 2 თვით 
ადრე. გაზაფხულზე დარგული ნერგების 
გახარება, შემოდგომაზე მომზადებულ 
ორმოებში 5-6 პროცენტით მაღალია, 
დარგვის პარალელურად მომზადებულ 
ორმოებთან შედარებით.

საერთოდ უკეთესია თხილის შემო-
დგომაზე გაშენება, რადგან მისი ვეგეტა-
ცია გაზაფხულზე ძლიერ ადრე იწყება და 
ნერგის ამოღების ტრანსპორტირებისა 
და დარგვის დროს ადვილად ზიანდება 
და მცირდება გახარების უნარი.

ნერგები ირგვება იმდაგვარად, რომ 
ფესვის ყელი ნიადაგში 5-6 სმ-ზე დაბლა 
არ მოექცეს. აუცილებლად უნდა მოირ-
წყოს 2-3 სათლი (ვედრო) წყლის ანგა-
რიშით, რომ ფესვებზე ნიადაგი კარგად 
მიიტკეპნოს და დიდი იყოს კონტაქტი 
ფესვებსა და ნიადაგს შორის.

პლანტაციებში თხილის ნერგთა 
(ბუჩქების) განლაგება სხვა და სხვაა. 
მუდმივი რწყვის პირობებში 8X8 მეტრზე, 
ხოლო ურწყავში 6X6 მეტრი. რგავენ 
უფრო ახლოსაც 5X5 ან 4X4 მეტრზე, იმ 

თხილი პოპულარული კულტურა გახდა ფერმერებისთვის
თხილის წარმოების ხელშემწყობი პროგრამა მომავალ წელსაც გაგრძელდება

ანგარიშით, რომ ვარჯის შეკვრის შემდეგ 
მოხდეს რიგთაშორისების გამოღება და 
საბოლოოდ, მსხმოიარე პლანტაციაში 
დარჩეს ნარგაობა 10X10 ან 8X8 მეტრი 
განლაგებით.

პლანტაცია შენდება აგრეთვე ე.წ. 
`შპალერის~ მეთოდით, ერთეული ძირე-
ბად 5X2 მ-ზე განლაგებით ანუ 1000 ძირი 
ჰექტარზე. ამ დროს ძირთა რაოდენობა-
სთან შედარებით, საჰექტრო მოსავლი-
ანობა მცირე არ არის. ამასთან უფრო 
ადვილია ასეთი პლანტაციების მოვლა 
და მოსავალიც თითქმის მთლიანად შეი-
ძლება მოიკრიფოს ხელით.

თხილი ჯვარედინი დამტვრიანებითი 
მცენარეა ამიტომ უკეთესი იქნება თუ 
პლანტაციაში 3-4 სახეობის ან ფორმის 
ნერგებს დავრგავთ, 3-4 რიგის მორიგე-
ობით ეს ხელს შეუწყობს გაუმჯობესე-
ბული ნიშან-თვისებების მოსავლის მი-
ღებას.

თხილის პლანტაციები ნიადაგი-
დან დიდი რაოდენობით იწოვენ კვებით 
ნივთიერებებს, ამიტომ საჭიროა მათი 
სისტემური განაყოფიერება ორგანული 
სასუქებით ან კომპოსტით, ჰექტარზე 
30-40 ტონა ღრმა ჩაბარვით, ხოლო მი-
ნერალური სასუქები: აზოტოვანის – 120 
კგ-მდე, ფოსფოვანის – 180 კალიუმიანის 
60 კგ-მდე შეტანით.

თხილის მაღალი მოსავლის მისაღე-
ბად დიდი მნიშვნელობა ენიჭება პლანტა-
ციების მოვლისა და თხილის ბუჩქების 
ფორმირების ღონისძიებებს. ფორმირე-
ბის დროს ბუჩქში 8-12 ძირითად ღეროს 
ტოვებენ და სისტემური რწყვისა და 
მოვლის (სარეველებისგან გაწმენდა, გა-
მოთოხნა, ჩაბარვა და სხვა) პირობებში, 
პლანტაციების მაღალი მოსავლიანობა 
12 დან 35 წლამდე გრძელდება. ხოლო 
არადამაკმაყოფილებელ პირობებში უკვე 
20-25 წლის ასაკში იწყებენ ხმობას.

კარგი მოვლის პირობებში ბუჩ-
ქის ზოგიერთი ღერო ცოცხლობს 50 
წლამდე, მაგრამ გადაბერების პარალე-
ლურად საჭიროა ბუჩქების გაახალგაზ-
რდავება, ბუჩქებში ძირითადი ღეროების 
თანდათანობით გამოჭრით 4-6 წლის გა-
ნმავლობაში, ან პლანტაციას ჰყოფენ 4 
ნაწილად და ყოველწლიურად ატარებენ 
ბუჩქნარების ერთად გამოჭრას ყოველ 
ნაწილზე ისე, რომ 4 წელიწადში პლანტა-
ცია სრულად განახლდეს.

მიუხედავად იმისა, რომ საქართვე-
ლოში თხილის მოშენებას უხსოვარი 
დროიდან აწარმოებენ ჯერ კიდე შორსაა 
მათგან მაქსიმალური მოსავლიანობის 
მიღება. ჩვენთან იგი ჰექტარზე 1.5 2.0 
ტონაზე მეტს არ შეადგენს. დაბალი მო-
სავლიანობის ძირითად მიზეზებად უნდა 
ჩაითვალოს: ან აგროწესების არასწორი 
ჩატარება, მავნებელ-დაავადებათა წინა-
აღმდეგ სრულყოფილი ღონისძიებების 
გაუტარებლობა, მოსავლის დატაცების-
გან დაუცველობა და სხვა.

მიუხედავად აღნიშნულისა, თხილის 
პლანტაციური მეურნეობის წარმოება 
რენტაბელურად უნდა ჩაითვალოს. 
თხილი ნაყოფმსხმოიარობას 5-6 წლის 
ასაკში იწყებს და 10 წლისათვის (სრუ-
ლმოსავლიანობის დაწყების) შემოსა-
ვალი უკვე თითქმის 2.5-ჯერ აჭარბებს 
დანახარჯებს. აღნიშნულს უნდა დაემა-
ტოს აგრეთვე 5-6 წლის განმავლობაში, 
რიგთაშორისი ნათესი სასოფლო-სამე-
ურნეო კულტურების მოსავალი.

– საქართველოში გავრცელებული 
ჯიშები რომლებია?

– საქართველოში გავრცელებუ-
ლია თხილის უამრავი სახეობა, მათ 
შორის: ჯიშის სახელწოდება:Corylus 
avellana‘Ata-Baba’ (Corylus avellana ‘Nij-
Phunduk’) – ათა-ბაბა (გავაზურა) და ნი-

ჯ-ფუნდუკი, წარმოშობით ადგილობრივი 
ჯიშია, აღმოსავლეთ საქართველო კახე-
თის რეგიონი.

ჯიშის სახელწოდება: Corylus avella-
na ‘Anakliuri’ – ანაკლიური

წარმოშობა: ადგილობრივი ჯიშია, 
დასავლეთი საქართველო, სამეგრელოს 
რაიონი.

ჯიშის სახელწოდება: Corylus avella-
na ‘Gulshishvela’ – გულშიშველა

წარმოშობა: ადგილობრივი ჯიშია, 
დასავლეთ საქართველოდან, გურიის 
რეგიონი.

ჯიშის სახელწოდება: Corylus avella-
na ‘Dedophlis Titi’ – დედოფლის თითი (სი-
ნონიმი: აკაკი წერეთლის თხილი, დამსკი 
პალჩიკი, ბადემი)

წარმოშობა: ადგილობრივი ჯიშია, 
დასავლეთ საქართველო იმერეთის რე-
გიონი.

ჯიშის სახელწოდება: Corylus avella-
na ‘Vanis Tetri’ – ვანის თეთრი

წარმოშობა: ადგილობრივი ჯიშია, 
დასავლეთი საქართველო, იმერეთის რე-
გიონი. (გამოვლენილია ვანის რაიონში).

ჯიშის სახელწოდება: Corylus avella-
na ‘Vanis Tsiteli’ – ვანის წითელი წარმო-
შობა:ადგილობრივი ჯიშია, დასავლეთი 
საქართველო, იმერეთისრეგიონი. (გამო-
ვლენილია ვანის მუნიციპალიტეტში).

ჯიშის სახელწოდება: Corylus avella-
na ‘Imeruli’ (=Corylus avellana ‘Imereti 11′) 
– იმერული; იმერეთი 11

წარმოშობა: ადგილობრივი ჯიშია, 
დასავლეთ საქართველო,იმერეთის რე-
გიონი.

ჯიშის სახელწოდება: Corylusavel-
lana ‘Legi’ (=Corylusavellana ‘Imereti 27′) 
– ლეგი

წარმოშობა: ადგილობრივი ჯიშია, 
დასავლეთ საქართველო,იმერეთის რე-
გიონი.

ჯიშის სახელწოდება: Corylus avella-
na ‘Nemsa’ – ნემსა

წარმოშობა: ადგილობრივი ჯიშია, 
დასავლეთ საქართველო, სამეგრელოს 
რეგიონი.

ჯიშის სახელწოდება: Corylusavellana 
‘Shveliskura’ – შველისყურა

წარმოშობა: ადგილობრივი ჯიშია, 
დასავლეთი საქართველო, გურიის რე-
გიონი.

ჯიშის სახელწოდება: Corylusavellana 
‘Chkhikvistava’ – ჩხიკვისთავა

წარმოშობა: ადგილობრივი ჯიშია, 
დასავლეთი საქართველო, გურიის რე-
გიონი.

ჯიშის სახელწოდება: Corylus avella-
na ‘Tskhenis Dzudzu’ – ცხენის ძუძუ (სი-
ნონიმი – ცხენისკბილა).

წარმოშობა: ადგილობრივი ჯიშია, 
დასავლეთი საქართველო,იმერეთის რე-
გიონი

ჯიშის სახელწოდება: Corylusavellana 
‘Kharistvala’ – ხარისთვალა, სინონიმები: 
ხოჯის თხილი, ხოჯიშ თოლი.

წარმოშობა: ადგილობრივი ჯიშია, 
დასავლეთი საქართველო, სამეგრელოს 
რეგიონი.

ჯიშის სახელწოდება: Corylusavellana 
’Khatshapura’ – ხაჭაპურა

წარმოშობა: ადგილობრივი ჯიშია, 
დასავლეთი საქართველო, იმერეთის რე-
გიონი.

ჯიშის სახელწოდება: Corylusavella-
na ‘Ucha Tkhili’ – უჩა თხილი (სინონიმი: 
კერასუნდის წვრილი).

წარმოშობა: ადგილობრივი ჯიშია, 
დასავლეთ საქართველო, სამეგრელოს 
რეგიონი.

– უღრმესი მადლობა ბატონო თამაზ, 
საინტერესო და ამომწურავი ინტერვიუს-
თვის.

ესაუბრა
ალექსანდრე გიგილოშვილი

dasawyisi me-8 gv.-ze ზოგჯერ ადამიანებს კონკრეტული 
რამის გახსენება გვიჭირს, მაგალითად, 
სად დავდეთ გასაღები, დავკეტეთ თუ არა 
კარი, გვავიწყდება, რომ შეხვედრა გვქო-
ნდა ჩანიშნული და სხვა. ამ დროს, უმე-
ტესობას ისეთ დაავადებაზე ეფიქრება, 
როგორიც ალცჰაიმერია, მაგრამ სინამ-
დვილეში მეხსიერების პრობლემებს სხვა 
მიზეზებიც ედება საფუძვლად.

ამგვარი გულმავიწყობა ნებისმიერ 
ასაკში შეიძლება გამოვლინდეს და სხვა-
დასხვა ფაქტორით იყოს განპირობე-
ბული, რომლებზეც წინამდებარე სტატი-
აში გესაუბრებით.

1. სტრესი, დეპრესია, შფოთვა
ძლიერი სტრესი და შფოთვა ფიზი-

კურ და მენტალურ ჯანმრთელობაზე 
ძალიან ცუდ გავლენას ახდენს და არაა 
გამორიცხული, რომ ყურადღების მოკ-

5 რამ, რაც მეხსიერების პრობლემებს იწვევს

მიოკარდიუმის ინფარქტის მიზეზები
და რისკ-ფაქტორები

3. მედიკამენტები
ზოგჯერ ამ ყველაფრის უკან არც 

მეტი, არც ნაკლები, მედიკამენტები დგას. 
მათ შორისაა შფოთვის საწინააღმდეგო 
პრეპარატები, ანტიდეპრესანტები, ანტი-
ჰისტამინები. ასევე, ეპილეფსიის, წნევის, 
დიაბეტის, პარკინსონის, ქოლესტერინის 
მაღალი დონის სამკურნალო წამლები, 
ტკივილგამაყუჩებლები და საძილე საშუ-
ალებები.

უნდა ითქვას, რომ ქოლესტერინის 
დონის დამწევი პრეპარატები, რომლე-
ბიც სტატინების სახლითაა ცნობილი, 
კოგნიტიურ პროცესებთან დაკავშირე-
ბული უკუჩვენებების რიკსაც შეიცავს, 
მაგრამ საბედნიეროდ, ამას შეუქცევადი 
სახე არ აქვს.

4. საკვები ნივთიერებების 
ნაკლებობა

სპეციალისტები ამბობენ, რომ ორ-
განიზმში ერთ-ერთი B ვიტამინის, B12-ის 
ნაკლებობა ნერვების გამართულ ფუნ-
ქციონირებას უშლის ხელს და შესაძლოა, 
დემენციას დაედოს საფუძვლად. ზრდა-
სრულმა ადამიანებმა ყოველდღიურად 
2.4 მიკროგრამი B12 უნდა მიიღონ ისეთი 
პროდუქტებიდან, როგორიც ხორცი, 
თევზი, რძის ნაწარმი და ვიტამინებით 
მდიდარი მარცვლეულია.

რისკ-ფაქტორებს შორისაა 75 წელს 
ზემოთ ასაკი, საჭმლის მომნელებელი 
სისტემის პრობლემები, მკაცრი ვეგა-
ნური ან ვეგეტარიანული კვების რაცი-
ონი, დიდი რაოდენობით ალკოჰოლის 
მიღება, ზოგიერთი მედიკამენტი და შე-
გრენის სინდრომი (ავტოიმუნური დაავა-
დება, ქრონიკული პათოლოგია, რომლის 
დროსაც, პირველ რიგში, ლორწოვანი 
გარსი და ჯირკვლები ზიანდება).

5. ჩუმი ინფარქტი
აზროვნების შეზღუდვისა და გულ-

მავიწყობის კიდევ ერთი პოტენციური 
მიზეზი ე.წ. ჩუმი ინფარქტია, რომელიც 
თვალშისაცემი სიმპტომების გარეშე ვი-
თარდება. ამ დროს მსგავსი ცვლილებები 
ეტაპობრივად იჩენს თავს და ვლინდება 
როგორც მსუბუქი, ასევე მძიმე ფორმით. 
საქმე იმაშია, რომ ინფარქტის დროს 
სხეულში სისხლი თავისუფლად ვეღარ 
მოძრაობს და ტვინს ჟანგბადი თუ სხვა 
საჭირო ნივთიერებები საკმარისი რაო-
დენობით აღარ მიეწოდება.

მეხსიერების დაქვეითების სხვა, 
ნაკლებად გავრცელებულ მიზეზებს შო-
რისაა ინფექციები, თავის დაზიანება, სი-
მსივნე, ალკოჰოლიზმი და ნარკოდამოკი-
დებულება. შეგახსენებთ, რომ დროული 
მკურნალობა ძალიან მნიშვნელოვანია. 

რებისა და მეხსიერების პრობლემებიც 
გამოიწვიოს. ეს ხშირია ისეთ ადამია-
ნებში, რომლებიც სახლისა და სამსა-
ხურის საქმეებში არიან ჩაფლულნი და 
სრულყოფილად გამოძინებას ვერ ახე-
რხებენ.

არსებობს საშიშროება, რომ ქრო-
ნიკული სტრესი დეპრესიაში გადაიზა-
რდოს, რომელიც ტვინის ფუნქციონირე-
ბაზე უარყოფითად მოქმედებს და ასევე 
მეხსიერებას უტევს. კარგი ისაა, რომ 
სამივე მათგანი განკურნებადია.

2. ძილის დარღვევა
თითოეული ჩვენგანის ორგანიზ-

მის ნორმალური ფუნქციონირებისთვის 
ძილი უმნიშვნელოვანესია. შესაბამისად, 
ნებისმიერი დარღვევა, იქნება ეს ინსომ-
ნია, ზედმეტი ძილიანობა თუ აპნოე, ანუ 
ღამით სუნთქვის ხშირი შეჩერება, შეი-
ძლება გულმავიწყობითა და დემენციით 
დასრულდეს. ამას გამოცემაში Sleep 
Research გამოქვეყნებული ნაშრომიც 
ცხადყოფს.

აღსანიშნავია მეორე კვლევაც, რო-
მელიც ძილის აპნოესა და სივრცით-სა-
ნავიგაციო მეხსიერების პრობლემებს 
შორის კავშირს უსვამს ხაზს (როცა მიმა-
რთულებები და ნივთების ადგილსამყო-
ფელი გვავიწყდება).

ნორა, გია ოთარიშვილები, ოთარ დავითაშვილი, დალი ტატულიშვილი, 
მარინე დათუაშვილი მწუხარებაში თანაუგრძნობენ კურტანიძეების ოჯახს 
გაზეთ `ყვარლის~ ყოფილი თანამშრომლის ისაკ კურტანიძის გარდა­
ცვალების გამო.

გულის შეტევა სტრესისგან
მიოკარდიუმის ინფარქტი არის გუ-

ლის კუნთის უბნის სიკვდილი ამ მიდა-
მოში სისხლის მიმოქცევის მწვავე დარ-
ღვევის გამო.

სტრესი ითვლება გულის შეტევის 
მთავარ მიზეზად. სტრესის დროს ორ-
განიზმი გამოიმუშავებს ჰორმონს ად-
რენალინს, რომლის მთავარი ფუნქციაა 
ორგანიზმის იძულება გადარჩენაზე. 
სტრესი ადამიანის ცხოვრების ნორმა-
ლური ნაწილია და აუცილებელია გარ-
კვეული რაოდენობით. მაგრამ თუ სხე-
ული ხშირად და დიდი ხნის განმავლო-
ბაში იმყოფება «გადარჩენის ზღვარზე», 
გართულებები წარმოიქმნება.

გულის შეტევის მიზეზები შეიძლება 
იყოს:

	● კორონარული არტერიების 
ათეროსკლეროზი (თრომბოზი).
	●ქირურგიული ოკლუზია 
(არტერიის ლიგირება ან 
დისექცია ანგიოპლასტიკის 
დროს).
	● კორონარული არტერიის 
ხელოვნური ობსტრუქცია.
	● კორონარული არტერიების 
სპაზმი.
	●გულის მანკები.

გულის შეტევები უფრო ხშირია 40 
წელზე უფროსი ასაკის მამაკაცებში. პა-
ციენტები უჩივიან ძლიერ ტკივილს გუ-
ლმკერდის არეში (სტენოკარდია), მუც-
ლისა და ყელის არეში. თუმცა, ქალებში 
ტკივილი ჩვეულებრივ ჩნდება კისერზე, 
მკლავში ან გამოხატულია მომატებული 
დაღლილობის სახით.

ინფარქტის გამომწვევი სტანდა-
რტული რისკ-ფაქტორებია: მოწევა, სი-

მსუქნე, ჰიპერტენზია, მემკვიდრეობითი 
მიდრეკილება... ამ სიას კიდევ ერთი პუნ-
ქტი უნდა დაემატოს – ადამიანის მიერ 
გარემომცველი რეალობის აღქმა.

ბუნებით, მამაკაცები უფრო დრამა-
ტულად აღიქვამენ ცხოვრებისეულ გა-
რემოებებს, დახმარებისთვის მეგობრებ-
თან, პროფესიონალ ფსიქოლოგებთან 
ან ექიმებთან მიმართვის გარეშე – და 
ეს ხდება გულის შეტევის კიდევ ერთი 
მიზეზი, რადგან სტრესი ვითარდება 
მოკლევადიანიდან გრძელვადიან პერ-
სპექტივაში.

რისკის ფაქტორები
	● არაჯანსაღი ცხოვრების წესი 
(მოწევა, ალკოჰოლი).
	● არტერიული ჰიპერტენზია.
	● სისხლში `ცუდი~ მაღალი და 
`კარგი~ ქოლესტერინის დაბალი 
კონცენტრაცია.
	●უმოძრაო ცხოვრების წესი.
	● სტრესი.
	● არახელსაყრელი გარემო.
	● სქესი
	● სიმსუქნე.
	● შაქრიანი დიაბეტი.

ხშირად გვითქვამს: რედაქციაში 
ვინც შევა სამუშაოდ, იქიდან ძნელად 
თუ გამოვაო. ასე იყო ერთ-ერთი ჩვენი 
კოლეგისთვისაც რედაქციის დატოვება. 
მას მერე წლები გავიდა, მაგრამ ხშირად 
ვეხმიანებოდით და ვეხმიანებით დღე-
საც. ეს პიროვნება, წარმოშობით შილ-
დელი დათო ბერიაშვილია. მან რედაქცი-
აში რამდენიმე წელს იმუშავა რედაქტო-
რის მოადგილედ და ამ ხანში თავისი 
ნიჭიერებითა და კოლეგიალობით თანა-
მშრომელთა სითბო და სიყვარული და-
იმსახურა. სპეციალობით ისტორიკოსს 
კარგად გამოსდიოდა ჟურნალისტური 
საქმიანობა და ყოველთვის რაიონში მი-
მდინარე სიახლეების გაშუქებით იყო და-
ინტერესებული. აქვს სანიმუშო ოჯახი, – 
ორი შვილის მამა და ორი შვილიშვილის 
პაპაა და ყოველთვის მათი სურვილების 
აღსრულებაშია. ერთხანს თავისი რაი-
ონის სამსახურში იყო, მუშაობდა გრე-
მ-ნეკრესის მუზეუმ ნაკრძალში უფროს 
მეცნიერ თანამშრომლად, შემდგომში 
თელავში და იქვე დაიდო ბინაც.

ჩვენი ყოფილი კოლეგა ამჯერად მო-
ვიკითხეთ, ჯანმრთელობა და დიდხანს 
სიცოცხლე ვუსურვეთ და მასთან ბლი-
ცინტერვიუც ჩავიწერეთ.

ჩემი სოფელი
– დავიბადე სოფელ შილდაში,1958 

წლის 17 მარტს, ერთ ჩვეულებრივ-სხვე-
ბისგან არაფრით გამორჩეულ ოჯახში. ამ 
ლამაზ სოფელში გავატარე ბავშვობისა 
და სიყმაწვილის წლები. აქ დავამთავრე 
საშუალო სკოლა. ჩემმა პედაგოგებმა 

სიმართლის გზისკენ სავალი გზა არ 
შემოკლებოდეს გაზეთ `ყვარელს~

ბურღულეული – არჩევის და შენახვის წესები

სწორი გზით სიარული და სიკეთის კე-
თება მასწავლეს და ამ გზით დავდივარ 
დღემდე. მადლობა მათ ამისათვის.

სამსახური
– 1981წელს დავამთავრე თბილისის 

ივანე ჯავახიშვილის სახელობის უნივე-
სიტეტის ისტორიის ფაკულტეტი წითელ 
დიპლომზე და დავბრუნდი რაიონში. 
იმ პერიოდში შეიქმნა `გრემ-ნეკრესის 
მუზეუმ-ნაკრძალი~, სადაც დავიწყე 
მუშაობა უფროს მეცნიერ-მუშაკად.
სხვათაშორის, ჩემს კოლეგებსაც ახალი 
დამთავრებული ჰქონდათ უმაღლესი სა-
სწავლებლები და ამ ახალგაზრდულ კო-
ლექტივში თითქოს გაგრძელდა სტუდე-
ნტური წლები. შემდეგ იყო კომკავშირი 
და გაზეთ `ყვარლის~რედაქცია. ეს პე-
რიოდი იყო ჩემი ცხოვრების საუკეთესო 
წლები. ყოველი დღე, თითოეული დილა 
იწყებოდა ხალისით და იმ სიხარულის 
შეგრძნებით, რაც ჩემს მეგობრებთან 
ხელახლა შეხვედრით მელოდა. არ შე-
ვცდები თუ ვიტყვი და ამაში ჩემი თაო-
ბის ხალხიც დამეთანხმება, რომ მაშინ 
სხვანაირი სითბო, სხვანაირი დამოკიდე-
ბულება იყო ადამიანებს შორის, ვიდრე 
ახლაა. 

ხასიათი
– ვარ წყნარი ხასიათის, მიმნდობი, 

არასოდეს – მიცდია ვინმეს მოტყუება და 
გამოყენება ჩემი მიზნების მისაღწევად. 
ყოველთვის ვცდილობდი მეკეთებინა 
სიკეთე, თუმცა ჩემი ალალი, უღალატო 
დამოკიდებულების გამო, ბევრჯერ დავ-
რჩენილვარ გაწბილებული. 

სიმართლე
– არ მიყვარს ბაქია, საკუთარ თავზე 

გაზვიადებული წარმოდგენების მქონე, 
ფლიდი ადამიანები.ისეთი პიროვნებები, 
რომლებსაც სანამ ჭირდები შენს გვე-
რდით არიან, მაგრამ როგორც კი მიაღ-
წევენ საწადელს შეიძლება გამარჯობაც 
კი აღარ გითხრან. ასეთიც არაერთი 
შემთხვევა მქონია, თუმცა აყალ-მაყალს, 
ჩხუბს გავრიდებულვარ და ასეთი ადამი-
ანები ამომიშლია მეგობრების თუ ახლო-
ბლების სიიდან. 

ღალატი
– ოცი წელი ვიმუშავე სახელმწიფო 

სამსახურში და თხუთმეტი წელი ბიზ-
ნესში. არასოდეს მიღალატია ჩემი 
საქმისთვის და მეზიზღება მედროვე, 
ყველაფერზე წამსვლელი კარიერისტი 
ადამიანი, რომლისთვისაც სინდისი, მე-
გობრობა, კაცობა, ქვეყნისთვის მსახურე-
ბა-ცარიელი სიტყვებია. მე რომ ისეთი შე-
სანიშნავი ხალხის ღალატი შემძლებოდა, 
როგორებიც თემურ ბერიანიძე, ოთარ 
დავითაშვილი და სხვები არიან – დღესაც 
ხელმძღვანელ სამუშაოზე ვიქნებოდი. 

ეჭვიანობა
– მეცოდებიან ეჭვიანობის სენით 

დაავადებული ადამიანები. ვფიქრობ 
რომ ისინი ჩვენი საზოგადოების არას-
რულყოფილი წევრები არიან. თავიაანთი 
ეჭვებით ძაბავენ გარშემომყოფთ და 
პირველ რიგში ოჯახის წევრებს, რითაც 
თვითონაც იტანჯებიან და სხვების ცხო-
ვრებასაც არაკომფორტულს ხდიან. მათი 
ოჯახი მყიფეა და ადვილად ინგრევა.

ბედი, ზრდილობა, 
კეთილშობილება

– როგორც აღვნიშნე, ოცი წელი ვი-
მუშავე სახელმწიფო სამსახურში. ყველა 
წინგადადგმული ნაბიჯი ჩემი ცოდნით, 
მოთმინებით, თავაუღებელი შრომით, 
ბედთან ჭიდილში დავიმსახურე. არ მყო-
ლია არავინ `დამხმარე~ კარიერაში და 
თუ რამეს მივაღწიე, ჩემი შრომით. მაშინ 
სხვა დრო იყო. სისტემა ნელ-ნელა, წლე-
ბის განმავლობაში ზრდიდა კადრებს და 
გამორიცხული იყო რამისთვის მიგეღწია, 
თუ გარკვეულ `სკოლას~ არ გაივლიდი. 
პარალელურად იძენდი ისეთ უნარებს 
ადამიანებთან ურთიერთობისას, რაც მეტ 
ზრდილობას და კეთილშობილებას გძე-
ნდა. ხშირად მიწევდა მოქალაქეთა წერი-
ლების და საჩივრების განხილვა. ყოველ-
თვის ვცდილობდი ობიექტურეობა და სი-

მართლე დამეცვა, მომერიგებინა მოდავე 
მხარეები ისე, რომ ერთმანეთის მიმართ 
პრეტენზია აღარ ჰქონოდათ. მეამაყება, 
რომ ყვარელში და მუნიციპალიტეტის 
ყველა სოფელში უამრავი ნაცნობი და 
მეგობარი შევიძინე და დღესაც თამამად 
შემიძლია მათთან ურთიერთობა. 

სამშობლო
– ილიას სამშობლოში დაბადებულ, 

განათლებით ისტორიკოსს, როგორ შე-
იძლება არ უყვარდეს საქართველო. პა-
ტრიოტობა, საზოგადოების გარკვეულ 
ნაწილში დღეს ერთგვარად `დეგრადი-
რებულია~. განათლების სისტემა ვე-
რავითარ კრიტიკას ვერ უძლებს. ჩემს 
თვალწინ გაიარა დამოუკიდებლობისა 
და დაკნინების პერიოდმა. გული მტკივა 
ჩემს ქვეყანას ტერიტორიულად, სული-
ერად და ზნეობრივად დანაწევრებულს 
რომ ვუყურებ, მაგრამ საქართველოს 
ისტორიაში თუ ჩავიხედავთ, დავინა-
ხავთ რომ ამაზე რთული პერიოდებიც 
გვქონია, გადავრჩენილვართ და აქამდე 
მოვსულვართ. იმედია, მიმდინარე გე-
ოპოლიტიკური ცვლილებები ჩვენზეც 
სასიკეთოდ იმოქმედებს და ყველაფერი 
უკეთესად იქნება. 

სინანული, წარსული
– 65 წლის ასაკში ადამიანს საკმა-

რისი გამოცდილება გიგროვდება, რომ 
ობიექტურად შეაფასო შენი წარსული. 
როგორი იყო იგი? რთული, სტრესებით 
სავსე, თუმცა, მაინც საინტერესო. ჩემი 
ცხოვრების ნახევარზე მეტი ყვარელში 
გავატარე. აქ მყავს მეგობრები, ნათესა-
ვები, ახლობლები. მიუხედავად იმისა, 
რომ 15 წელია თელავში ვცხოვრობ, არ 
დამიკარგავს კავშირი სოფელთან. ვუვლი 
მამაპაპისეულ სახლს, კარ-მიდამოს, ვენა-

ხებს. სამუშაოდ ხშირად ჩამოვდივარ და 
ყოველთვის სევდიანი ვბრუნდები უკან. 
მიყვარს ჩემი რაიონი და უფრო ყვარლე-
ლად ვგრძნობ თავს, ვიდრე თელაველად. 
მივტირი გაზეთ `ყვარლის~ რედაქციაში 
გატარებულ დღეებს და დიდი სიყვარუ-
ლით მოგიკითხავთ ყველა ამ სფეროში 
დასაქმებულს. სიმართლის გზისკენ სა-
ვალი გზა არ შემოკლებოდეს გაზეთ ̀ ყვა-
რელს~. გისურვებთ წარმატებებს.

შიში
– ვინმეს ან რამის შიში არ მაქვს. 

მეშინია არეულობის, ომის,ძლივს შენა-
რჩუნებული მშვიდობის დაკარგვის. ჩემი 
თაობის ხალხს კარგად გვახსოვს სამო-
ქალაქო ომი, გაჭირვება, შიმშილი, გა-
ნუკითხაობა, აი ამისი მეშინია ყველაზე 
მეტად და ეს არ მინდა გამოიარონ ჩვენმა 
შვილებმა და შვილიშვილებმა.

ოჯახი, შვილები, ბედნიერება
– სამივე მათგანს ვაერთიანებ, რა-

დგან ჩემთვის განუყოფელ კავშირშია. 
40 წელია ვარ დაოჯახებული. მეუღ-
ლე-ფრანგული ენის სპეციალისტია, 
შვილები ცხოვრობენ და მუშაობენ თბი-
ლისში. გვყავს ორი შვილიშვილი: 4 წლის 
დათუნა და წლინახევრის მარიტა. აი ეს 
არის ჩემი ოჯახი და ბედნიერება. 

მომავალი
– მთელი ჩემი ცხოვრება ოჯახზე 

ზრუნვას და შვილების აღზრდას შევა-
ლიე. ჩემი მომავალი სხვა რა შეიძლება 
იყოს, ისევ მათზე ფიქრი და ზრუნვა 
და მომავალშიც ისევ მშვიდობიან საქა-
რთველოში ცხოვრება.

საუბარი ჩაიწერა
დალი ტატულიშვილმა

ბურღულეულს მაღალი კვებითი 
ღირებულება გააჩნია. ისინი მდიდარია 
ვიტამინებითა და მინერალური ნივთიე-
რებებით და ადამიანის კვების რაციონში 
საკმაოდ დიდი ადგილი უკავია.

საქართველოში ძირითადად მოიხმა-
რება წიწიბურა, ბრინჯი, შვრია.

ბურღულეულის არჩევისას უნდა გა-
ითვალისწინოთ შემდეგი:

ნებისმიერ ბურღულს აქვს დრო რო-
მელშიც უნდა მოიხარშოს, თუ პაკეტს 
აწერია, რომ ესა თუ ის ბურღული იხარ-
შება X წუთში და მის მოხარშვას ბევრად 
მეტი სჭირდება, ეს პირველ რიგში ნიშ-
ნავს, რომ ბურღული ძველია და მისი ხა-
რისხი დაბალია. ანუ ხარშვის დრო უნდა 
შეესაბამებოდეს სახეობას.

რაც უფრო ახალია ბურღულეული, 
მით უფრო სწრაფად იხარშება იგი.

ყველაზე სწრაფად მანის ბურღული 
იხარშება.

წინასწარ დამუშავებული ბურღული 
(მაგალითად მანი, ჰერკულესი, დაღე-
რღილი ან დაფქვილი წიწიბურა) უფრო 
სწრაფად იხარშება ვიდრე დაუმუშავე-
ბელი;

ანუ, თუ საშუალება გაქვთ, უმჯობე-
სია შეიძინოთ წინასწარ დამუშავებული, 
მაღალი ხარისხის და რაც მთავარია 
ახალი ბურღულეული.

მაღალი ხარისხის ბურღულეულის 
შესარჩევად ყურადღება მიაქციეთ მის: 
ფერს – მაგალითად, ბრინჯის მარცვ-
ლები უნდა იყოს გამჭვირვალე, თეთრი, 
ყვითელი ან მოყავისფრო – კონკრეტული 
ასორტიმენტისათვის დამახასიათებელი 
ფერის. დაუმუშავებელი წიწიბურა ღია 
ჩალისფერია მოყვითალო ან მომწვანო 
ელფერით, ერთხელ მოხალული წიწი-
ბურა ღია ყავისფერია. მაღალი ხარისხის 
შვრიის ბურღული მონაცრისფრო-მოყვი-
თალო ფერისაა, მანის-თეთრი ან კრემის-

ფერი; (რა ფერის შეიძლება იყოს დაბალი 
ხარისხის იგივე ბურღული? ბრინჯი 
გაუმჭურვალე, მაგრამ კონკრეტული სა-
ხეობისათვის დამახასიათებელი ფერის, 
წიწიბურა – მუქი ყავისფერი, შვრიის 
ფანელები ჭუჭყიანი ნაცრისფერი, ხოლო 
მანი ძალიან თეთრი)

აუცილებლად დაყნოსეთ ბურღული, 
თუ იგრძენით სინესტის ან ობის სუნი-ეს 
პროდუქტი გაფუჭებულია. თუ ბურღუ-
ლეული არომატიზირებულია მაშინ შე-
საძლებელია ბურღულს უცხო, არომა-
ტის შესაბამისი სუნი ჰქონდეს. თუმცა 
ამის შესახებ ინფორმაცია აუცილებლად 
უნდა იყოს ეტიკეტზე მითითებული. არა-
არომატიზირებულ ბურღულში თაფლის 
სუნი – პროდუქტში ტკიპების გაჩენის 
მაუწყებელია.

გემოს – გაკვნიტეთ ბურღულის 
ერთ-ორი მარცვალი. საღი და ხარისხიანი 
პროდუქტი მოტკბო გემოსია, მხოლოდ 
შვრიას შესაძლებელია ქონდეს ოდნავ 
მწარე გემო.

კონსისტენციას – ბურღული არ 
უნდა იყოს დამტვრეული, ნაგვიანი, არ 
უნდა შეიცავდეს მწერებს ან ჩრჩილის 
აბლაბუდას.

ბუნებრივია, აუცილებლად შეხედეთ 
პროდუქტის დამზადების ვადას.

ბურღულეულის არჩევისას გირ-
ჩევთ, უპირატესობა ჰერმეტულად დაფა-
სოებულ პროდუქტს მიანიჭოთ – სამწუ-
ხაროდ ხშირია შემთხვევები, როდესაც 
საწყობებში ან მაღაზიებში ბურღულს 
არასათანადო პიროებებში ინახავენ და 
იგი ამძაღებას ან ლპობას იწყებს.

როგორ შევინახოთ ბურღულეული: 
ბურღულის შესანახად შეიძლება გა-

მოვიყენოთ კერამიკული, მინის, პლასტ-
მასის ან მეტალის ქილები. აუცილებელია 
– შესანახ ჭურჭელს თავსახური კარგად 
ქონდეს დახურული, რათა არ მოხდეს 

ბურღულეულის დანესტიანება და მასში 
მწერების გაჩენა. ასევე ბურღულის შენა-
ხვა უნდა მოხდეს გრილ და მშრალ ადგი-
ლას.

ბურღულის სახეობების მიხედვით 
(ოთახის ტემპერატურაზე), შენახვის 
ვადებიც განსხვავებულია: ხორბლის, მა-
ნის, სიმინდისა და შვრიის ბურღული ინა-
ხება 4-10 თვე, წიწიბურა 20 თვე, ბრინჯი 
16-18 თვე.

თუ თქვენ ბურღულეულის დიდ 
მარაგს იკეთებთ, აუცილებელია მისი 
წელიწადში 3-4-ჯერ შემოწმება, თუ 
მასში აღმოაჩინეთ მწერები-პროდუქტი 
საკვებად აღარ გამოიყენება; სოფლის 
პირობებში გაფუჭებული პროდუქტი 
შეგიძიათ ფრინველის საკვებად გამოი-
ყენოთ

ბრინჯის ბურღული
ბაზარზე ბრინჯის ბურღულის 

რამდენიმე სახეობა გვხვდება. გარდა 
გრძელი ან მრგვალი თეთრი ბრინჯისა, 
არსებობს სუფთა (გასუფთავებული, 
სპეციალურად დამუშავებული ბრინჯი, 
რომელსაც გარჩევაც კი არ უნდა), ყა-
ვისფერი, ოქროსფერი, გაშლიფული და 
დამტვრეული ბრინჯი. ყველა მათგანს 
მაღალი კვებითი და ბიოლოგიური ღირე-
ბულება გააჩნია).

ყველაზე სასარგებლო ყავისფერი 
(მსუბუქად გაშლიფული) ბრინჯია, ვიტა-
მინებისა და მინერალური ნივთიერებე-
ბის მაღალი შემცველობით, ამიტომ მსო-
ფლიოში ყველაზე დიდი რაოდენობით 
ბრინჯის ამ სახეობას მოიხმარენ. საქა-
რთველოში მომხმარებელი უფრო შეჩვე-
ულია თეთრი, ანუ გაშლიფული ბრინჯს 
გამოყენებას.

ბრინჯის შეძენისას ყურადღება მი-
აქციეთ მის ფერს. ბრინჯის მარცვალი 
უნდა იყოს საღი, გამჭვირვალე, ასორტი-

მენტისათვის დამახასიათებელი ფერის. 
დიდი რაოდენობით ნამტვრევების ან 
თეთრი ცარცისმაგვარი მარცვლების არ-
სებობა ბრინჯის დაბალი ხარისხის მაჩვე-
ნებელია, თუმცა დამტვრეულ ბრინჯსაც, 
თუ ის ახალი და საღია, მაღალი კვებითი 
ღირებულება აქვს, მაგრამ დაბალი ხა-
რისხისაა, როგორც პროდუქტი, ვინაი-
დან დამტვრეულია.

წიწიბურა
ადამიანის ჯანმრთელობისათვის 

აუცილებელი ვიტამინების, მიკროელე-
მენტების და სრულფასოვანი ცილების 
მაღალი შემცველობის გამო, წიწიბურა 
ჯანმრთელი კვების შეუცვლელი კომპო-
ნენტია. გარდა ამისა, წიწიბურას მოყვა-
ნის დროს არ გამოიყენება სასუქები, პე-
სტიციდები და ჰერბიციდები, ამიტომ იგი 
ეკოლოგიურად ყველაზე სუფთა სასო-
ფლო-სამეურნეო მცენარედ არის მიჩნე-
ული. გარდა ამისა წიწიბურა ერთადერთი 
მცენარეა, რომლის გენმოდიფიცირება 
ვერ მოხერხდა.

წიწიბურიდან მზადდება რამდენიმე 
სახის ბურღული: მთელმარცვლოვანი, 

მსხვილად დაღეღღილი, წვრილად დაღე-
რღილი, წიწიბურას ფქვილი. ეს ბურღუ-
ლეული იყიდება როგორც მოუხალავი, 
ასევე მოხალული.

გაითვალისწინეთ:
მოუხალავი (ღია ფერის, მომწვა-

ნო-მოყვითალო) წიწიბურა უფრო ახალი 
და საღია. ღია ყავისფერი წიწიბურა 
ერთხელ მოხალულია, ხოლო თუ წიწი-
ბურა მუქი ყავისფერია, ეს იმის მანიშ-
ნებელია, რომ ბურღული ერთხელ უკვე 
დაძველდა და სუნის გასაყვანად და გასა-
ახლებლად მოხდა მისის ხელმეორედ, ან 
რამდენჯერმე გადახალვა.

ასეთ წიწიბურას დაბალი კვებითი 
ღირებულება გააჩნია და მისი შენახვის 
ვადაც ერთხელ უკვე გასულია. თავდა-
ცვის მიზნით უმჯობესია მოუხალავი, 
ღია ფერის წიწიბურა შეიძინოთ და თვი-
თონ მოხალოთ, ვინაიდან მოხალული წი-
წიბურა ბევრად გემრიელია.

კარგად დააკვირდით, თუ წიწიბურის 
შეფუთვაში მინარევებისა და დამტვრე-
ული მარცვლების შესამჩნევი რაოდე-
ნობაა, მაშინ თქვენ წინაშე დაბალი ხა-
რისხის პროდუქტია.

მოსწავლეთა კონფერენცია 
ყვარლის პირველ საჯარო სკოლაში

ახალი წელი საქართველოში

7 ნოემბერს ყვარლის პირველ საჯარო სკოლაში `ილიას კვირე-
ულის~ ფარგლებში ჩატარდა მოსწავლეთა სასკოლო კონფერენცია. 
(ხელმძღვანელი მენტორი პედაგოგი, ისტორიის მეცნიერებათა 
დოქტორი, ქალბატონი მაია ბურდიაშვილი).

აღნიშნულ კონფერენციაში მონაწილეობდნენ X ა კლასის მოსწა-
ვლეები. დასაწყისში ქალბატონმა მაიამ ვრცლად ისაუბრა ილიას მო-
ღვაწეობის უდიდეს მნიშვნელობაზე. გამოიკვეთა ის რთული ეპოქა, 
როცა დაუღალავი იდეოლოგიური ბრძოლა სჭირდებოდა ილიას თა-
ობას.

მოსწავლეებმა მარიამ ლეკიშვილმა, ხატია რუსიაშვილმა, ელენე 
გორდელაძემ, ირაკლი კახაშვილმა, ნიკოლოზ მარღიევმა, ლუკა წა-
მებულიძემ და მარიამ წიწრიაშვილმა შთამბეჭდავად წრმოადგინეს 
თემატური პრეზენტაციები ილიას ცხოვრება-მოღვაწეობის შესახებ. 
გამოკვეთეს შემდეგი თემები: `ილიას ბავშვობა და ახალგაზრდობა~, 
`ილია პეტერბურგში~, ილია და ოლღა~, ̀ ილია და ბანკი~, ̀ ილიას ჟურ-

ნალისტური საქმიანობა~ – `საქართველოს მოამბე~, `ივერია~, `ილიას 
მხატვრული შემოქმედება~ – მოსწავლეებმა იმსჯელეს ილიას რომელი 
ნაწარმოები მოსწონთ უფრო მეტად და რატომ? ილიას მკვლელობა-
სთან დაკავშირებით მხატვრულად წაიკითხეს ქართველი პოეტების 
ლექსები, გამოკვეთეს ილიას ცხოვრების უცნობი დეტალები.

მოსწავლეებმა ღირსეულად გაართვეს თავი ამ სამუშაოს და კო-
ნფერენციაზე წარმოდგენილმა მათმა მოძიებულმა და შეკრებილმა 
მასალებმა საერთო მოწონება დაიმსახურა.

ახალგაზრდები დარწმუნდნენ, რომ ილიას ცხოვრება-შემოქმე-
დების შესწავლა აუცილებელია თუნდაც იმიტომ, რომ იგი უნდა იყოს 
მათი ცხოვრების გზამკვლევი. სამშობლოს უკეთესი მომავალიც ხომ 
საზოგადოების გაილიავებაშია.

ღონისძიებას ესწრებოდნენ: სკოლის ადმინისტრაციის წარმომა-
დგენლები, პედაგოგები და მოსწავლეები.

ია გიგიაშვილი

ახალი წელი საქართველოში წლის 
მნიშვნელოვანი დღესასწაულია, რო-
მელსაც ყველა, პატარა თუ დიდი მოუთ-
მენლად ელის. მოსახლეობა ახალ წელს 
ახალი იმედებით, სურვილებით და მიზნე-
ბით ეგებება სადღესასწაულო სუფრის ან 
ზეიმის ფონზე.

ახალი წლის ტრადიცია 
საქართველოში

ახალი წლის ტრადიცია საქართვე-
ლოში მრავალფეროვანია და ქვეყნის ყო-
ველი კუთხე განსხვავებულად აღნიშნავს 
მას. ადგილობრივები საახალწლო სამზა-
დისს ორი ან ერთი თვით ადრე იწყებენ, 
რომ ახალი წლის ღამე ჯადოსნურად აღ-
ნიშნონ. 

წლის ბოლო და ყველაზე `ფერადი~ 
თვე, დეკემბერი, საახალწლო დეკორა-
ციებში მორთული ქალაქით ხვდება ახალ 
წელს. ყველა საახალწლო სამზადისში 
ერთვება და თვალებანთებულები ახალ 
წელს ელიან. დეკემბერში საახალწლო 
ღონისძიებები, დღესასწაულები და გა-
რთობის უამრავი საშუალება ერთად იყ-
რის თავს, რომ წლის ბოლო ბედნიერად 
დასრულდეს.

საქართველოს მოსახლეობის უდი-
დესი ნაწილი ახალ წელს ოჯახის წე-
ვრების და მეგობრების გარემოცვაში 
ხვდება. ამიტომ, ქართველებისთვის 
მნიშვნელოვანია ახალი წლის სუფრა 
იდეალურად გამოიყურებოდეს, იყოს 
ტრადიციული კერძებით და ტკბილეუ-
ლით გაწყობილი.

ქართული კერძები, ტრადიცია, გა-
რთობა, ზეიმი, მხიარულება მეგობრებისა 
თუ ოჯახის წევრების წრეში და ახალი 
წლის ღამეს მეტი არც არაფერი სჭირ-
დება იდეალურობისთვის.

ასე რომ, ჩვენ მზად ვართ გიამბოთ 
მეტი თუ როგორ აღინიშნება ახალი წლის 
დაუვიწყარი ღამე საქართველოში.

31 დეკემბერი
ახალი წლის წინა დღეს ყველა ემზა-

დება და საახალწლო სუფრაც იშლება. 
სუფრა გამორჩეულია, რადგან ის ძირი-
თადად ტრადიციულად არის გაწყობილი. 
გოზინაყი, რომელიც სპეციალურად 
ახალი წლისთვის მზადდება ქართვე-
ლების საყვარელი ტკბილეულია. ისეთი 
ტრადიციული კერძები და ტკბილეუ-
ლი,როგორიც არის საცივი, ხაჭაპური, 
ჩურჩხელა და გოზინაყი აუცილებელი 
ელემენტია საახალწლო სუფრისთვის.

როგორც კი, სუფრა მზად არის და 
საახალწლო ღონისძიებები იწყება, ახალი 
წლის დადგომის სურვილიც სულ უფრო 
და უფრო იზრდება. ხოლო, როდესაც 
საათი თორმეტს ჩამოკრავს ყველა ერთ-
მანეთს ულოცავს ახალი წლის შემობრძა-
ნებას.

1 იანვარი
ახალი წლის პირველ დღეს მოსა-

ხლეობის უდიდესი ნაწილი ღამისთევით 
ხვდება. ყველაზე დიდი დღესასწაულის 
აღნიშვნას 1 იანვრის ღამის წუთებზე 
იწყებენ და რამდენიმე დღე აგრძელებენ 
მხიარულებას.

2 იანვარი – ბედობა
2 იანვარი საქართველოში ბედობის 

დღეა. ტრადიციის მიხედვით, ამ დღეს 
როგორც გაატარებ მთელი წელი ისე და-
გებედება. ამიტომაც, ყველა ცდილობს 
ბედნიერება, სიხარული და სიმშვიდე და-
იბედოს. დღის მთავარი გმირი კი არის 
`მეკვლე~, პირველი ადამიანი რომელიც 
სტუმრობს ოჯახს 2 იანვარს. ამბობენ, 
მეკვლეს დიდი მნიშვნელობა აქვს თუ ვინ 
იქნება ქართულ ტრადიციულ ოჯახში. მე-
კვლეც და მასპინძელიც ერთად იბედებს 
ბედნიერებას და აღნიშნავს ახალ წელს.

ძველით ახალი წელი
ძველით ახალი წლის ტრადიცია სა-

ქართველოში წლებია არსებობს. ძველით 
ახალ წელს საქართველოში 14 იანვარს 
აღნიშნავენ, თუმცა 1 იანვართან შედარე-
ბით ნაკლებად ემზადებიან ამ დღისთვის. 
ქართველები, ძველ წელს 14 იანვარს 
აღნიშვნით აუცილებელ და ახალ წელს 
ხვდებიან ახალი შემართებით.

საქართველო სხვა დანარჩენი ქვეყნე-
ბისგან განსხვავებული ტრადიციითა და 
საახალწლო სამზადისით გამოირჩევა.

როგორც ამბობენ, ახალი წლის ღამეს 
სასწაულები ხდებაო. ამიტომაც, გვჯერა, 
რომ ახალი წლის ღამეს ჩაფიქრებული 
ოცნებები აუცილებლად აგისრულდებათ

ახალი 2024 წლის დადგომამდე 
ცოტა დრო რჩება, რაც იმას ნიშნავს, 
რომ დროა გავიგოთ, რა მოგვიტანს 
დრაკონის წელი. უპირველეს ყოვლისა, 
რომელი ტოტემის ნიშნით გაივლის და 
ოთხი სტიქიიდან რომელს ექნება ჩვენზე 
ძალაუფლება.

მწვანე იმედის ფერია
მწვანე ხის დრაკონის წელი დაი-

წყება 2024 წლის 10 თებერვალს და 
დასრულდება 2025 წლის 28 იანვარს. 
თუ ასტროლოგებს დაუჯერებთ, ის ბე-
ვრად მსუბუქი იქნება, ვიდრე წინა ორი. 
დრაკონი მითიური არსებაა, რომელიც 
– ჩინური ასტროლოგიური კალენდრის 
სხვა ნიშნებისგან განსხვავებით – არ არ-
სებობს რეალურ ბუნებაში, ის მხოლოდ 
ზღაპრებში, ეპოსებში და ლეგენდებში 
გვხვდება. მიუხედავად ტოტემის შესა-
ნიშნავი გარეგნობისა, წლები, რომლე-
ბსაც ის მფარველობს, როგორც წესი, 
ბედნიერი და წარმატებულია ყველა თვა-
ლსაზრისით. ამ ფაქტორს გააძლიერებს 
წლის ელემენტი – ხე – და არა ხმელი, 
არამედ ახალგაზრდა, მომწვანო, რაც 
ამ პერიოდზე მეტყველებს, როგორც 
მაღალი ჰუმანიზმის დროზე, როდესაც 
სამყარო წინა პლანზეა – ბოლოს და ბო-
ლოს! – წინა პლანზე გამოვა ადამიანი 
და არა პოლიტიკური ან ეკონომიკური 
ინტერესები.

ვის გაუმართლებს დრაკონის 
წელს?

მიზნების მიღწევას მხოლოდ ის შეძ-
ლებს, ვისაც არ ეზარება სწორი მიმა-
რთულებით გადაადგილება – როგორც 
ამბობენ, გზის ათვისება შეუძლია ფეხით 
მოსიარულეებს. მათ, ვისაც საკუთარი 
ინტერესები ამოძრავებთ, ძნელად შე-
უძლიათ წარმატების იმედი ჰქონდეთ: 
მაგალითად, ფულის შოვნისა და სხვის 
ხარჯზე გამდიდრების სურვილს, მაგრამ 
კეთილშობილ ადამიანებს, რომლებიც 
მხარს უჭერენ სუსტებს და ეხმარებიან 
მათ, ვისაც ეს სჭირდება, შეუძლიათ 
იმედი ჰქონდეთ დრაკონის მხარდაჭერის.

როგორი იქნება მწვანე ხის 
დრაკონის წელი?

დრაკონის წელი ძნელად შეიძლება 
ეწოდოს სიმშვიდეს – ის ერთ-ერთია იმა-
თგან, რომელიც არ მოგცემს მოწყენის 
საშუალებას. ხის დრაკონი – როგორც 
ყველაზე მხიარული და კეთილგანწყო-
ბილი ნიშანი – ნაკლებად სავარაუდოა, 
რომ უსიამოვნო სიურპრიზი მოგვიმ-
ზადოს, პირიქით: თუ ფეიერვერკები 
იქნება, მაშინ ისინი მხოლოდ სადღესა-
სწაულოა. ზოგადად, დრაკონის წელი, 

მწვანე ხის დრაკონის წელი: 
რას მოგვიტანს 2024 წელი და ვის გაუმართლებს

გადატანითი მნიშვნელობით, შამპანუ-
რის აფეთქებაა – სასმელი, რომელიც 
არა მარტო გათრობს, არამედ კარგ გან-
წყობაზე გაყენებს.

ადამიანებს შორის ურთიერთობაში 
ბევრი რამ თავის ადგილზე დადგება. გა-
რშემომყოფები მოიხსნიან ნიღბებს, რის 
შედეგადაც ისინი, ვისაც მეგობრებად მი-
ვიჩნევდით, შესაძლოა მტრებად იქცნენ 
და პირიქით. ასტროლოგები ხშირად 
უწოდებენ ამ პროცესს დრაკონისგან მო-
მდინარე უარყოფითს, მაგრამ არ უნდა 
იჩქაროთ ასეთი განსჯა: დროებითი 
უსიამოვნო ემოციების მიუხედავად, ეს 
საკმაოდ პოზიტიური პროცესია, რადგან 
ის საშუალებას აძლევს ადამიანს არ მო-
ტყუვდეს მომავალში. დრაკონის წელში 
ემოციური ფონიც იმატებს, მაგრამ აქ 
ყველაფერი თავად ადამიანზეა დამო-
კიდებული: თუ ნერვებს აკონტროლებ, 
უსიამოვნო მოვლენებს არ გამოიწვევს.

ადამიანი დრაკონი
დრაკონის წელში დაბადებულ ადა-

მიანებს – ისევე როგორც მათ, ვინც 2024 
წელს გახდება 12, 24, 36, 48, 60 და 72 
წლის – აქვთ ძლიერი პირადი ენერგია, 
რომლის გამოყენებით მათ შეუძლიათ 
რადიკალურად შეცვალონ სამყარო. ამა-
ვდროულად, მათი გავლენა შეიძლება 
იყოს როგორც დადებითი, ასევე უა-
რყოფითი – უბრალოდ გახსოვდეთ, რომ 
ხალხურმა მითოსმა, წლის მბრძანებლის 
ნათესავებს ცეცხლის სუნთქვის უნარი 
მიანიჭა, ამიტომ მათთან ურთიერთობი-
სას ფრთხილად უნდა იყოთ.

ამავე დროს, ისინი ჭკვიანები და 
მახვილგონივრული არიან, ამიტომ მე-
გობრების ნაკლებობა არ აქვთ – ყველას 

სურს ასეთ საინტერესო ადამიანებთან 
ურთიერთობა. დრაკონს არ შეიძლება 
ეწოდოს შრომისმოყვარე – ოდნავი შე-
საძლებლობის შემთხვევაში, ის სიამო-
ვნებით გადაიტანს თავის პასუხისმგებ-
ლობებს სხვაზე, მაგრამ საჭიროების 
შემთხვევაში, მათ შეუძლიათ იმუშაონ, 
საჭიროების შემთხვევაში, ასი პროცე-
ნტით გასცენ. ამ ნიშნის წარმომადგენ-
ლები ასევე ცნობილია თავიანთი უნა-
რით აირჩიონ ის ტიპის საქმიანობა, რო-
მელიც მოთხოვნადია საზოგადოებაში 
და, შესაბამისად, მათი შრომა კარგად 
არის ანაზღაურებადი.

ქალი დრაკონი
გარდა ყოველივე ზემოთქმულისა, 

ქალი დრაკონი გამოირჩევა ბრწყინვალე-
ბისკენ ლტოლვით, რაც სულაც არ არის 
სიმდიდრისა და ფუფუნების სინონიმი. 
მან იცის როგორ მოახდინოს დაუვი-
წყარი შთაბეჭდილება მინიმალური საშუ-
ალებების გამოყენებით, რადგან მას აქვს 
კარგი გემოვნება და აქვს უნარი აირჩიოს 
ის, რაც მას შეეფერება. დრაკონი ქალი 
აფასებს ხელოვნებას და მისი ნახვა ხში-
რად შეგიძლიათ მუზეუმის დარბაზებში 
და კლასიკური მუსიკის კონცერტებზე. 
იაფფასიან დეტექტიურ მოთხრობასა 
და სერიოზულ ლიტერატურას შორის 
არჩევისას ის ამ უკანასკნელს აირჩევს, 
რადგან არ კარგავს დროს ტყუილად. 
სხვათა შორის, ეს ეხება სამკაულებსაც, 
რომლებსაც ის ატარებს: არავითარი ბი-
ჟუტერია, მხოლოდ ვერცხლი, ოქრო და, 
თუმცა პატარა, ბრილიანტი. მისი სამოსი 
უცვლელად ელეგანტურია, იგივე შეი-
ძლება ითქვას მისი სახლის დიზაინზე, 
რომელიც ყოველთვის მყუდროა.

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

s p o r t u l  a s p a r e z o b e b z e

18-19 დეკემბერს ქ. რუსთავში ჩატარდა თეიმურაზ ქასოშვილის სახელობის რეს-
პუბლიკური ტურნირი თავისუფალ ჭიდაობაში, უმცროსი ასაკის ჭაბუკთა შორის, სა-
დაც შესანიშნავად იასპარეზეს ყვარლის სასპორტო სკოლის აღსაზრდელებმა.

38 კგ წონით კატეგორიაში ტურნირის ჩემპიონი გახდა რენად ჯაბრაილოვი, 29კგ 
წონით კატეგორიაში საიდ საიდოვმა მოიპოვა ვერცხლის მედალი, ბრინჯაოს მედ-
ლები და მესამე საპრიზო ადგილები დაიკავეს შესაბამისად: 26კგ – შამილ მაგამედო-
ვმა და ახმედ გაჯიევმა, 32 კგ – აბაქარ აბაქაროვმა და 41 კგ – მაგამედ მაგამედოვმა. 
(მწვრთნელი: რაშიდ რასულოვი)

ძიუდო
31 ოქტომბერს-2 ნოემბერს არაბთა 

გაერთიანებულ საამიროებში ჩატარდა 
მსოფლიო ჩემპიონატი ძიუდოში ვეტერან 
სპორტსმენთა შორის, სადაც წარმატე-
ბით იასპარეზა 2019 წლის ევროპისა და 
მსოფლიოს ჩემპიონმა ვეტერან ძიუდო-
ისტთა შორის, ყვარლის სასპორტო სკო-
ლის მწვრთნელმა ვანო გიგილაშვილმა.

ვანო გიგილაშვილმა 100 კილოგ-
რამ წონით კატეგორიაში დაამარცხა 

ალჟირის, ყაზახეთის და ჩეხეთის წა-
რმომადგენლები, ნახევარფინალში 
დასანანი შეცდომის გამო დათმო შეხ-
ვედრა აზერბაიჯანელ სპორტსმენთან. 
მესამე ადგილისათვის შეხვედრაში 
კი იპონით დაამარცხა ირლანდიელი 
მოჭიდავე და ღირსეულად მოიპოვა 
მსოფლიო ჩემპიონატის ბრინჯაოს მე-
დალი.

აღსანიშნავია, რომ ვანომ ოთხივე 
შეხვედრა მოიგო იპონით.

* * *
მიმდინარე წლის 21-23 ნოემბერს, ქ. ხაშურში ჩატარდა შოთა ლომიძის სახე-

ლობის საერთაშორისო ტურნირი თავისუფალ ჭიდაობაში ჭაბუკთა შორის, სადაც 
წარმატებით იასპარეზა ყვარლის სასპორტო სკოლის აღსაზრდელმა ნიკა მათიკა-
შვილმა.

59 კილოგრამ წონით კატეგორიაში ნიკამ ოთხი შეხვედრა მოიგო აშკარა უპირატე-
სობით და გავიდა ფინალში.

ფინალური შეხვედრა, რომელიც დაძაბულად და ნიკას გარდამავალი უპირატესო-
ბით მიმდინარეობდა, ბოლო წამებზე 3-4 დათმო მოწინააღმდეგესთან და დაეუფლა 
ვერცხლის მედალს (მწვრთნელი მალხაზ როზომაშვილი).

დამთავრდა სასკოლო ოლიმპიადა. 
ჩვენმა მოსწავლე – ახალგაზრდებმა 
მონაწილეობა მიიღეს მუნიციპალურ 
თამაშებში: ფრენბურთში, კალათბუ-
რთში, ხელბურთში, მინი ფეხბურთში 
და გეზრბენში.

კერძოდ: 4 ნოემბერს ჩატარდა 
მუნიციპალური შეჯიბრი – გეზრბენში 
სადაც, გოგონებს შორის I ადგილი დაი-
კავა ყვარლის I საჯ. სკოლამ, II ადგილი 
ყვარლის წმინდა ილია მართლის სახ. 
გიმნაზიის გოგონათა გუნდმა. ვაჟებს 
შორის I ადგილი დაიკავა სოფ. ჩა-
ნთლისყურის საჯ. სკოლის გუნდმა, II 
ადგილი კი სოფ. გავაზის საჯ. სკოლის 
გუნდმა მოიპოვა. 

10 ნოემბერს ყვარლის ილიას 
ტბაზე ჩატარდა სასკოლო ოლიმპი-
ადის ჩემპიონატი მინი ფეხბურთში, 
სადაც მონაწილეობდა მუნიციპალი-
ტეტის 13 სასკოლო გუნდი. ვაჟთა 
შორის I ადგილზე გავიდა სოფ. სა-
ბუის სასკოლო გუნდი, II ადგილზე კი 
სოფ. გავაზის საჯ. სკოლის გუნდი. 
გოგონათა შორის I ადგილზე გავიდა 
ყვარლის გიმნაზიის გუნდი და II 
ადგილზე კი ყვარლის I საჯ. სკოლის 
გუნდი.

16 ნოემბერს ყვარლის სასპორტო 
სკოლაში ჩატადა სასკოლო ოლიმ-
პიადის მუნიციპალური შეჯიბრი კა-
ლათბურთში, სადაც ვაჟთა შორის 
I ადგილზე გავიდა ყვარლის I საჯ. 
სკოლის გუნდი, II – ზე კი ყვარლის II 
საჯ. სკოლის გუნდი, ხოლო, გოგნათა 
შორის I ადგილზე გავიდა გიმნაზიის 

სასკოლო 
ოლიმპიადაზე

სკოლის გუნდი და II ადგილი დაიკავეს 
ყვარლის I საჯ. სკოლის გოგონებმა.

24 ნოემბერს ჩატარდა სასკოლო 
მუნიციპალური შეჯიბრი ხელბურთში. 
სადაც, I ადგილზე ვაჟთა შორის გავიდა 
ყვარლის II საჯ. სკოლა და II ადგილზე 
გავიდა ყვარლის I საჯ. სკოლა. გოგო-
ნათა შორის კი I ადგილზე ყვარლის I 
საჯ. სკოლის მოსწავლეები გავიდნენ, 
ხოლო II ადგილზე ყვარლის II საჯ. სკო-
ლის გოგონები.

30 ნოემბერს ყვარლის სასპორტო 
სკოლაში ჩატარდა სასკოლო ოლიმპი-
ადის დასკვნითი ტური ფრენბურთში: 
სადაც, ვაჟთა შორის I ადგილი დაი-
კავა შილდის I საჯ. სკოლამ, II ადგილი 
კი ყვარლის გიმნაზიამ, ხოლო გოგ-
ნებს შორის I ადგილი ახალსოფლის I 
საჯ. სკოლამ დაიკავა და II ადგილზე 
საბუის საჯ. სკოლის გოგონები გავიდ-
ნენ.

თავისუფალი ჭიდაობა

კრივი
30 ნოემბრიდან, 3 დეკემბრის ჩათ-

ვლით ქ. გორში მიმდინარეობდა ავთა-
ნდილ შოშიაშვილის სახელობის რეს-
პუბლიკური ტურნირი კრივში, ჭაბუკთა 
შორის, სადაც წარმატებით გამოვიდნენ 
ყვარლის სასპორტო სკოლის აღსაზრდე-
ლები. 52 კგ წონით კატეგორიაში ფინა-
ლური შეხვედრა დათმო და ვერცხლის 
მედალს დაეუფლა ვაჟა ღვინიაშვილი. 
ბრინჯაოს მედლები მოიპოვეს: 46 კგ 
წონით კატეგორიაში ოთარ წიწრიაშვი-
ლმა, 63 კგ – გლახო წიწრიაშვილმა და 66 
კგ წონით კატეგორიაში – მათე არჯევ-
ნიშვილმა. (მწვრთნელები: ფარნა მაისუ-
რაძე, კახა ზაუტაშვილი.)

მიმდინარე წლის 28-29 ოქტომბერს 
ჩატარდა გიორგი ანწუხელიძის სახელო-
ბის რესპუბლიკური ტურნირი კიკბოქსი-
ნგში, სადაც მონაწილეობას იღებდნენ 
საქართველოს ქალაქებისა და რაიონის 
უძლიერესი სპორტსმენები.

აღნიშნულ ტურნირში წარმატებით 
იასპარეზეს ყვარლის სასპორტო სკო-
ლის აღსაზრდელებმა და თერთმეტმა კი-
კბოქსელმა მოიპოვა პირველი ადგილი, 
ხოლო ორმა გიორგი ჭოტორიშვილმა 
38 კილოგრამ წონით კატეგორიაში და 

მათე ტეტოშვილმა 70 კილოგრამ წონით 
კატეგორიაში, ჩემპიონის ტიტულთან 
ერთად, მოიპოვეს სპეციალური თასები 
საუცხოოდ ჩატარებული შეხვედრე-
ბისათვის. (მწვრთნელი ზაქრო ხეჩია-
შვილი).

გვერდი მოამზადა ალექსანდრე გიგილოშვილმა

კიკბოქსინგი


